
2024

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ

ᑎᑎᕋᖅᓯᒪᔪᑦ ᐃᓗᓕᖏ

ᐃᒪᑦᑎᐊᕙᖕᒥ
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦᐱᓕᕆᐊᖅ

2024 ᐅᒥᐊᕐᔪᐊᖃᕐᓇᖅ

ᐃᓕᓐᓂᐊᖅᑐᓕᕆᓂᖅ
ᐱᓕᒻᒪᒃᓴᐃᓂᕐᓗ

ᓄᓇᓕᖕᓂᑲᑎᒪᖃᑎᖃᖃᑦᑕᕐᓂᖅ

ᐱᐅᓯᕆᔭᐅᕙᓚᐅᖅᑐᑦ ᓄᓘᔮᖕᓂ 
ᐱᓕᕆᐊᒥ 
2024 ᐅᑎᒧᑦ ᕿᒥᕐᕈᓂᖅ

ᐊᓂᖅᓵᖅᐸᒃᑕᕗᑦᖃᓄᐃᑦᑑᓂᖓᓂᒃ
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦᐱᓕᕆᐊᑦ

2024-ᒥ ᒪᓕᖕᓂᕐᒧᑦᐱᓕᕆᓂᕆᔭᖏᑦ

ᐃᓚᓕᐅᔾᔭᐅᓂᖏᑦᐃᓄᐃᑦ
ᖃᐅᔨᒪᔭᑐᖃᖏᑦ

ᐱᕙᒌᔭᕐᓂᖅ ᓯᕗᓂᒃᓴᒧᑦ

ᓄᓘᔮᖕᓂ ᐱᓕᕆᐊᖅ

ᓄᓇᒥᒃᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ
ᐱᓕᕆᐊᑦ

12 ᐃᓅᓰᑦ-ᒪᑭᒪᔾᔪᑎᓄᓪᓗ ᐃᑲᔫᑎᒃᓴᓄᑦ 
ᓇᐃᓈᖅᓯᒪᔪᑦ

13 ᐃᒃᐱᑭᑦᑐᕐᔪᐊᓄᑦᐃᑲᔫᑎᒃᓴᑦ
ᐱᒋᐊᕈᑕᐅᔪᑦᖃᐅᔨᓴᕈᑏᑦ



ᓄᓘᔮᖕᓂ ᐱᓕᕆᐊᖅ
ᓄᓘᔮᖕᓂ ᓴᕕᒃᓴᖅ ᐅᔭᕋᖕᓂᐊᒐᒃᓴᖅ ᕿᑭᖅᑖᓘᑉ ᐅᐊᖕᓇᖓᓂ ᐊᖏᓛᖑᔪᖅ ᐊᒻᒪ ᓴᕕᒃᓴᑦᑎᐊᕙᐅᓛᖑᓪᓗᓂ ᐃᑎᖅᓴᓕᐅᕐᓗᑎᒃ ᐅᔭᕋᖕᓂᐊᒐᒃᓴᖅ
ᓄᓇᕐᔪᐊᒥ. ᓴᕕᒃᓴᑦᑎᐊᕙᓪᓚᕆᐅᑎᓪᓗᒍ, ᐃᓚᐅᕈᑎᓕᕆᐊᖃᙱᑦᑐᖅ, ᐅᕝᕙᓘᓐᓃᑦ ᐲᔭᐃᔾᔪᑎᓕᕆᐊᖃᙱᑦᑐᖅ ᐅᕝᕙᓘᓐᓃᑦ
ᑕᓯᕋᓕᐅᕐᓂᖅᑕᖃᕆᐊᖃᙱᑦᑐᖅ ᐅᔭᕋᖕᓂᐊᕐᓂᕐᒥ ᐱᓕᕆᓂᕐᓂ. ᓄᓘᔮᖕᓂ ᐱᓕᕆᐊᖅ (ᐱᓕᕆᐊᖅ) ᐊᐅᓚᑕᐅᔪᖅ ᐹᕙᓐᓛᓐ ᓴᕕᒃᓴᓂᒃ
ᐅᔭᕋᖕᓂᐊᖅᑏᑦ ᑯᐊᐳᕇᓴᓐ (ᐹᕙᓐᓛᓐ) ᓇᖕᒥᓂᖃᖃᖅᒋᔭᐅᔪᖅ ᐃᓄᔾᔨ ᐊᒻᒪᓗ ᐅᔭᕋᖕᓂᐊᒐᒃᓴᑦ ᑲᑎᙵᐅᖅᑐᑦ ᐊᒻᒪ ᐊᐅᓯᓗᒥᑐᒃᑯᓐᓂ.
ᐅᔭᕋᖕᓂᐊᕐᕕᒃ ᐃᓂᖃᖅᑐᖅ ᕿᑭᖅᑖᓗᖕᒥ, 160-ᐸᓗᐃᑦ ᑭᓛᒥᑕᑦ (km) ᓂᒋᖅ−ᓂᒋᖅᐸᓯᒃ ᐱᓇᖕᓇᔮᖅ ᖃᓂᓛᖑᔪᒧᑦ ᓄᓇᓕᐅᔪᒧᑦ
ᒥᑦᑎᒪᑕᓕᖕᒧᑦ (ᒥᑦᑎᒪᑕᓕᒃ), ᕿᑭᖅᑕᓂ ᓄᓇᖁᑖᓂ, ᓄᓇᕗᒻᒥ, ᑲᓇᑕᒥ, ᐊᒻᒪᓗ 1,000 ᑭᓛᒥᑕᑦ ᐅᐊᖕᓇᖅ ᐅᐊᖕᓇᔮᖅ−ᐱᓇᖕᓇᔮᖓᓂ
ᐊᖓᔪᖅᑳᖃᕐᕕᐊᓂ ᐃᖃᓗᖕᓂ. ᐹᕙᓐᓛᓐᑯᑦ ᐊᖓᔪᖅᑳᖃᕐᕕᖓ ᐆᒃᕕᐅᓪ, ᐋᓐᑎᐅᕆᐆᒦᑦᑐᖅ ᐊᒻᒪ ᐅᑭᐅᖅᑕᖅᑐᒥ ᐊᖓᔪᖅᑲᖃᕐᕕᖓᑦ
ᐃᖃᓗᖕᓂ, ᓄᓇᕘᒻᒦᖢᓂ. ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖃᕐᒥᔪᑦ ᐊᕐᕕᓂᓖᑦ ᒪᕐᕉᒡᓗ ᓄᓇᓕᐅᔪᓂ - ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐃᒡᓗᓕᒃ, ᑭᒻᒥᕈᑦ,
ᑭᙵᐃᑦ, ᒥᑦᑎᒪᑕᓕᒃ ᐊᒻᒪᓗ ᓴᓂᕋᔭᒃ. ᐹᕙᓐᓛᓐᑯᑦ ᐅᔭᕋᖕᓂᐊᕕᑐᐊᖅ ᐊᒻᒪ ᐊᖏᓛᖑᓪᓗᓂ ᓇᖕᒥᓂᕆᔭᐅᔪᖅ ᐃᖅᑲᓇᐃᔭᕐᕕᐅᓪᓗᓂ ᕿᑭᖅᑕᓂ
ᓄᓇᖁᑖᓂ, ᐊᒻᒪᓗ ᐊᑕᐅᓯᖅ ᐱᖓᓱᓂ ᐊᐅᓚᓂᖃᖅᑐᖅ ᐅᔭᕋᖕᓂᐊᕐᕕᒃ ᓄᓇᖁᑖᓂ ᓄᓇᕘᑉ.

ᒪᓕᒃᖢᒍ ᓄᓇᕗᑦ ᐊᖏᕈᑎ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᓂᓯᓯᒪᔪᑦ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005-ᒥᒃ ᐱᓕᕆᐊᒧᑦ
ᑎᓯᐱᕆ 28, 2012-ᒥ. ᐅᔭᕋᖕᓂᐊᕈᓐᓇᐅᑎ ᓈᓴᐅᑖ ᐊᖏᖅᑕᐅᓚᐅᖅᑐᑦ ᐅᔭᕋᖕᓂᐊᕐᕕᐅᓕᖅᑐᒥ ᐊᒻᒪ ᐅᓯᑲᖅᑕᖅᑕᐅᓂᖏᑦ ᓴᕕᒃᓴᐃᑦ
ᑕᐅᕘᓇ ᓂᒋᐊᒍᑦ ᐅᓯᑲᖅᑕᖅᑏᑦ ᐊᖅᑯᑖᒍᑦ ᐊᑐᖅᑕᐅᓗᓂ ᓂᒋᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ, ᐃᒃᐱᑭᑦᑐᕐᔪᐊᓂ ᑐᓚᒃᑕᕐᕕᒃ ᐊᒻᒪ
ᓂᒋᐊᒍᑦ ᐅᒥᐊᕐᔪᐊᑦ ᐊᖅᑯᑖᒍᑦ. ᐱᔾᔪᑕᐅᓪᓗᑎᒃ ᐊᓯᔾᔨᖅᑕᖅᑐᑦ ᓂᐅᕐᕈᑎᖃᕐᓂᕐᒧᑦ ᖃᓄᐃᓕᖓᓂᐅᕙᒃᑐᑦ ᐱᔭᕇᖅᑕᐅᑎᓪᓗᒋᑦ
ᕿᒥᕐᕈᔭᐅᖓᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ (NIRB), ᐹᕙᓐᓛᓐᑯᑦ ᑐᒃᓯᕋᖅᓯᒪᔪᑦ ᒥᑭᓐᓂᖅᓴᒥᒃ ᐊᐅᓚᓂᕐᒥᒃ ᐊᑐᕐᓗᑎᒃ
ᐅᐊᖕᓇᖓᒍᑦ ᐅᓯᑲᖅᑕᖅᑏᑦ ᐊᖅᑯᑖᓂ, ᖃᐅᔨᒪᔭᐅᓪᓗᓂ ᑮᓇᐅᔾᔭᒃᓴᓵᓕᓇᓱᐊᕐᓂᖅ.



1962
ᓄᓘᔮᖕᓂ ᓴᕕᒃᓴᑦᑎᐊᕙᐅᓛᖅ 
ᐅᔾᔨᕆᔭᐅᔪᖅ ᖃᖓᑕᓲᒃᑯᑦ ᕿᒥᕐᕈᑎᓪᓗᒋᑦ

1973
ᐹᕙᓐᓛᓐᑯᑦ ᐱᔪᑦ ᐅᔭᕋᖕᓂᐊᕐᓂᕐᒧᑦ 
ᐊᑐᖅᑐᐊᕈᑎᒥᒃ

1999
ᓄᓇᕗᙳᖅᑐᖅ; ᓄᓘᔮᖕᓂ ᐱᓕᕆᐊᑉ 
ᐃᓂᖓ ᓂᕈᐊᖅᑕᐅᓪᓗᓂ ᐃᓄᐃᑦ-
ᓇᖕᒥᓂᕆᔭᖓᑦ ᓄᓇᖓ

2012
ᓄᓇᕗᙳᖅᑐᖅ; ᓄᓘᔮᖕᓂ ᐱᓕᕆᐊᑉ ᐃᓂᖓ 
ᓂᕈᐊᖅᑕᐅᓪᓗᓂ ᐃᓄᐃᑦ-ᓇᖕᒥᓂᕆᔭᖓᑦ 
ᓄᓇᖓ

2013
ᑮᓇᐅᔾᔭᒃᓴᓵᓕᕆᓂᕐᒧᑦ ᐱᓕᕆᐊᖅ ᑐᒃᓯᕋᖅᑕᐅᔪᖅ; ᐹᕙᓐᓛᓐ ᐊᒻᒪ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑎᓕᐅᖅᑐᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᒻᒥᒃ 
(IIBA), ᐊᑐᖅᑐᐊᕈᑎ ᐊᒻᒪ ᐃᒥᕐᒧᑦ ᐊᑭᓕᖅᑐᐃᓂᕐᒧᑦ 
ᐊᖏᖃᑎᒌᒍᑎ; ᖃᓄᐃᑦᑑᓂᖓᓄᑦ ᐃ ᐃᒥᕐᒧᑦ ᓚᐃᓴᓐᓯ 
ᐊᖏᖅᑕᐅᔪᖅ

2014
ᑮᓇᐅᔾᔭᒃᓴᓵᓕᓂᖅ ᐊᖏᖅᑕᐅᔪᖅ 
(ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 
ᐋᖅᑭᒋᐊᕈᑎ ᓈᓴᐅᑖ 001)

ᐱᐅᓯᕆᔭᐅᕙᓚᐅᖅᑐᑦ ᓄᓘᔮᖕᓂ 
ᐱᓕᕆᐊᒥ

ᐅᔭᕋᖕᓂᐊᕐᓂᖅ ᐊᐅᓚᓂᖃᓯᒋᐊᓚᐅᖅᑐᖅ 2014-ᒥ ᓯᕗᓪᓕᖅᐸᖅ ᓴᕕᒃᓴᐃᑦ
ᐊᐅᓪᓚᖅᑎᑕᐅᓪᓗᑎᒃ ᑕᕆᐅᑉ ᐊᑭᐊᓄᑦ ᕿᙳᐊᒍᑦ ᑐᓚᒃᑕᕐᕕᒃᑯᑦ 2015-
ᒥ. ᐅᓪᓗᒥ ᐱᓕᕆᐊᖅ ᐃᓗᓕᖃᖅᑐᖅ ᑎᓴᒪᓪᓗᐊᑕᓂᒃ ᐊᐅᓚᕝᕕᐅᔪᓂᒃ:
ᓄᓘᔮᖕᓂ ᐅᔭᕋᖕᓂᐊᕐᕕᒃ (ᐅᔭᕋᖕᓂᐊᕐᕕᒃ), 100-ᑭᓛᒥᑕᓂᒃ ᑕᑭᓂᓕᒃ

ᕿᙳᐊᓄᑦ ᐅᓯᑲᖅᑕᖅᑏᑦ ᐊᖅᑯᑖ (ᐅᓯᑲᖅᑕᖅᑏᑦ ᐊᖅᑯᑖ), ᕿᙳᐊᓂ

ᑐᓚᒃᑕᕐᕕᖕᒥ ᐱᖁᑏᑦ (ᕿᙳᐊᓂ ᑐᓚᒃᑕᕐᕕᒃ), ᐊᒻᒪ ᐅᐊᖕᓇᖓᒍᑦ

ᐅᒥᐊᕐᔪᐊᑦ ᐊᖅᑯᑖ. ᓂᒋᐊᒍᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ ᐊᒻᒪ

ᑐᓚᒃᑕᕐᕕᒃᓴᖅ ᓱᓕ ᓴᓇᔭᐅᔭᕆᐊᓕᒃ ᑭᓯᐊᓂᓕ ᐸᕐᓇᐃᕙᓪᓕᐊᔪᑦ.
ᒫᓐᓇ ᐊᐅᓚᓂᖅ ᐱᖃᓯᐅᔾᔨᔪᖅ ᐃᑎᖅᓴᓕᐅᖅᖢᑎᒃ ᐅᔭᕋᖕᓂᐊᕐᓂᖅ,
ᓯᖃᓪᓕᑎᕆᓂᖅ, ᐅᓯᑲᖅᑕᕐᓂᖅ, ᐊᒻᒪ ᑲᑎᖅᓱᐃᓂᖅ ᓴᕕᒃᓴᓂᒃ 12-ᓄᑦ
ᑕᖅᑭᓄᑦ ᐊᕐᕌᒍᓂ ᑖᒃᑯᓇᓂ ᐅᔭᕋᖕᓂᐊᕐᕕᖕᒥ, ᐅᓯᑲᖅᑕᖅᑏᑦ ᐊᖅᑯᑖᓂ
ᐊᒻᒪ ᕿᙳᐊᓂ ᑐᓚᒃᑕᕐᕕᖕᒥ. ᓴᕕᒃᓴᖅ ᐊᐅᓪᓚᖅᑎᑕᐅᑲᐅᑎᒋᕙᒃᖢᓂ

ᑕᕆᐅᑉ ᐊᑭᐊᓄᑦ ᐊᒻᒪ ᐊᐃᓯᐊᒧᑦ ᐊᑯᓐᓂᖓᓂ ᔪᓚᐃ ᐊᒻᒪ ᓄᙳᐊᓂ

ᐅᑐᐱᕆᐅᑉ.
ᒫᓐᓇ ᐊᖏᖅᑕᐅᓯᒪᔪᖅ  ᐱᓕᕆᐊᖅ ᑭᒡᓕᖃᖅᑐᖅ ᐅᔭᕋᖕᓂᐊᕐᓗᑎᒃ

ᐅᔭᕋᖕᓂᐊᒐᒃᓴᖅ ᓈᓴᐅᑖ 1-ᒥ, ᑭᓯᐊᓂᓕ ᐹᕙᓐᓛᓐᑯᑦ ᑲᒪᒋᔭᖃᖅᑐᑦ

ᐊᖏᔪᒻᒪᕆᖕᒥᒃ ᕿᓂᕐᓂᕐᒧᑦ ᐱᓕᕆᐊᒥᒃ ᐋᖅᑭᒃᓯᒪᔪᖅ ᐅᓄᖅᓯᒋᐊᕐᓗᒋᑦ

ᖃᐅᔨᒪᔭᐅᔪᑦ ᔭᕋᖕᓂᐊᒃᑲᓐᓂᒐᒃᓴᑦ ᐅᔭᕋᖕᓂᐊᒐᒃᓴᖅ ᓈᓴᐅᑖ 1-ᒥ,
ᐊᒻᒪᓗᑦᑕᐅᖅ ᐊᓯᖏᑦ ᐅᔭᕋᖕᓂᐊᒐᒃᓴᑦ ᖃᓂᒋᔭᖓᓃᑦᑐᑦ ᐱᓕᕆᕝᕕᐅᔫᑉ

ᐱᓂᐊᕐᓂᖃᕈᒪᓪᓗᑎᒃ ᓯᕗᓪᓕᖅᐹᖅ ᐅᖓᕙᕆᐊᕐᓗᒍ ᐊᐅᓚᓂᖅ

ᐅᔭᕋᖕᓂᐊᒐᒃᓴᖅ 2-ᒧᑦ ᐊᒻᒪ 3-ᒧᑦ. ᐱᕙᓪᓕᐊᑎᑕᐅᓂᖏᑦ

ᐅᔭᕋᖕᓂᐊᒐᒃᓴᒃᑲᓐᓃᑦ ᐱᓪᓗᐊᑕᐅᔪᖅ ᐱᓕᕆᐊᖑᔪᓐᓇᖅᓯᓗᓂ ᑭᖑᕚᕇᓄᑦ

ᐱᕕᒃᓴᖅ ᓄᓘᔮᖕᓂ ᐱᓕᕆᐊᒥ ᐅᔭᕋᖕᓂᐊᒐᒃᓴᓂᒃ-ᐱᔾᔪᑎᖃᕐᓗᑎᒃ ᐃᓅᓰᑦ-
ᒪᑭᒪᔾᔪᑏᓪᓗ ᐱᕙᓪᓕᐊᑎᑕᐅᓗᑎᒃ ᕿᑭᖅᑕᓂ ᓄᓇᖁᑖᓂ.
ᑕᐃᒪᙵᓂᑦ 2018-ᒥᑦ, ᐹᕙᓐᓛᓐᑯᑦ ᐊᐅᓚᓂᖃᖅᓯᒪᔪᑦ 6 ᒥᓕᐊᓐ ᑕᓐᓯᑦ

ᐊᕐᕌᒍᑕᒫᒧᑦ ᐊᐅᓚᓂᖃᖅᖢᑎᒃ, ᐊᐅᓚᓂᖃᕈᑎᒋᓪᓗᓂᔾᔪᒃ

ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2-ᒥᒃ (SOP2), 2024-ᒥ
ᐅᖓᕙᕆᐊᖅᑕᐅᓗᓂ ᐊᖏᖅᑕᐅᓯᒪᓂᖓ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ

ᑭᓯᐊᓂᓕ ᐃᓱᒪᓕᐅᖅᓯᒪᓕᖅᑐᑦ ᓄᖅᑲᖅᑎᓚᐅᑲᒡᓗᒍ ᐱᓇᔫᑎ ᐊᒻᒪ

ᑕᒻᒪᖅᓯᒪᙱᑦᑎᐊᖅᑐᑦ ᐊᖏᓂᖏᑦ ᐊᐅᓚᓂᕐᒧᑦ ᐅᑎᕐᓗᑎᒃ 4.2 ᒥᓕᐊᓐ

ᑕᓐᓯᓄᑦ ᑭᒡᓕᐅᔪᓄᑦ.
2025-ᒥ, ᐹᕙᓐᓛᓐᑯᑦ ᐸᕐᓇᒃᓯᒪᔪᑦ ᑐᕌᒐᖃᐃᓐᓇᕐᓗᑎᒃ

ᐱᕙᓪᓕᐊᑎᑕᐅᓂᖓᓂᒃ ᐃᒃᐱᑭᑦᑐᕐᔪᐊᓂᕆᓂᖅ ᐱᓕᕆᐊᒥ

ᐅᑎᖅᐸᓪᓕᐊᓯᓐᓈᕐᓗᑎᒃ ᐊᐅᓚᓂᕐᒧᑦ ᐊᑐᕐᓗᒍ ᑮᓇᐅᔾᔭᒃᓴᓵᓕᓇᓱᐊᕐᓂᖅ

(ERP) ᐊᖏᖅᑕᐅᓯᒪᔪᖅ ᐅᓯᑲᖅᑕᕐᓂᕐᒧᑦ ᑭᒡᓕᖃᖅᑐᓄᑦ 4.2 ᒥᓕᐊᓐ ᑕᓐᓯᑦ
ᐊᕐᕌᒍᑕᒫᒧᑦ.

2015
ᓯᕗᓪᓕᖅᐹᖅ ᓴᕕᒃᓴᖅ ᐊᐅᓚᖅᑎᑕᐅᔪᖅ 
ᑕᕆᐅᑉ ᐊᑭᐊᓄᑦ

2018
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᐊᖏᖅᑕᐅᔪᖅ 
(ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 ᐋᖅᑭᒋᐊᕈᑎ ᓈᓴᐅᑖ 
002); ᐋᖅᑭᒋᐊᖅᑕᐅᔪᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᑦ ᐊᖏᕈᑦ; 
ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᑦ 
ᑐᓂᔭᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ

2020
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ ᐅᖓᕙᕆᐊᕈᑎ 
ᐊᖏᖅᑕᐅᔪᖅ (ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 
ᐋᖅᑭᒋᐊᕈᑎ ᓈᓴᐅᑖ 003) 
2022
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ 
ᐊᖏᖅᑕᐅᙱᑦᑐᖅ; ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ 
ᓄᑖᙳᕆᐊᕈᑦ ᐊᖏᖅᑕᐅᔪᖅ (ᐅᔭᕋᖕᓂᐊᕈᓐᓇᐅᑎ 
ᓈᓴᐅᑖ 005 ᐋᖅᑭᒋᐊᕈᑎ ᓈᓴᐅᑖ 004)
2023
ᑲᔪᓰᓐᓇᕈᓐᓇᖅᑐᒥᒃᐊᐅᓚᓂᖃᕐᓂᕐᒧᑦᐱᔪᒪᓇᓲᑎ (SOP) 
ᐊᖏᖅᑕᐅᔪᖅ (ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 
ᐋᖅᑭᒋᐊᕈᑎ ᓈᓴᐅᑖ 005) 

2024
ᑲᔪᓰᓐᓇᕈᓐᓇᖅᑐᒥᒃᐊᐅᓚᓂᖃᕐᓂᕐᒧᑦᐱᔪᒪᓇᓲᑎ 2 (SOP2) 
ᐱᓇᔫᑎ ᓄᖅᑲᖅᑎᑕᐅᓚᐅᑲᒃᑐᖅ



ᐅᑎᒧᑦ ᕿᒥᕐᕈᓂᖅ

ᐅᔭᕋᖕᓂᐊᕐᓂᕐᒧᑦ ᐊᐅᓚᓃᑦ ᐱᕙᓪᓕᐊᖏᓐᓇᓚᐅᖅᑐᑦ ᐅᔭᕋᖕᓂᐊᒐᒃᓴᖅ 1-ᒥ 2024-ᒥ, ᐊᒻᒪ 6  ᒥᓕᐊᓐᐸᓗᐃᑦ ᑕᓐᓯᑦ ᓴᕕᒃᓴᐃᑦ 
ᐅᓯᑲᖅᑕᖅᑕᐅᓪᓗᑎᒃ ᓴᕕᒃᓴᓂᒃ ᐅᓯᑲᖅᑕᖅᑏᑦ ᓄᓇᓯᐅᑎᑎᒍᑦ ᑕᐅᕘᓇ ᐅᓯᑲᖅᑕᖅᑏᑦ ᐊᖅᑯᑖᒍᑦ ᐅᔭᕋᖕᓂᐊᕐᕕᖕᒥ ᐊᒻᒪ ᑲᑎᑕᐅᓪᓗᑎᒃ 
ᕿᙳᐊᓂ ᑐᓚᒃᑕᕐᕕᖕᒥ. 2024-ᒥ ᐅᒥᐊᕐᔪᐊᖃᕐᓇᒥ, 6-ᐸᓗᐃᑦ ᓴᕕᒃᓴᐃᑦ ᐊᐅᓚᖅᑎᑕᐅᓚᐅᖅᑐᑦ ᕿᙳᐊᓂ ᑐᓚᒃᑕᕐᕕᖕᒥ ᓄᓇᕐᔪᐊᒥ 
ᓂᐅᕐᕈᓯᕐᕕᖕᓄᑦ, ᐊᑐᖅᖢᑎᒃ 70-ᓂᒃ ᓴᕕᒃᓴᓂᒃ ᐅᓯᔪᒃᓴᓂᒃ ᐅᒥᐊᕐᔪᐊᓂᒃ. 

ᐹᕙᓐᓛᓐᑯᑦ ᐅᒥᐊᕐᔪᐊᖃᕐᓇᒥᒃ ᖃᐅᔨᒪᔾᔪᑎᖃᓚᐅᖅᑐᑦ ᑎᓴᒪᒋᓕᖅᑕᖓᓂᒃ ᐊᕐᕌᒍᐊᓂᑦ ᑑᒑᓕᖕᓄᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᐸᕐᓇᐅᑏᑦ (NAMRP), ᐱᖃᓯᐅᔾᔨᔪᖅ ᐊᑐᓕᖅᑎᑕᐅᓂᖏᓐᓂᒃ ᐊᔾᔨᒌᙱᕈᓘᔭᖅᑐᑦ ᐸᓚᐅᒪᑎᑦᑎᓇᓲᑎᓂᒃ ᐱᓗᐊᖁᓇᒋᑦ ᐱᓕᕆᕝᕕᖕᒥ 
ᐊᒃᑐᐃᓂᐅᑐᐃᓐᓇᕆᐊᓖᑦ ᑕᕆᐅᒥ ᐳᐃᓕᒧᑦ, ᐱᖃᓯᐅᑎᓪᓗᒋᑦ ᐅᑯᐊ:

• ᐅᑕᖅᑭᓂᖅ ᐊᖅᑯᑎᖃᐃᓐᓇᓕᕈᓂ 3/10 ᓯᑯᖃᐅᕐᓂᖓ, ᐅᒥᐊᕐᔪᐊᖃᖃᑦᑕᓯᒋᐊᖅᑳᖅᑎᓐᓇᒋᑦ
• ᒪᓕᖃᑦᑕᖅᑐᑦ ᑭᒡᓕᖃᑦᑎᑕᐅᓪᓚᑦᑖᖅᑐᓂᒃ ᐅᒥᐊᕐᔪᐊᑦ ᓱᒃᑲᓴᕐᓂᖏ ᐊᒻᒪ ᐃᖏᕐᕋᕝᕕᒋᔪᓐᓇᖅᑕᖏᑦ ᑭᒡᓕᖃᓪᓚᑦᑖᖅᖢᑎᒃ
• ᐊᑐᖅᐸᒃᖢᑎᒃ ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᓂᒃ, ᐊᔪᕐᓇᙱᑐᐊᕌᖓᑦ

• ᐊᑐᕐᓂᖅ ᐊᖏᔪᕐᔪᐊᓂᒃ ᐅᒥᐊᕐᔪᐊᓂᒃ ᐅᓄᓗᐊᕈᓐᓃᖅᑎᑕᐃᓐᓈᓘᓗᑎᒃ ᐊᑕᖏᖅᖢᒋᑦ ᖃᔅᓯᐅᓂᖏᑦ ᐅᒥᐊᕐᔪᐊᑦ ᐅᑎᖅᑕᖅᑐᑦ

ᐹᕙᓐᓛᓐᑯᑦ ᐅᒥᐊᕐᔪᐊᖃᕐᓇᖓ ᐱᒋᐊᓚᐅᖅᑐᑦ ᔪᓚᐃ 27-ᒥ ᓯᑯᐃᑦ 3/10 ᖃᓄᐃᓕᖓᓂᖏᑦ ᑎᑭᐅᒪᓕᕐᒪᑕ. ᓯᕗᓪᓕᖅᐹᑦ ᐅᒥᐊᕐᔪᐊᖅ 
ᑎᑭᖢᑎᒃ ᓄᓇᓄᑦ ᐊᕕᒃᑐᖅᓯᒪᔪᓄᑦ ᖃᐅᔨᓴᕐᕕᖓᓄᑦ ᒪᕐᕉᒃ ᓯᑲᐅᑦ ᑭᖑᓂᑦᑎᐊᖓᓃᖢᑎᒃ ᐱᖓᓱᑦ ᓴᕕᒃᓴᓂᒃ ᐅᓯᔪᒃᓴᑦ ᖃᐅᑎᓪᓗᒍ. 
ᐅᒥᐊᕐᔪᐊᖃᕐᓇᖅ ᐊᑐᖅᑕᐅᓚᐅᖅᑐᖅ 92-ᒧᑦ ᐅᓪᓄᑦ ᐊᒻᒪ ᓯᑯᖃᓚᐅᙱᑦᑐᑦ ᓄᙳᐊᓂ ᐅᒥᐊᕐᔪᐊᕐᓇᐅᑉ ᐅᑐᐱᕆᒥ, ᓯᑯᓂᒃ ᐊᔭᐅᖅᑐᐃᔩᑦ 
ᒪᓕᒋᐊᖃᓚᐅᙱᑦᑐᑦ. 

2024



ᐅᔭᕋᖕᓂᐊᕐᓂᖅ ᐅᔭᕋᖕᓂᐊᒐᒃᓴᖅ 1-ᒥ ᐱᕙᓪᓕᐊᖏᓐᓇᕐᓂᐊᖅᑐᑦ 2025-ᒥᓗᒃᑖᖅ, ᐊᒻᒪᓗᑦᑕᐅᖅ ᐱᓕᕆᐊᒥ ᐊᕙᑎᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ ᐊᑐᖅᑕᐅᖁᔭᐅᓯᒪᔪᑦ ᐅᔭᕋᖕᓂᐊᕈᓐᓇᐅᑦ ᓈᓴᐅᑖᖅ 005-ᒥ, ᐃᒪᕐᒧᑦ ᓚᐃᓴᓐᓯᓂᑦ, ᐱᔪᓐᓇᐅᑎᓂ, 
ᐊᐅᓚᑦᑎᓂᕐᒧᑦ ᐸᕐᓇᐅᑎᓂ, ᐊᒻᒪ ᐊᕙᑎᒧᑦ ᐊᒃᑐᐃᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐸᕐᓇᐅᑎᓂ.

ᐹᕙᓐᓛᓐᑯᑦ ᐱᓕᕆᖃᑎᖃᐃᓐᓇᖅᑐᑦ ᐱᖁᔭᓕᕆᔨᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂ ᐊᒻᒪ ᐊᒃᑐᖅᑕᐅᓯᒪᔪᓂ ᓄᓇᓕᐅᔪᓂ 
ᑐᕌᒐᖃᓪᓚᑦᑖᖅᖢᑎᒃ ᐱᕙᓪᓕᐊᑎᑕᐅᓂᖓᓄᑦ ᐃᒃᐱᑭᑦᑐᕐᔪᐊᓕᕆᓂᖅ ᐱᓕᕆᐊᒥ. ᐊᕙᑎᒥᒃ ᖃᐅᔨᓴᕐᓃᑦ ᐊᒻᒪ ᓄᓇᓕᖕᓂ 
ᑲᑎᒪᖃᑎᖃᖃᑦᑕᕐᓃᑦ ᓂᕆᐅᒋᔭᐅᔪᑦ ᐱᓕᕆᐊᖑᓂᐊᖅᖢᑎᒃ ᐊᒃᑐᐊᓂᖃᖅᑐᑦ ᐃᒃᐱᑭᑦᑐᕐᔪᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓄᑦ ᐊᒻᒪ 
ᐃᒃᐱᑭᑦᑐᕐᔪᐊᓂ ᑐᓚᒃᑕᕐᕕᒃᓴᖅ 2025-ᒥ ᑲᑎᖅᓱᐃᖁᓪᓗᖏᑦ ᐃᑲᔫᑕᐅᓂᐊᖅᑐᓂᒃ ᐱᒋᐊᕈᑕᐅᔪᓂᒃ ᖃᐅᔨᓴᕈᑎᓂᒃ ᐱᒋᐊᖅᑕᐅᖅᑳᖅᑎᓐᓇᒋᑦ 
ᓴᓇᓯᒋᐊᕐᓂᕐᒥ ᐱᓕᕆᓃᑦ. ᑕᒪᒃᑯᐊ ᐱᓕᕆᓃᑦ ᓂᕆᐅᒋᔭᐅᔪᑦ ᐊᑐᖅᑕᐅᓂᐊᕋᓱᒋᔭᐅᓪᓗᑎᒃ ᐃᓗᐊᓃᓐᓗᑎᒃ ᑐᕌᒐᕆᔭᐅᔪᑦ ᐱᑕᖃᖅᐸᒌᖅᑐᑦ 
ᐊᖏᖅᑕᐅᓯᒪᔪᑦ ᐊᒻᒪ ᐅᓂᒃᑳᓕᐊᖑᓂᐊᖅᖢᑐᑎᒃ, ᑕᐃᒪᐃᑦᑕᕆᐊᖃᕈᑎᒃ, ᐊᕐᕌᒍᑕᒫᑦ ᐅᓂᒃᑳᓕᐅᓂᐅᕙᒃᑐᓂ 2025 ᐊᑐᖅᑎᓪᓗᒍ. 

ᐱᕙᒌᔭᕐᓂᖅ ᓯᕗᓂᒃᓴᒧᑦ 



ᓄᓇᓖᑦ ᐃᓚᐅᑎᑕᐅᓂᖏᑦ

ᐹᕙᓐᓛᓐᑯᑦ ᐱᒻᒪᕆᐅᒍᓱᒃᑐᑦ ᑐᑭᑖᑦᑎᐊᖅᓯᒪᔪᓂᒃ ᐊᒻᒪ ᐊᖏᔪᒻᒪᕆᐅᔪᓂᒃ ᐃᓄᐃᑦ, ᓄᓇᓖᑦ, ᐊᒻᒪ ᐊᓯᖏᓐᓂᒃ ᐱᖃᖃᑕᐅᔪᓂᒃ 
ᑲᑎᒪᖃᑎᖃᖃᑦᑕᕐᓃᑦ ᑐᑭᖃᖅᖢᑎᒃ ᐋᖅᑭᒃᓱᐃᓂᕐᒥᒃ ᐋᖅᑭᐅᒪᑎᑦᑏᓐᓇᕐᓂᕐᒥᓪᓗ ᐱᓕᕆᖃᑎᒌᖕᓂᕐᒥᒃ ᐊᒻᒪ ᐃᑲᔫᑎᖃᓛᖑᖁᓪᓗᒍ ᐱᓕᕆᐊᒥᑦ. 
ᐹᕙᓐᓛᓐᑯᑦ ᐊᑐᖅᑕᐅᓇᓱᐊᖅᑐᑦ ᑲᑎᒪᖃᑎᖃᖃᑦᑕᕐᓂᕐᒧᑦ ᐃᖅᑲᐃᓯᒋᐊᕈᑎ ᐱᒻᒪᕆᐅᓂᖓᓂᒃ ᑐᑭᓯᑎᑦᑎᓯᒪᓗᓂ ᐃᓄᖕᓂᒃ, ᓄᓇᓕᖕᓂ 
ᐊᒃᑐᖅᑕᐅᓯᒪᔪᓂ, ᐊᒻᒪᓗ ᐊᓯᖏᓐᓂ ᐱᖃᖃᑕᐅᔪᓂᒃ, ᐱᖃᓯᐅᑎᓪᓗᓂ ᓴᖅᑮᓂᖅ ᐊᑑᑎᖃᑦᑎᐊᖅᑐᒥᒃ ᐅᖃᖃᑎᒌᖏᓐᓇᕐᓂᕐᓂᒃ, ᑲᑎᑦᑎᓂᕐᒥᓪᓗ 
ᐅᖃᐅᓯᒃᓴᐅᔪᓂᒃ ᑐᑭᓯᑎᑕᐅᓯᒪᖁᓪᓗᒋᑦ ᐸᕐᓇᐅᑎᕗᑦ, ᐋᖅᑭᒐᓱᒃᑎᓪᓗᑎᒍᑦ ᐱᓇᐃᓗᑕᑦ, ᐊᒻᒪ ᐃᓱᒫᓘᑕᐅᔪᑦ ᐃᒪᐃᑦᑐᖃᕐᓂᕈᓂ ᐊᒻᒪ 
ᓇᓗᓇᐃᖅᑕᐅᓯᒪᒍᑎᒃ. 

ᓄᖅᑲᖅᑎᑕᐅᓚᐅᑲᖅᑳᖅᑎᓐᓇᒍ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2) ᐅᑭᐅᒃᓵᒥ 2024, ᐹᕙᓐᓛᓐᑯᑦ 
ᑲᑎᒪᖃᑎᖃᖃᑦᑕᓚᐅᖅᑐᑦ ᑕᓪᓕᒪᓂ (5) ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᐅᔪᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂ, ᒐᕙᒪᖏᓐᓂ ᑲᓇᑕᒥ, 
ᐊᐅᓚᓂᖃᐃᓐᓇᕈᓐᓇᖁᓪᓗᒍ ᐱᓕᕆᐊᖅ ᐅᓄᙱᓛᖑᔪᓐᓇᕐᓗᓂ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐱᓕᕆᓃᑦ ᖃᓄᑎᒋᐅᓂᖏᓐᓄᑦ ᑕᐅᕘᓇ 
ᐅᐊᖕᓇᖓᒍᑦ ᐅᒥᐊᕐᔪᐊᑦ ᐊᖅᑯᑖᒍᑦ ᑭᓯᐊᓂ ᐃᒃᐱᑭᑦᑐᕐᔪᐊᓕᕆᓂᖅ ᐱᔭᕇᖅᑕᐅᒍᓂ. ᑕᒪᒃᑯᓇᓂ ᐅᖃᖃᑎᒌᓂᕐᓂ ᐱᖃᓯᐅᔾᔭᐅᓯᒪᒐᔪᓚᐅᖅᑐᑦ 
ᑕᓴᒐᒃᓴᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ, ᑕᒪᐃᓐᓂᒃ ᐅᖃᐅᓯᐅᔪᑦ ᑐᓴᕈᒥᒋᔭᐅᓪᓗᑎᒃ ᓄᓇᓕᖕᓂ. ᑭᓯᐊᓂᓕ, ᐅᑐᐱᕆ 2024-ᒥ, ᐹᕙᓐᓛᓐᑯᑦ 
ᐃᓱᒪᓕᐅᓚᐅᖅᑐᑦ ᓄᖅᑲᖅᑎᑕᐅᓚᐅᑲᖁᓪᓗᒍ ᐱᓇᔫᑎᖓ ᐋᖅᑭᒋᐊᕈᑎᐅᑉ ᑐᕌᒐᖃᕈᒪᓕᖅᖢᑎᒃ ᓯᕗᓂᒃᓴᖓᓂᒃ ᑲᒻᐸᓂᐅᔫᑉ ᐊᑐᖅᑕᐅᓗᓂ 
ᐃᒃᐱᑭᑦᑐᕐᔪᐊᓕᕆᓂᖅ. ᐊᒥᐊᒃᑰᔪᑦ ᑲᑎᒪᖃᑎᖃᖃᑦᑕᕐᓂᕐᒧᑦ ᑐᕌᒐᖃᓚᐅᖅᑐᑦ ᐃᒃᐱᑭᑦᑐᕐᔪᐊᓕᕆᓂᕐᒥ ᐱᓕᕆᐊᒥ ᐱᖃᓯᐅᑎᓪᓗᒋᑦ ᐱᖁᑏᑦ 
ᐊᕙᑎᒥᒃ ᓯᕗᓪᓕᖅᐹᖅᓯᐅᑏᑦ ᖃᐅᔨᓴᕈᑏᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐱᔭᕇᖅᑕᐅᓯᒪᙱᑦᑐᑦ ᐱᔪᓐᓇᐅᑏᑦ ᒐᕙᒪᑐᖃᒃᑲᓐᓂ 
ᒪᓕᒐᓕᕆᔨᓂᑦ, ᐊᒻᒪ ᐊᕐᕌᒎᓯᒪᔪᑐᑦ, ᐹᕙᓐᓛᓐᑯᑦ ᐊᕙᑎᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᒻᒪ ᐅᒥᐊᕐᔪᐊᖃᖃᑦᑕᕐᓂᕐᒥ ᐱᓕᕆᓂᕐᓄᑦ. 

ᐹᕙᓐᓛᓐᑯᑦ ᑲᑎᒪᖃᑎᖃᖃᑦᑕᕐᓂᕐᒧᑦ ᐊᑐᕋᓱᐊᖅᑕᖏᑦ ᐃᓚᓕᐅᔾᔨᓯᒪᔪᑦ ᐅᖃᐅᓯᒃᓴᓂᒃ ᑐᓴᖅᑎᑦᑎᔾᔪᑕᐅᓯᒪᔪᑦ ᐃᓄᖕᓄᑦ, ᓄᓇᓕᖕᓂ, 
ᐱᖃᖃᑕᐅᔪᓂᒃ ᐊᒻᒪ ᐊᑐᖅᑕᐅᓪᓗᑎᒃ ᒫᓐᓇ ᐊᐅᓚᓂᐅᕙᒌᖅᑐᒧᑦ. ᑕᒪᓐᓇ ᐱᖃᓯᐅᔾᔨᔪᖅ ᐱᕙᓪᓕᐊᑎᑕᐅᓂᖏᑦ ᓄᑖᑦ ᐸᓚᐅᒪᑎᑦᑎᓇᓲᑏᑦ 
ᑲᒪᒋᔭᐅᖁᓪᓗᒋᑦ ᓯᕗᓪᓕᐅᔾᔭᐅᖁᔭᐅᔪᑦ ᐱᓕᕆᐊᒥ, ᓇᓗᓇᐃᖅᑕᐅᓯᒪᔪᑦ ᐃᓄᖕᓂᑦ. ᐃᓚᖏᑦ ᐊᔾᔨᐅᔪᑦ ᑕᒪᑐᒧᖓ ᐱᖃᓯᐅᑎᓪᓗᒋᑦ ᐅᑯᐊ: 
ᐊᑐᓕᖅᑎᑦᑏᓐᓇᕐᓂᖅ ᐱᓂᐊᕐᓂᕋᕈᑎᓂᒃ ᖄᒃᑲᓐᓂᐊᒍᑦ ᐃᒥᖅ ᐃᒃᑕᖅᑯᑕᐅᕙᒃᑐᒥᒃ ᐸᓚᐅᒪᑎᑦᑎᓇᓲᑏᑦ (ᓲᕐᓗ ᐱᑕᖃᕆᐊᖃᖅᑐᑦ ᐅᒥᐊᕐᔪᐊᑦ 
ᐱᓕᕆᐊᖃᖅᐸᒡᓗᑎᒃ ᑕᒪᐃᓐᓂᒃ ᑯᕕᑎᑦᑎᓂᕐᒥᒃ ᐊᒻᒪ ᓴᓗᒻᒪᖅᓴᐃᓂᕐᒥᒃ), ᐊᐅᓚᑎᑦᑎᓂᖅ ᑑᒑᓖᑦ ᓯᒃᑯᔾᔭᐅᖁᓇᒋᑦ ᖃᖓᑕᓲᒃᑯᑦ ᖃᐅᔨᓴᕐᓃᑦ 
ᑕᐃᒪᐃᙵᓂᑦ 2019-ᒥᑦ, ᐃᑲᔪᖅᑐᑕᐅᒑᖓᑕ ᓄᓇᓕᖕᓂᑦ, ᐊᒻᒪ ᓄᓴᓃᑦ ᐅᓪᓗᒥᒨᖓᔪᓂᒃ ᑐᓴᐅᒪᔾᔪᑎᖃᕐᓗᑎᒃ ᐃᖏᕐᕋᕙᓪᓕᐊᓂᖏᓐᓄᑦ 
ᓅᖃᑦᑕᕐᓂᖏᓐᓄᑦ ᐱᓕᕆᐊᒥ ᐅᒥᐊᕐᔪᐊᑦ. ᐱᓕᕆᖃᑎᖃᖅᖢᑎᒃ ᓄᓇᓕᖕᓂ 2024-ᒥᓗᒃᑖᖅ, ᐹᕙᓐᓛᓐᑯᑦ ᐃᓚᓕᐅᔾᔩᓐᓇᖃᑦᑕᖅᓯᒪᔪᑦ 
ᐅᖃᐅᓯᒃᓴᐅᔪᓂᒃ ᐊᒥᓱᓂ ᐃᓱᒪᒋᔭᐅᔪᓂ ᐃᒃᐱᑭᑦᑐᕐᔪᐊᓄᑦ ᐸᕐᓇᐅᑎᓄᑦ, ᐱᖃᓯᐅᑎᓪᓗᒋᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᖃᓄᐃᓕᖓᓂᖏᑦ, 
ᑐᒃᑐᐃᑦ ᐃᑳᕐᕕᖏᑦ, ᐊᒻᒪ ᑕᒡᔪᐊᕈᓯᖏᑦ, ᐱᒻᒪᕆᐅᔪᑦ ᓂᕿᒃᓴᖅᓯᐅᕐᕖᑦ, ᐊᖏᔪᒥᓪᓗ ᐊᒃᑐᐃᔾᔪᑏᑦ ᑕᕆᐅᑉ ᐊᕙᑎᖓᓂ, ᐅᖃᐅᓯᕆᐊᕐᔪᒃᖢᒋᑦ 
ᐃᓚᐃᓐᓇᖏᑦ.ᑐᑭᑖᖅᑎᑕᐅᑦᑎᐊᖅᓯᒪᐃᓐᓇᕐᓗᑎᒃ ᐱᓕᕆᖃᑎᒌᖕᓃᑦ ᓄᓇᓕᖕᓂ ᓯᕗᓪᓕᐅᔾᔭᐅᔪᒪᐃᓐᓇᕐᓂᐊᖅᑐᑦ ᐹᕙᓐᓛᓐᑯᑦ. 

ᑭᓯᐊᓂ, ᐅᑐᐱᕆ 2024−ᒥ ᐹᕙᓐᓛᓐᑯᑦ ᐃᓱᒪᓕᐅᕆᓚᐅᖅᐳᑦ 
ᓄᖅᑲᖅᑎᑦᑎᔪᒪᓪᓗᑎᒃ ᐱᓇᔫᑎᒥᒃ ᐋᖅᑭᒋᐊᖅᑕᐅᖁᓪᓗᒍ ᑲᒪᒋᔭᐅᖁᓪᓗᒍ 
ᓯᕗᓂᒃᓴᖓ ᑲᒻᐸᓂᐅᑉ ᐃᒃᐱᑭᑦᑐᕐᔪᐊᑉ ᐃᓗᓕᖅᑕᖏᓐᓂᒃ ᐊᒥᐊᒃᑯᖏᑦ 
ᐃᓚᐅᓂᕆᔭᐅᔪᑦ ᐱᔾᔪᑎᖃᓪᓗᐊᑕᓚᐅᖅᐳᑦ 12-ᓂᒃ ᐃᓗᓕᖅᑕᖏᓐᓂᒃ ᐱᓕᕆᐊᒥ 
ᐅᑯᓂᖓᓗ ᐃᓚᒋᐊᕈᑎᓂᒃ ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᔪᓂᒃ, ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᐊᒻᒪ ᐱᔪᓐᓇᕐᓂᖃᑦᑎᐊᖅᑐᑦ ᑲᓇᑕᒥ ᒪᓕᒐᓕᕆᔨᓂᒃ, ᐊᒻᒪ 
ᐊᕐᕌᒍᓂ ᐊᓂᒍᖅᑐᓂᒃ, ᐹᕙᓐᓛᓐᑯᑦ ᐊᕙᑎᒥᒃ ᖃᐅᔨᓴᖅᐸᓪᓕᐊᔭᒥᒃ ᐊᒻᒪ 
ᐊᐅᓪᓚᖅᑎᑦᑎᑲᑕᒃᑎᓪᓗᒋᑦ.



ᐃᓐᓇᐃᑦ ᓂᐅᕐᕈᓂᖓ 
ᐃᒃᐱᑭᑦᑐᕐᔪᐊᒧᑦ

2024 ᐱᒋᐊᓵᖅᑎᓪᓗᒍ ᓄᓇᓕᖕᓂ ᑲᑎᒪᑎᑦᑎᑲᑕᓚᐅᖅᐳᑦ ᐃᒡᓗᓕᖕᒥ, ᒥᑦᑎᒪᑕᓕᖕᒥ, ᐊᒻᒪ ᓴᓂᕋᔭᖕᒥ ᑐᓴᕋᓱᒃᖢᑎᒃ ᐹᕙᓐᓛᓐᑯᑦ 
ᐃᖃᓗᓕᕆᓂᕐᒧᑦ ᐱᖁᔭᖓᓂ ᐊᖏᖅᑕᐅᔪᓂᒃ ᑐᒃᓯᕋᐅᑎᓂᒃ ᐃᒃᐱᑭᑦᑐᕐᔪᐊᓄᑦ ᓄᓇᓯᐅᑎᑯᑖᑉ ᐊᖅᑯᑎᖓ ᐊᒻᒪ ᑐᓚᒃᑕᕐᕕᒃ ᐊ−ᒥ 
ᐅᔾᔨᕐᓇᑦᑎᐊᖅᑐᓂᒃ ᐊᓂᒍᖅᑕᐅᕙᓪᓕᐊᔪᓂᒃ ᐱᓕᕆᓚᐅᖅᐳᑦ ᐋᒡᒌᓯᒥ, ᐹᕙᓐᓛᓐᑯᑦ ᑲᑎᒪᑎᑦᑎᑎᓪᓗᒋᑦ ᐃᒃᐱᑭᑦᑐᕐᔪᐊᕐᒥ, ᐃᓕᖅᑯᓯᕆᔭᐅᔪᒃᑯᑦ 
ᐅᔾᔨᕐᓇᖅᖢᓂ 10 ᑭᓚᒦᑕᓂᒃ ᐅᖓᓯᒃᑎᒋᔪᖅ 10 ᑭᓚᒦᑕ ᓂᒋᖅᐸᓯᐊᓂ ᐃᒃᐱᑭᑦᑐᕐᔪᐊ ᑐᓚᒃᑕᕐᕕᖕᒥ. ᐃᓐᓇᐃᑦ ᐃᒡᓗᓕᖕᒥ ᐊᒻᒪ 
ᓴᓂᕋᔭᖕᒥᙶᖅᑐᑦ ᓄᓇᒥᓄᑦ ᐅᑎᓚᐅᖅᐳᑦ ᓄᓇᒋᓚᐅᖅᑕᒥᓄᑦ ᐊᒻᒪ ᐊᐅᓪᓛᕐᕕᒋᓚᐅᖅᑕᒥᓄᑦ. ᑲᑎᒪᑎᓪᓗᒋᑦ, ᐃᓐᓇᐃᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᕗᑦ ᒐᕙᒪᒃᑯᖏᑦ, ᐹᕙᓐᓛᓐᒥᑦ ᐱᖃᖅᑎᐅᖃᑕᐅᔪᑦ ᐃᖅᑲᓇᐃᔭᖅᑎᓪᓗ, ᐃᓚᐅᓚᐅᖅᐳᑦ ᐅᖃᐅᓯᖃᖅᑎᓪᓗᒋᑦ 
ᐱᕙᓪᓕᐊᓂᖏᓐᓂᑦ ᐃᒃᐱᑭᑦᑐᕐᔪᐊᑉ ᐃᓗᓕᖏᓐᓂᑦ ᐅᑭᐊᒃᓵᖅ, ᐹᕙᓐᓛᓐᑯᑦ ᐃᓚᐅᑎᑦᑏᓐᓇᓚᐅᖅᑐᑦ ᓄᓇᓕᖕᓂᑦ ᑲᑎᒪᓂᕐᓂᑦ 
ᐅᖃᖃᑎᖃᕐᓂᕐᓂᓪᓗ ᓄᓇᓕᖕᓂᑦ ᓯᕗᓕᖅᑎᓂᑦ, ᐃᓚᐅᓪᓗᑎᒃ ᒪᐃᔭᐃᑦ ᕿᑭᖅᑖᓗᖕᒥᓪᓗ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐃᓚᖃᓚᐅᖅᑐᑦ 
ᑭᒡᒐᖅᑐᐃᔨᓂᑦ ᕿᑭᖅᑖᓗᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ. ᑖᒃᑯᐊ ᑲᑎᒪᓃᑦ ᐱᔾᔪᑎᖃᓗᐊᓚᐅᖅᑐᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᖅ 2 
ᓄᖅᑲᖅᑎᑕᐅᓯᒪᓚᐅᑲᖕᓂᕐᓂᑦ ᑐᓴᖅᑎᑦᑎᓪᓗᑎᒡᓗ ᓄᑖᙳᕆᐊᖅᓯᒪᔪᓂᒃ ᐊᑐᐃᓐᓇᕈᖅᑎᑦᑎᓚᐅᖅᐳᑦ ᐃᒃᐱᑭᑦᑐᕐᔪᐊᒥ ᐱᔪᓐᓇᖅᑎᑦᑎᔪᓂᒃ ᐊᒻᒪ 
ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᔪᓂᒃ ᓇᓗᓇᐃᔭᖅᓯᒪᔪᓂᒃ ᐹᕙᓐᓛᓐᑯᑦ ᓄᓇᓕᖕᓂ ᐃᓚᐅᓂᕆᖃᑦᑕᖅᑕᖏᑦ ᓇᓂᔭᒃᓴᐅᔪᑦ ᐊᒡᒍᖅᓯᒪᓂᓕᒃ 2-ᒥ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᕐᕌᒍᓕᒫᖅᓯᐅᑎᐅᑉ ᐅᓂᒃᑳᖓᓂ.



ᐹᕙᓐᓚᓐ ᑕᑯᓐᓇᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᑐᑦᑕᕐᕕᐅᓪᓗᑎ ᑲᔪᓯᑦᑎᐊᖁᓪᓗᒋᑦ ᐸᕐᓇᐃᓃᑦ ᐊᒻᒪ ᐊᐅᓚᓂᖏᑦ ᐱᓕᕆᐊᒥ. 
ᐃᓄᐃᑦ ᖃᐅᔨᒪᔭᑐᖃᖏᑦ ᓴᖅᑭᔮᖅᑎᑦᑎᔪᖅ ᐃᓄᐃᑦ ᖃᐅᔨᒪᓂᖏᓐᓂᒃ ᐃᓕᑎᑦᑎᓂᕐᒧᑦ ᑭᖑᕚᕇᖕᓂᑦ ᑭᖑᕚᕇᖕᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ 
ᓴᖅᑭᔮᖅᑎᑦᑎᔪᑦ ᖃᐅᔨᒪᓂᖃᕐᓂᕐᒥᒃ ᐃᓅᖃᑎᒌᒍᓐᓇᕐᓂᕐᒥᒃ ᐃᓅᖃᑎᒌᑦᑎᐊᕐᓂᕐᒥᓪᓗ, ᐱᒻᒪᕆᐅᒋᔭᐅᓪᓚᑦᑖᖅᑐᓂᒃ ᓄᓇᕐᔪᐊᕐᒥᓪᓗ 
ᑕᑯᓐᓇᕐᓂᕐᒥᑦ, ᐊᒻᒪᓗᑦᑕᐅᖅ ᐊᕙᑎᓕᕆᓂᕐᒧᑦ ᖃᐅᔨᒪᓂᕐᒥᒃ. ᐱᒻᒪᕆᐅᔪᖅ ᐹᕙᓐᓛᓐᑯᑦ ᐃᓕᓴᖅᓯᓗᑎᒃ ᑐᑭᓯᐅᒪᓗᑎᒡᓗ ᖃᓄᖅ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᕙᖕᒪᖔᑕ, ᑖᒃᑯᐊᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᔭᐅᖃᓯᐅᔾᔭᐅᓗᑎᒃ ᐃᓱᒪᓕᐅᕈᑎᖏᓐᓂᒃ

ᐱᓗᐊᖅᑐᒥᒃ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᑑᑎᖃᖅᐳᑦ ᖃᐅᔨᓇᓱᒡᓗᑎᒃ ᓇᓛᒎᑦᑎᐊᖕᓂᖏᓐᓂᑦ ᐊᒃᑐᐃᓂᐅᓂᐊᕋᓱᒋᔭᐅᔪᓂᒃ ᒥᒃᓴᐅᓴᐃᓂᕐᒧᑦ 
ᐊᒃᑐᐊᓂᖏᓐᓄᓪᓗ ᐆᒪᓂᖃᑐᐃᓐᓇᕆᐊᓖᑦ ᐆᒪᔪᑦ ᐃᓅᓰᑦ−ᒪᑭᒪᔾᔪᑎᓄᓪᓗ ᐊᒃᑐᐃᓂᐅᓇᔭᖅᑐᑦ ᐱᓕᕆᐊᒥ. ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᐃᓐᓇᐅᑎᑦᑎᖕᒥᔪᑦ ᐃᓗᓕᖏᓐᓂᑦ ᓴᓇᒪᓂᖏᓐᓄᑦ, ᑲᒪᒋᔭᖃᕐᓂᕐᒥᒃ, ᑐᑭᓕᐅᕆᓂᕐᒥᓪᓗ ᖃᐅᔨᔭᐅᔪᓂᒃ ᐱᓕᕆᐊᒥ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓂᑦ ᐊᒻᒪᓗ ᑐᑭᓕᐅᕆᓂᕐᒧᑦ ᐊᑑᑎᖃᕐᓂᖏᓐᓂᒃ ᐸᓚᐅᒪᑎᑦᑎᔾᔪᑏᑦ, ᐊᑑᑎᖃᕐᓗᑎᒡᓗ 
ᐃᑲᔪᖅᑐᐃᓗᑎᒃ ᓇᓗᓇᐃᖅᑕᐅᓗᑎᒃ ᐊᑑᑎᖃᑦᑎᐊᕐᓂᖏᓐᓄᑦ ᐸᓚᐅᒪᑎᑦᑎᔾᔪᑏᑦ. ᐹᕙᓐᓛᓐᑯᑦ ᐱᓕᕆᖃᑎᖃᖅᓯᒪᔪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐊᕐᕌᒍᓄᑦ ᖁᓕᓄᑦ ᐱᕙᓪᓕᐊᑎᑦᑎᓇᓱᐊᖅᖢᑎᒃ ᐱᓕᕆᔾᔪᓯᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᓴᕐᓂᐅᔪᓄᑦ, ᒪᓕᒃᖢᑎᒃ 
ᓄᓘᔮᖕᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᒻᒥᒃ. ᑖᓐᓇ ᑲᑐᔾᔨᖃᑎᒌᒐᓱᐊᕐᓂᖅ ᓴᖅᑮᓯᒪᔪᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓂᒃ ᐊᑐᐃᓐᓇᕈᐃᓪᓗᓂ ᑎᑎᖅᑲᑎᒍᑦ ᐃᑲᔪᖅᑐᐃᓂᕐᒥᒃ ᐱᔭᕆᐊᖃᖅᑐᓄᑦ ᓄᓇᕗᒻᒥᑦ ᖃᐅᔨᓴᖅᑐᓕᕆᔨᒃᑯᑦ ᖃᐅᔨᓴᕐᕕᐊᓄᑦ 
ᖃᐅᔨᓴᕐᓂᕐᒧᑦ ᐱᔪᓐᓇᐅᑎᑖᕈᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐃᓚᐅᓂᖏᓐᓄᓪᓗ 2015/2016 ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᑎᓪᓗᒋᑦ 2019−ᒥᓪᓗ ᓄᓇᓕᖕᓂ ᖁᐊᖅᓵᕐᓇᕈᓐᓇᖅᑐᓄᑦ ᐃᓕᓐᓂᐊᖅᓯᓐᓈᖅᖢᑎᒃ 
ᑲᑎᒪᓪᓗᑎᒃ. ᖃᐅᔨᔭᐅᔪᑦ ᑖᒃᑯᓇᙵᑦ ᐱᓕᕆᐊᖑᔪᓂᒃ ᐃᓚᓕᐅᔾᔭᐅᖏᓐᓇᖃᑦᑕᖅᓯᒪᕗᑦ ᐹᕙᓐᓛᓐᑯᑦ ᐊᕙᑎᒧᑦ ᐊᒃᑐᐃᓂᕐᒧᑦ ᐅᓂᒃᑳᖏᓐᓄᑦ, 
ᐊᑐᐃᓐᓇᕈᖅᑎᑕᐅᓪᓗᑎᒡᓗ ᐃᓚᒋᔭᐅᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᔪᓄᑦ ᐊᒻᒪ ᐃᓱᒪᒃᓴᖅᓯᐅᕈᑕᐅᒃᑲᓐᓂᖅᑐᓄᑦ 
ᑲᔪᓯᓂᐅᔪᓄᑦ. 
ᐹᕙᓐᓛᓐᑯᑦ ᐃᒪᐃᖃᑦᑕᖅᓯᒪᔪᑦ ᐊᒻᒪ ᑲᔪᓯᓂᐊᖅᖢᑎᒃ 
ᐃᓱᒪᒋᖃᓯᐅᔾᔨᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᒃ 
ᖃᐅᔨᓴᖅᑎᓪᓗᒋᑦ ᑕᒻᒪᖅᓯᒪᙱᒃᑲᓗᐊᕐᒪᖔᑕ ᐊᒃᑐᖅᑕᐅᓂᖏᓐᓄᑦ 
ᓇᓚᐅᑦᑖᖅᑕᐅᔪᑦ, ᓴᓇᑎᓪᓗᒋᑦ ᐅᕝᕙᓘᓐᓃᑦ ᑐᑭᓕᐅᕆᑎᓪᓗᒋᑦ 
ᐊᑑᑎᖃᑦᑎᐊᕐᓂᖏᓐᓄᑦ ᐊᒃᑐᐃᓗᐊᖅᑕᐃᓕᒪᑎᑦᑎᓂᕐᒧᑦ 
ᐱᓕᕆᐊᓂ, ᐊᒻᒪ ᐋᖅᑭᒋᐊᖅᑕᐅᔭᕆᐊᖃᕐᓂᖏᓐᓄᑦ ᑕᒪᒃᑯᐊ 
ᐱᓕᕆᐊᑦ ᐱᖃᓯᐅᑎᓪᓗᒋᑦ, ᑭᓯᐊᓂ ᑭᒡᓕᐅᙱᑦᑐᑦ ᑕᒪᒃᑯᐊ, 
ᐃᓅᓰᑦ−ᒪᑭᒪᔾᔪᑎᓄᑦ ᐃᓗᓕᖏᑦ, ᓲᕐᓗ ᐃᓄᖕᓄᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐃᓂᖅ. ᐹᕙᓐᓛᓐᑯᑦ ᐊᒥᓱᒐᓚᖕᓂᒃ 
ᐱᓕᕆᐊᒃᓴᓂᒃ ᐊᓯᔾᔩᓯᒪᓕᖅᑐᑦ ᐱᓕᕆᐊᒥ ᓴᖅᑭᓯᒪᓪᓚᕆᒃᑐᑦ 
ᑖᒃᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓴᖃᑎᒌᒍᑕᐅᓯᒪᔪᓂᑦ 
ᐊᒻᒪᓗ ᑲᑎᒪᖃᑎᖃᖃᑦᑕᕐᓂᕐᒥ ᐃᓄᖕᓂᑦ. 

ᐃᓚᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

2023-ᒥ ᐹᕙᓐᓛᓐᑯᑦ ᐅᓄᖅᓯᒋᐊᖅᕆᓚᐅᖅᑐᑦ ᐃᓄᐃᑦ ᖃᐅᔨᒪᓂᖏᓐᓂᒃ ᖃᐅᔨᒪᔨᑕᕐᓂᒃ ᐊᒻᒪᓗ ᓄᓇᓕᖕᓂ ᐱᓕᕆᖃᑎᒌᑦᑎᐊᖅᑐᓕᕆᔨᓂᒃ 
ᐃᖅᑲᓇᐃᔭᓕᖅᑎᑦᑎᓪᓗᑎᒃ ᐹᕙᓐᓛᓐᑯᓐᓄᑦ ᐊᑐᓂ 5-ᓂ ᕿᑭᖅᑖᓗᑉ ᐅᐊᖕᓇᖓᓂ ᓄᓇᓕᖕᓂ ᑭᙵᓄᑦ ᑭᒻᒥᕈᒻᒧᓪᓗ. ᐃᓄᐃᑦ ᖃᐅᔨᒪᓂᖏᓐᓂᒃ 
ᖃᐅᔨᒪᔨᑕᑦ ᐊᒻᒪᓗ ᓄᓇᓕᖕᓂ ᐱᓕᕆᖃᑎᒌᑦᑎᐊᖅᑐᓕᕆᓂᕐᒧᑦ ᐱᒻᒪᕆᐅᔪᑦ ᖃᐅᔨᒪᔾᔪᑕᐅᓗᑎᒃ ᐹᕙᓐᓛᓐᑯᑦ 
ᐊᖓᔪᖅᑲᐅᑎᐅᓂᖅᓴᖁᑎᖏᓐᓄᑦ ᐃᓱᒪᓕᐅᕋᓱᒃᑎᓪᓗᒋᑦ, ᐱᕙᓪᓕᐊᑎᑦᑎᑎᓪᓗᒋᑦ ᐃᓕᑦᑎᑎᑦᑎᓂᕐᒥᒃ ᐃᓗᐊᓂ ᐊᒻᒪᓗ ᓄᓇᓕᖕᓃᑦᑐᓂᒃ ᐊᒻᒪ 
ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓄᑦ, ᖃᐅᔨᒪᔾᔪᑕᐅᓗᑎᒃ ᐊᑕᖏᖅᓯᒪᔪᓂᒃ ᑲᑎᑦᑎᓂᕐᒧᑦ ᐊᑐᖅᑕᐅᓂᖏᓐᓄᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ. 
ᐹᕙᓐᓛᓐᑯᑦ ᐃᑲᔪᖅᑐᐃᖏᓐᓇᖃᑦᑕᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂ ᐱᕙᓪᓕᐊᑎᑕᐅᓂᖓᓄᑦ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ 
ᐸᕐᓇᐅᑎ, ᑲᒪᒋᔭᐅᓕᓛᖅᑐᑦ ᐃᓄᖕᓂᒃ ᓯᕗᒃᑲᖅᑕᖅᑕᐅᓗᓂ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ ᐃᑲᔪᖅᑐᖅᑕᐅᓗᑎᒃ ᐃᓄᖕᓂᒃ 
ᓯᕗᓕᐅᖅᑎᖃᖅᑐᓂᒃ ᑲᑎᒪᔨᐊᓛᓂ(ᑦ). ᑕᒪᓐᓇ ᐱᓕᕆᐊ ᓯᕗᕙᖅᐸᓪᓕᐊᔪᖅ ᐱᕙᓪᓕᐊᕋᔮᖅᖢᓂ ᐱᔭᕇᖅᑕᐅᕙᓪᓕᐊᑎᓪᓗᒍ ᒥᑦᑎᒪᑕᓕᖕᒥ 
ᓂᕿᓪᓚᑦᑖᓄᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᐅᓂᒃᑳᖓ ᐊᒻᒪᓗ ᕿᑭᖅᑖᓘᑉ ᐅᐊᖕᓇᖓᓂ ᑐᒃᑐᓂᒃ ᖃᐅᔨᕐᓃᑦ, ᑕᒪᕐᒦᒃ ᑲᒪᒋᔭᐅᓚᐅᖅᑐᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂ ᐃᑲᔪᖅᑐᖅᑕᐅᓪᓗᑎᒃ ᓄᓇᓕᖕᓂ ᑮᓇᐅᔭᖃᖅᑎᑕᐅᓪᓗᑎᒡᓗ ᐹᕙᓐᓛᓐᑯᓐᓂᑦ. 2024-ᒥ ᐹᕙᓐᓛᓐᑯᑦ 
ᓂᕆᐅᒃᑐᑦ ᐱᓕᕆᖃᑎᖃᕐᓂᐊᕐᓂᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ ᓯᕗᕙᕆᐊᖅᑕᐅᖁᓪᓗᒍ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ 
ᐸᕐᓇᐅᑎ ᑕᒪᐅᓐᓅᖓᔪᓄᓪᓗ ᐱᖅᑯᓯᒃᑯᑦ, ᐅᔭᕋᖕᓂᐊᒐᒃᓴᓄᑦ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ ᖃᐅᔨᓴᕐᓃᑦ. ᐊᑕᖏᖅᖢᑎᒃ ᑕᒪᒃᑯᐊ ᐱᓕᕆᐊᖑᔪᑦ 
ᐃᑲᔫᑎᖃᕐᓂᐊᖅᑐᑦ ᑎᑎᕋᖅᑕᐅᓯᒪᓂᕐᔪᐊᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐹᕙᓐᓛᓐᑯᓐᓂᑦ ᐱᕙᓪᓕᐊᑎᑕᐅᓯᒪᔪᑦ ᐅᓪᓗᒥᒨᖓᔪᑦ 
ᐃᓱᒪᒋᔭᐅᓕᓚᐅᖅᑎᓪᓗᒋᑦ ᐱᓕᕆᐊᒥ. 



ᐃᓕᓐᓂᐊᖅᑐᓕᕆᓂᖅ 
ᐱᓕᒻᒪᒃᓴᓂᕐᓗ

ᓄᓇᓕᖕᓃᓪᓗᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥᑦ ᐃᓕᓐᓂᐊᕐᓂᕐᒥ ᐃᓚᐅᔪᑦ 2024-ᒥ

ᐃᓄᐃᑦ ᐱᓕᒻᒪᒃᓴᓂᕐᒧᑦ 2024-ᒥ ᑲᑎᖢᒋᑦ 36,032-ᓂᒃ ᐃᑲᕐᕋᖃᖅᑐᑦ, ᓇᓕᒧᑦᑐᖅ 32.5%-ᒥᒃ 
ᑲᑎᖢᒋᑦ ᐱᓕᒻᒪᒃᓴᐅᑎᐅᑎᑕᐅᔪᓄᑦ ᐹᕙᓐᓛᓐᑯᓐᓂᑦ.

ᐹᕙᓐᓛᓐᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᖏᓐᓇᖅᑐᑦ ᓄᓘᔮᖕᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ 
ᐊᖏᕈᒻᒥᒃ ᐊᑐᓕᖅᑎᑦᑎᓂᕐᒧᑦ ᐱᓕᕆᖃᑎᖃᖅᖢᑎᒃ ᕿᑭᖅᑕᓂ ᐱᓕᒻᒪᒃᓴᓂᕐᒧᑦ ᐊᔪᕈᓐᓃᖅᑕᐅᕙᒃᑐᓄᓪᓗ ᐃᖅᑲᓇᐃᔮᓄᑦ ᐱᓕᕆᖃᑎᒌᖕᓂᖅ (Q-
STEP) ᐃᓄᐃᑦ ᐱᓕᒻᒪᒃᓴᔭᐅᓂᖏᓐᓄᑦ ᐊᒻᒪ ᐱᕙᓪᓕᐊᑎᑕᐅᓂᖏᓐᓄᑦ ᐱᓕᕆᐊᒥ. ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ ᒐᕙᒪᒃᑯᓐᓂ, ᐊᒻᒪᓗ 
ᑮᓇᐅᔭᑎᒍᑦ ᐃᑲᔪᕈᒪᓂᑐᐃᓐᓇᕐᒧᑦ ᐃᑲᔪᖅᑕᐅᕙᒃᖢᑎᒃ ᐹᕙᓐᓛᓐᑯᓐᓂᑦ, ᑕᒪᓐᓇ ᐱᒋᐊᖅᑕᐅᔪᒪᔪᖅ ᑐᕌᒐᖃᖅᑐᑦ ᓴᓇᔨᓪᓚᑦᑖᙳᕐᓂᕐᒧᑦ 
ᒪᓕᒃᑕᐅᔪᓐᓇᖅᑐᓂᒃ ᐊᒃᑐᐊᔪᓂᓪᓗ ᐱᓕᒻᒪᒃᓴᓂᕐᒧᑦ ᐃᖅᑲᓇᐃᔮᒃᓴᓄᓪᓗ ᐱᒋᐊᖅᑕᐅᔪᒪᔪᓄᑦ ᐃᓕᓐᓂᐊᖅᓯᓐᓈᕐᓗᑎᒃ ᐃᖅᑲᓇᐃᔭᕐᓗᑎᒃ 
ᓄᓘᔮᖕᓂ ᐱᓕᕆᐊᒥ. ᑕᒪᒃᑯᐊ ᑮᓇᐅᔭᖃᖅᑎᑦᑎᔾᔪᑏᑦ ᐊᑐᐃᓐᓇᐅᑎᑦᑎᔪᑦ ᐃᑲᔫᑎᓂᒃ ᐊᑭᓕᕆᐊᓕᖕᓄᑦ ᐊᒃᑐᐊᓂᓕᖕᓄᑦ ᐱᓕᒻᒪᒃᓴᓂᕐᒧᑦ, ᓲᕐᓗ 
ᐊᑭᓕᖅᓱᖅᑕᐅᓪᓗᑎᒃ, ᑐᔪᕐᒥᔾᔪᑏᑦ ᐊᒻᒪ ᖃᖓᑦᑕᐅᑎᓄᑦ. ᑕᒪᓐᓇ ᐱᓕᕆᐊᖅ ᐱᒋᐊᓚᐅᖅᑐᖅ ᕖᕝᕗᐊᕆ 2022-ᒥ, ᐊᒻᒪ ᑲᔪᓰᓐᓇᕐᓂᐊᖅᖢᓂ 
ᒫᔾᔨ 31, 2028-ᒧᑦ. ᑐᕌᒐᐅᔪᖅ ᐃᖅᑲᓇᐃᔭᓕᖅᑎᑦᑎᔪᒪᓪᓗᑎᒃ ᐊᒻᒪ ᐃᖅᑲᓇᐃᔭᐃᓐᓇᓕᕐᓗᑎᒃ 8-ᖑᔪᑦ ᐃᓄᐃᑦ ᐃᖅᑲᓇᐃᔭᖅᓯᓐᓈᖅ 
ᐃᓕᓐᓂᐊᕐᓗᑎᒃ ᐊᔾᔨᒌᙱᑦᑑᑕᐅᔪᓂᒃ ᓴᓇᔨᓪᓚᑦᑖᖑᓂᕐᒧᑦ, ᐃᓱᓕᔾᔪᑎᖃᕐᓗᑎᒃ ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᖅᑐᖅ ᐃᓕᓐᓂᐊᕌᓂᒃᑯᑎᓪᓗ 
ᖁᕝᕙᓯᖕᓂᖅᓴᒧᑦ ᐃᓅᓯᓕᒫᖅ ᐃᖅᑲᓇᐃᔮᓄᐊᕈᓐᓇᕐᓗᓂ ᐅᔭᕋᖕᓂᐊᕐᕕᖕᒥ ᓴᓇᕝᕕᐅᔪᓂ ᓴᓇᔨᓪᓚᑦᑖᖑᓐᓇᖅᑐᓂ. 

2024-ᒥ, ᐹᕙᓐᓛᓐᑯᑦ ᑕᑯᓚᐅᖅᑐᑦ ᓯᕗᓪᓕᖅᐹᓂᒃ ᐱᖓᓱᓂᒃ ᐃᓕᓐᓂᐊᕌᓂᒃᑐᓂᒃ ᐊᐅᓚᑦᑎᔩᑦ ᐃᓄᐃᑦ ᓯᕗᓕᖅᑎᙳᖅᐸᓪᓕᐊᓂᕐᒧᑦ 
ᐃᓕᓐᓂᐊᕐᓂᕐᒥ. ᓴᖅᑭᑕᐅᓚᐅᖅᑐᖅ 2023-ᒥ, ᐃᓱᒪᑐᓯᒪᔪᖅ, ᐱᖅᑯᓯᒃᑯᑦ ᑐᙵᕕᖃᖅᖢᓂ ᐃᓕᓐᓂᐊᒐᒃᓴᖅ ᐱᕕᖃᖅᑎᑦᑎᔪᖅ ᐃᓄᖕᓂᒃ 
ᐃᖅᑲᓇᐃᔭᖅᑎᓂᒃ ᐃᕕᖃᖁᓪᓗᒋᑦ ᖁᕝᕙᓯᖕᓂᖅᓴᓄᑦ ᓯᕗᓕᖅᑎᐅᓂᕐᒧᑦ ᐃᖅᑲᓇᐃᔮᓄᑦ ᑲᒻᐸᓂᐅᔪᒥ. ᑖᓐᓇ ᐊᐅᓚᑦᑎᔩᑦ ᐃᓄᐃᑦ 
ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐃᓕᓐᓂᐊᕐᓂᖅ ᐃᓚᓕᐅᔾᔨᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᐊᕐᕌᒎᑉ ᐃᓚᐃᓐᓇᖓᓂᒃ ᐅᓪᓗᖅᓯᐅᑎᓂᒃ, 
ᐊᒻᒪ ᐊᑐᖅᑕᐅᓪᓗᓂ ᐃᓄᒃᑎᑐᑦ. ᐃᓕᓐᓂᐊᒐᒃᓴᖅ ᒪᓕᒃᑐᖅ “70-20-10-ᒥᒃ ᐋᖅᑭᒃᓯᒪᓂᖃᖅᖢᓂ” ᐃᓐᓇᐃᑦ ᐃᓕᓐᓂᐊᕈᓯᖏᓐᓄᑦ - 70% 
ᐃᓕᓐᓂᐊᒐᒃᓴᒥ ᐱᖃᓯᐅᔾᔨᓯᒪᔪᖅ ᐃᖅᑲᓇᐃᔭᖅᑎᒥᒃ ᒪᓕᖃᑦᑕᕐᓂᖅ, 20% ᐱᖃᓯᐅᔾᔨᔪᖅ ᐱᔭᕆᐅᖅᓴᑎᑕᐅᓂᕐᒥᒃ ᐊᒻᒪ 
ᐱᓕᕆᖃᑎᖃᕈᓐᓇᖅᓯᕙᓪᓕᐊᓂᕐᒥᒃ, 10%−ᒥᓪᓗ ᐃᓕᓐᓂᐊᕐᓂᕐᒥ ᐱᓕᕆᓂᕐᓂᒃ ᐱᓕᒻᒪᒃᓴᓂᕐᒥᓪᓗ. 



ᐊᕐᕌᒍᑕᒫᑦ ᐅᓂᒃᑳᑦ ᐱᑕᖃᕆᐊᓖᑦ ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 0 0 5 -ᒥ. ᐊᕐᕌᒍᑕᒫᑦ ᐅᓂᒃᑳᑦ ᑐᓴᐅᒪᔾᔪᑎᖃᖅᑎᑦᑎᔪᑦ ᖃᓄᖅ ᐹᕙᓐᓛᓐᑯᑦ

ᑎᑭᐅᒪᖕᒪᖔᑕ ᑕᐃᒎᓯᕐᓄᑦ ᒪᓕᒋᐊᓕᖕᓄᓪᓗ ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 0 0 5 -ᒥ ᐊᒻᒪ ᐱᓕᕆᐊᖏᑦ ᐊᑕᐅᑦᑎᒃᑯᑦ. ᑕᐃᒎᓰᑦ ᐊᒻᒪ ᒪᓕᒋᐊᓖᑦ
ᐊᒃᑐᐊᓂᓖᑦ ᓴᓇᔭᐅᓂᖓᓄᑦ ᐊᒻᒪᓗ/ ᐅᕝᕙᓘᓐᓃᑦ ᐊᐅᓚᓂᖓ ᐃᒃᐱᑭᑦᑐᕐᔪᐊᓂᕆᓂᖅ ᐊᖏᖅᑕᐅᓯᒪᔪᒥ ᐱᓕᕆᐊᒥ (ᓲᕐᓗ ᓂᒋᐊᒍᑦ ᐅᓯᑲᖅᑕᖅᑏᑦ

ᐊᖅᑯᑖ ᐃᓗᓕᖃᖅᑐᑦ ᐃᒃᐱᑭᑦᑐᕐᔪᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ ᐃᒃᐱᑭᑦᑐᕐᔪᐊᓂᓪᓗ ᑐᒃᓚᒃᑕᕐᕕᒃᓴᖅ) ᐊᑐᖅᑕᐅᓚᐅᙱᑦᑐᑦ 2 0
2 4 -ᒥ. 2 0 2 4 -ᒥ ᒪᓕᖕᓂᕐᒧᑦ ᐱᓕᕆᓃᑦ ᑐᕌᒐᖃᖅᑐᑦ ᑕᐃᒃᑯᓄᖓ ᐊᒃᑐᐊᔪᑦ ᐅᐊᖕᓇᖓᒍᑦ ᐅᓯᑲᖅᑕᖅᑏᑦ ᐊᖅᑯᑖᓂᒃ (ᐅᔭᕋᖕᓂᐊᕐᕕᒃ,
ᐅᓯᑲᖅᑕᖅᑏᑦ ᐊᖅᑯᑖ ᐊᒻᒪ ᕿᙵᐊᓕ ᑐᓚᒃᑕᕐᑯᒃ). ᐊᑐᖅᑐᑦ ᑕᐃᒎᓰᑦ ᒪᓕᒋᐊᓖᓪᓗ ᐱᒋᐊᖅᑎᑕᐅᒍᑎᒃ ᓴᓇᔭᐅᓂᖓᒍᑦ ᐃᒃᐱᑭᑦᑐᕐᔪᐊᓕᕆᓂᕐᒥ

ᐊᖏᖅᑕᐅᓯᒪᔪᒥ ᐱᓕᕆᐊᒥ, ᒪᓕᖕᓂᕐᒧᑦ ᐱᓕᕆᓃᑦ ᐃᓱᒪᒋᖃᓯᐅᔾᔨᓂᐊᖅᑐᑦ ᐊᑕᖏᕐᓗᒋᑦ ᑕᐃᒎᓯᕐᓂ ᒪᓕᒋᐊᓕᖕᓂᓗ ᐊᑐᕐᓂᖏᓐᓄᑦ ᐊᑕᖏᖅᖢᒋᑦ

ᐊᖏᖅᑕᐅᓯᒪᔪᒧᑦ ᐱᓕᕆᐊᒥ ᐃᓗᓕᖏᓐᓄᑦ.
ᐊᕐᕌᒍᑕᒫᑦ ᐅᓂᒃᑳᖅ ᓴᖅᑮᓯᒪᖕᒥᔪᖅ ᐱᕕᒃᓴᓂᒃ ᐅᖃᖃᑎᒌᒍᑕᐅᓗᑎᒃ ᐱᓕᕆᐊᒥ ᐱᓕᕆᓃᑦ ᐊᓂᒍᖅᑐᓂ ᐅᓪᓗᖅᓯᐅᑎᓂ ᐊᕐᕌᖑᓂ ᓇᓗᓇᐃᔭᐃᓪᓗᑎᑦ

ᑭᓱᑦ ᓯᕗᓂᒃᓴᒦᒻᒪᖔᑦ ᐊᕐᕌᒎᓂᐊᖅᑐᒥ. ᐱᔭᕇᖅᑕᐅᓯᒪᔪᑦ ᐊᕐᕌᒍᑕᒫᑦ ᐅᓂᒃᑳᑦ ᑕᑯᔭᐅᔪᓐᓇᕐᒥᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑭᒃᑯᓕᒫᑦ

ᑎᑎᕋᖅᑕᐅᓯᒪᕝᕕᖏᓐᓂ.
ᐊᑕᖏᖅᖢᒋᑦ, ᐹᕙᓐᓛᓐᑯᑦ ᒪᓕᒃᓯᒪᔪᑦ ᐱᑕᖃᕆᐊᓕᖕᓄᑦ ᐊᑐᖅᑐᓄᑦ ᑕᐃᒎᓯᕐᓄᑦ ᐊᒻᒪ ᒪᓕᒋᐊᓕᖕᓄᑦ ᐱᓕᕆᐊᒥ ᑕᐅᕘᓇ ᐅᐊᖕᓇᖓᒍᑦ

ᐅᓯᑲᖅᑕᖅᑏᑦ ᐊᖅᑯᑖᒍᑦ. ᐹᕙᓐᓛᓐᑯᑦ 9 5 %-ᒥᒃ ᒪᓕᖕᓂᖃᖅᑐᑦ 18 0 -ᓄᑦ ᑕᐃᒎᓯᕐᓄᑦ ᒪᓕᒋᐊᓕᖕᓄᓪᓗ ᐅᔭᕋᖕᓂᐊᕈᓐᓇᐅᑎᒥ 2 0 2 4 -ᒥ.
ᐊᒥᐊᒃᑯᑦ 5 % ᐱᓂᐊᕐᓂᕋᕈᑕᐅᓯᒪᔪᓂ ᒫᓐᓇ ᐱᕙᓪᓕᐊᔪᑦ. ᐹᕙᓐᓛᓐᑯᑦ ᓱᓕ ᑲᑐᔾᔨᖃᑎᖃᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪ

ᐊᓯᖏᓐᓂ ᐊᒃᑐᐊᔪᓂᒃ ᑎᒥᐅᔪᓂᒃ ᓯᕗᕙᕆᐊᖅᑕᐅᖁᓪᓗᒋᑦ ᐱᓕᕆᐊᒃᓴᖃᖃᑎᒌᖕᓃᑦ ᐊᒻᒪ ᐱᐅᓯᒋᐊᖅᑕᐅᖁᓪᓗᒋᑦ ᐊᑕᖏᖅᖢᑎᒃ ᒪᓕᖕᓂᕐᒧᑦ

ᑕᐃᒎᓯᕐᓂᒃ ᐊᒻᒪ ᒪᓕᒋᐊᓕᖕᓂ.
ᖄᒃᑲᓐᓂᐊᒍᑦ, ᐱᑕᖃᖅᑐᖅ 17 -ᓂᒃ ᐱᓂᐊᕐᓂᕋᕈᑏᑦ ᐊᕕᒃᑐᖅᓯᒪᔪᑦ ᐊᑑᑎᖃᙱᑦᑐᑦ, ᐊᒃᑐᐊᓂᖃᓪᓚᑦᑖᖅᑐᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ ᐱᓕᕆᐊᒥ.
ᐅᓂᒃᑳᑦ ᑕᒪᒃᑯᓄᖓ ᐱᓂᐊᕐᓂᕋᕈᑏᑦ ᐱᕙᓪᓕᐊᓂᐊᖅᑐᑦ ᐱᓕᕆᓃᑦ ᑕᒪᑐᒧᖓ ᐃᓗᓖᖏᑦ ᐱᒋᐊᕈᑎᒃ.

ᒥ ᒪᓕᑦᑎᐊᕐᓂᕐᒧᑦ ᐱᓕᕆᓃᑦ

ᓇᐃᓈᖅᓯᒪᔪᑦ ᓄᓘᔮᓕᕆᔨᒃᑯᑦ 2024−ᒥ ᐊᐅᓚᓐᓂᕆᓚᐅᖅᑕᖏᑦ ᐱᓕᕆᐊᑉ ᐱᔪᓐᓇᐅᑎᖓ 005 
ᒪᓕᒋᐊᖃᖅᑕᖏᓐᓂ ᐅᖃᐅᓯᓕᒃ 

2024



2024-ᒥ, ᐹᕙᓐᓛᓐ ᐱᒋᐊᓚᐅᖅᑐᑦ ᐅᒥᐊᕐᔪᐊᖃᕐᓇᒥ ᐱᓕᕆᓂᕐᓂ ᐃᓚᖏᑦ ᐱᑕᖃᕆᐊᓖᑦ ᑎᑭᑕᐅᓯᒪᓕᕈᑎᒃ, ᐱᖃᓯᐅᑎᓪᓗᒋᑦ 3/10 ᓯᑯᐃᑦ

ᖃᓄᐃᓕᖓᓂᖏᑦ ᑕᐅᕘᓇ ᐅᐊᖕᓇᖓᒍᑦ ᐅᒥᐊᕐᔪᐊᑦ ᐊᖅᑯᑎᑯᑖᒃᖓᓂ, ᐊᒻᒪ ᓇᓗᓇᐃᖅᑕᐅᓯᒪᓗᑎᒃ ᒥᑦᑎᑕᒪᓕᖕᒥ ᓯᓈᖓ ᒪᑐᔭᐅᒍᓂ.
ᐹᕙᓐᓛᓐᑯᑦ ᓱᕋᐃᕙᙱᑦᑐᖅ ᑐᕙᕐᒥᒃ ᐊᒻᒪ ᑕᐃᒪᐃᓐᓂᖓᓄᑦ ᐱᔾᔪᑕᐅᓪᓗᑎᒃ ᐊᔾᔨᒌᒃᑕᙱᑦᑐᓂᒃ ᓯᓚᐅᑉ ᖃᓄᐃᓕᖓᓂᖏᓐᓂᒃ ᐊᑐᓂ

ᐅᒥᐊᕐᔪᐊᖃᕐᓇᒥ. 2024-ᒥ, ᓯᑯ ᐊᐅᒃᐸᓪᓕᐊᓂᖓ ᑕᐃᒪᐃᓐᓇᑐᐃᓐᓇᐅᓚᐅᖅᑐᑦ ᖃᓄᐃᓐᓂᖅᓴᐅᓂᖏᑦ ᑕᑯᓪᓗᒋᑦ ᐊᓯᖏᓐᓄ ᐊᕐᕌᒍᓄᑦ

ᐊᖅᑯᑎᖃᓕᖅᖢᑎᒃ ᐊᑐᐃᓐᓇᐅᓕᖅᑎᓪᓗᒍ ᔪᓚᐃ 27-ᒥ. ᐹᕙᓐᓛᓐᑯᑦ ᑲᔪᓯᑎᑦᑏᓐᓇᓚᐅᖅᑐᑦ ᑕᕆᐅᒥ ᐸᓚᐅᒪᑎᑦᑎᓇᓲᑎᓂᒃ 2024-ᒥ
ᐅᒥᐊᕐᔪᐊᖃᕐᓇᒥ, ᐱᖃᓯᐅᑎᓪᓗᒋᑦ ᑐᕌᒐᓪᓚᑦᑖᖅᑐᑦ ᐅᒥᐊᕐᔪᐊᓄᑦ ᐊᖅᑯᑦ, ᐅᐸᒃᑕᐅᔭᕆᐊᖃᙱᑦᑐᖅ, ᐊᒻᒪ ᓱᒃᑲᓕᓂᕐᒧᑦ ᐃᓱᖃᖅᑎᑕᐅᓪᓗᑎᑦ
ᑕᐅᕘᓇ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ.

ᐹᕙᓐᓛᓐᑯᑦ ᐅᒥᐊᕐᔪᐊᖃᕐᓇᖓ ᐱᒋᐊᓚᐅᖅᑐᑦ ᔪᓚᐃ 27, 2024-ᒥ, ᒪᕐᕉᒃ ᓯᑲᐅᒃ ᑎᑭᑉᐸᓪᓕᐊᓪᓗᑎᒃ ᑕᕆᐅᒥ ᓄᓇᓂ ᐊᕕᒃᑐᖅᓯᒪᔪᓂ

ᖃᐅᔨᓴᕐᕕᐅᔪᒥ. ᐊᑯᓂᐅᓂᖓ 2024-ᒥ ᐅᒥᐊᕐᔪᐊᖃᕐᓇᐅᑉ 92-ᓄᑦ ᐅᓪᓗᓅᓚᐅᖅᑐᖅ, ᐱᓕᕆᐊᒥ ᐅᒥᐊᕐᔪᐊᓗᒃᑖᑦ ᐊᐅᓪᓚᖅᖢᑎᒃ ᑕᕆᐅᒥ
ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ ᐅᑐᐱᕆ 26, 2024-ᒥ. ᐊᑐᖅᑕᐅᓪᓗᓂ ᐊᖏᖅᑕᐅᓯᒪᔪᖅ ᐹᕙᓐᓛᓐᑯᑦ ᑲᔪᓰᓐᓇᕈᓐᓇᖅᑐᒥᒃ

ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᒧᑦ (SOP) ᐋᖅᑭᖏᐊᕈᑎ, ᐹᕙᓐᓛᓐᑯᑦ ᐱᔪᓐᓇᖅᑎᑕᐅᓯᒪᔪᑦ ᐅᓯᑲᖅᑕᕐᓗᑎᒃ ᑎᑭᓪᓗᒍ 6 ᒥᓕᐊᓐ ᑕᓐᓯᑦ

ᐊᕐᕌᒍᑕᒫᒧᑦ ᓴᕕᒃᓴᓂᒃ ᑭᓯᐊᓂ ᑎᓯᐱᕆ 2024-ᖑᕋᓱᖕᓂᖓᓂ (ᐊᒻᒪ ᐊᒥᐊᒃᑯᑦ 900,000 ᑕᓐᓯᑦ ᕿᒻᒪᑯᑦ ᓴᕕᒃᓴᐃᑦ ᐊᕐᕌᓂ

ᐅᒥᐊᕐᔪᐊᖃᕐᓇᐅᑎᓪᓗᒍ). 2024-ᒥ 6 ᒥᓕᐊᓐ ᑕᓐᓯᐸᓗᐃᑦ ᓴᕕᒃᓴᐃᑦ ᐊᐅᓪᓚᖅᑎᑕᐅᓚᐅᖅᑐᑦ, ᐊᑐᖅᖢᑎᒃ 70-ᓂᒃ ᐅᒥᐊᕐᔪᐊᓂᒃ ᓴᕕᒃᓴᓂᒃ
ᐅᓯᔪᒃᓴᓂᒃ. ᐅᖃᒃᑲᓐᓂᕐᓗᖓ, ᐊᓂᒍᐃᑦᑎᐊᕐᓂᖏᑦ ᑲᒻᐸᓂᐅᔪᖅ, ᐊᒥᓲᖏᓐᓂᖅᓴᓂᒃ ᐅᒥᐊᕐᔪᐊᓂᒃ ᐊᑐᖅᖢᑎᒃ ᐊᕐᕌᒎᓵᑐᒥ ᓅᑕᐅᖁᓪᓗᒋᑦ

ᑕᐃᒪᓐᓇᑎᒋᐅᔪᑦ ᓴᕕᒃᓴᐃᑦ. ᐃᓚᖓᒍᑦ ᐃᓚᒋᔭᐅᓪᓗᓂ ᐹᕙᓐᓛᓐᑯᑦ ᐅᑐᓕᕐᓂᖏᓐᓄᑦ ᐊᖏᔪᕐᔪᐊᓂᒃ ᐅᒥᐊᕐᔪᐊᓂᒃ ᐅᓯᔪᓐᓇᖅᑐᓂᒃ ᐊᖏᓂᖅᓴᒥᒃ

ᐅᓂᖅᓱᐃᙱᓐᓂᖅᓴᐅᓗᑎᑦ ᐃᖏᕐᕋᓗᑎ, ᐅᑎᖅᑕᓗᐊᕈᓐᓃᖅᑎᑦᑎᓪᓗᑎᒃ ᐊᑕᖏᖅᖢᒋᑦ ᖃᔅᓯᐅᓂᖏᑦ ᐃᖏᕐᕋᖃᑦᑕᕐᓃᑦ.

ᒥ ᐅᒥᐊᕐᔪᐊᖃᕐᓇᒥ ᐱᓕᕆᓃᑦ

2024 ᐅᒥᐊᕐᔪᐊᒦᖢᑎᒃ ᓇᐅᑦᑐᖅᓱᖅᑏᑦ, ᐅᒥᐊᕐᔪᐊᖃᖃᑦᑕᕐᓂᕐᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

2024



ᐊᓂᖅᓵᖅᐸᒃᑕᑦᑎᓐᓂᒃ ᖃᓄᐃᑦᑑᓂᖓᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

• ᓯᓚᓕᕆᓂᕐᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ

• ᐊᓂᖅᓵᖅᐸᒃᑕᑦᑎᓃᑦᑐᑦ ᖃᓄᐃᑦᑑᓂᖓᓂᒃ 

ᖃᐅᔨᓴᖅᐸᓪᓕᐊᖏᓐᓇᕐᓃᑦ

• ᐳᔪᕋᖅ ᓯᐊᒻᒪᒃᐸᓪᓕᐊᔪᖅ 

ᖃᐅᔨᓴᖅᐸᓪᓕᐊᖏᓐᓇᕐᓃᑦ

• ᐃᓯᐊᕿᔪᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ

ᑭᖑᓂᖔᑦᑎᓐᓂ ᐊᕐᕌᖑᓂ, ᓂᒡᒐᓱᖕᓂᐅᑐᐃᓐᓇᖅᐸᒃᑐᓄᑦ ᐃᓕᖅᑯᓯᐅᕙᒃᑐᑦ 2024-ᒥ ᐊᔾᔨᐸᓗᒋᓚᐅᖅᑕᖏᑦ ᐃᓕᖅᑯᓯᐅᕙᒃᑐᓄᑦ ᓯᓚᒥ 
ᑕᐃᒪᐃᑐᐃᓐᓇᖅᐸᒃᓯᒪᔪᑦ ᖃᐅᔨᓴᕈᑎᖏᓐᓂ ᑕᐅᕗᖓ. ᓂᒡᓚᓱᓛᕆᓪᓗᓂᐅᒃ ᐅᑭᐅᒥ ᑕᖅᑭᓂ ᐊᕐᕌᒍᒥ (ᑎᓯᐱᕆᒥᑦ ᒫᔾᔨᒧᑦ), ᐊᒻᒪ ᐅᖅᑰᓛᖑᓪᓗᓂ 
ᔪᓚᐃᒥ ᐋᒡᒌᓯᒥᓗ. ᖃᐅᑕᒫᑦ ᐊᓂᖅᓵᖅᐸᒃᑕᑦᑕ ᓂᒡᓚᓱᖕᓂᖓ ᓂᒡᓚᓱᙱᓐᓂᖅᓴᐅᒐᔪᓚᐅᖅᑐᖅ ᐃᓕᖅᑯᓯᐅᕙᒃᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂ 
ᓯᓚᒧᑦ ᑕᐃᒪᓐᓇᐅᓂᐅᖓᔪᒃᑐᑦ ᐊᕐᕌᒍᓗᒃᑖᐸᓗᖕᒧᑦ, ᑭᓯᐊᓂᓕ ᐊᑯᓐᓂᖓᓂ ᔫᓂ ᐊᒻᒪ ᐋᒡᒋᓯᒥ ᖃᐅᑕᒫᑦ ᐊᓂᖅᓵᖅᐸᒃᑕᑦᑕ ᓂᒡᓚᓱᖕᓂᖓ 
ᐊᔾᔨᐸᓗᒋᓚᐅᖅᑕᖓ. ᖃᐅᔨᓴᕈᑏᑦ ᐃᓕᖅᑯᓯᖏᑦ ᒪᓕᑐᐃᓐᓇᖅᓯᒪᔪᑦ ᐊᕐᕌᒎᓯᒪᔪᓂ. 
ᐊᓂᖅᓵᖅᐸᒃᑕᑦᑎᓐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᖅ ᐳᓪᓚᓕᖕᒥᒃ (SO2) ᐊᒻᒪ ᐊᓂᖅᓵᖅᐸᒃᑕᑦᑎᓐᓂ ᓱᕈᕐᓇᖅᑐᑦ (NO2) 
ᐱᑕᖃᐃᓐᓇᖃᑦᑕᓚᐅᖅᑐᑦ ᐅᔭᕋᖕᓂᐊᕐᕕᖕᒥ ᐊᒻᒪ ᕿᙳᐊᓂ ᑐᓚᒃᑕᕐᕕᖕᒥ 2024-ᒥ. ᖃᐅᔨᔭᐅᔪᑦ ᐱᓕᕆᐊᖑᐃᓐᓇᖅᑐᒥ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᑦ ᓇᓗᓇᐃᖅᓯᔪᑦ ᑕᒪᒃᑯᐊ ᐆᒃᑐᕋᖅᑕᐅᓯᒪᔪᑦ ᐱᑕᖃᕐᓂᐅᔪᑦ ᑐᖔᓃᒐᔪᖕᓂᖅᓴᐅᑐᐃᓐᓇᓚᐅᖅᑐᑦ ᓄᓇᕗᒻᒥ 
ᐊᓂᖅᓵᖅᐸᒃᑕᑦ ᖃᓄᐃᑦᑑᓂᖓᓄᑦ ᒪᓕᒃᑕᐅᒐᔪᒃᑐᓂ (NAAQ) ᑕᒪᒃᑯᓄᖓ ᐳᓪᓚᓕᖕᓄᑦ (SO2) ᐊᒻᒪ ᐊᓂᖅᓵᖅᐸᒃᑕᑦᑎᓐᓂ ᓱᕈᕐᓇᖅᑐᓄᑦ 
(NO2) .
 
ᐆᒃᑐᕋᖅᑕᐅᓯᒪᔪᑦ ᐳᔪᕋᖃᕐᓂᖓ ᐱᕙᓪᓕᐊᔪᓐᓃᖅᓯᒪᔪᑦ ᐱᓕᕆᕝᕕᖕᒥᓗᒃᑖᖅ 2024-ᒥ. ᖃᐅᔨᓴᖅᐸᓪᓕᐊᖏᓐᓇᕐᓃᑦ ᓴᖅᑭᔮᖅᑎᑦᑎᔪᑦ ᑕᒪᓐᓇ 
ᐳᔪᕋᖅ ᓯᐊᒻᒪᒃᐸᓪᓕᐊᔪᑦ ᐅᖓᑕᐅᔾᔨᓯᒪᔪᑦ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂ ᓇᓚᐅᑦᑖᖅᑕᐅᓯᒪᔪᑦ ᓂᕆᐊᖅᑕᐅᓯᒪᔪᓂ 
ᐃᓂᓂ, ᐊᑕᖐᓪᓗᓂ, ᑲᑎᖢᒋᑦ ᐊᕐᕌᒍᑕᒫᑦ ᐳᔪᕋᖃᖅᑐᑦ ᐱᓕᕆᕝᕕᐅᔪᓗᒃᑖᒥ 2024-ᒥ ᓴᖅᑭᔮᖅᑎᑦᑏᓐᓇᖅᑐᖅ ᐱᕙᓪᓕᐊᓗᐊᕈᓐᓃᖅᑐᒥᒃ 
ᐃᓕᖅᑯᓯᖃᓕᕐᓂᖓᓂᒃ, ᐊᒻᒪ ᐊᑦᑎᖕᓂᖅᓴᐅᓚᐅᖅᑐᑦ 2023-ᒥᓂᑦ, ᐊᑦᑎᖕᓂᖅᓴᕐᔪᐊᖑᓚᐅᖅᖢᖅᑎᒃ ᐅᔾᔨᕆᔭᐅᓯᒪᔪᓂ ᐊᕐᕌᒎᓯᒪᔪᓂ. 2024-ᒥ, 
ᐹᕙᓐᓛᓐᑯᑦ ᐱᓕᕆᒋᐊᓪᓚᒃᓯᒪᓚᐅᖅᑐᑦ ᐱᓕᕆᐊᓂᒃ ᐱᒋᐊᖅᑕᐅᔪᒪᓯᒪᔪᓂᒃ 2023-ᒥ, ᐱᖃᓯᐅᑎᓪᓗᒋᑦ ᖃᐅᔨᓴᖅᐸᓪᓕᐊᖏᓐᓇᕐᓃᑦ 
ᖄᒃᑲᓐᓂᐊᒍᑦ ᐳᔪᕋᕐᒥᒃ ᖃᓄᑎᒋᐅᓂᖏᓐᓄᑦ ᕿᒥᕐᕈᔭᐅᓗᑎᒃ ᐊᑑᑎᖃᖅᑐᑦ ᐳᔪᕋᖃᓗᐊᖅᑕᐃᓕᑎᑦᑎᔾᔪᑏᑦ. ᐊᖏᓂᖅᓴᒥᒃ ᐃᒻᒥᖅᑕᐅᓪᓗᓂ 
ᐱᓕᕆᐊᒥ ᐳᔪᕋᖃᓗᐊᖅᑕᐃᓕᒪᓂᕐᒧᑦ ᐱᓕᕆᓂᕐᓂ ᒪᓕᒃᖢᒋᑦ ᐊᕐᕉᒎᓚᐅᖅᑐᑦ; ᐳᔪᕋᖃᓗᐊᖅᑕᐃᓕᑎᑦᑎᔾᔪᑏᑦ ᑎᖕᒥᑳᖅᑎᑕᐅᓚᐅᖅᑐᑦ 
ᓯᖃᓕᑦᑎᕕᖕᒥ. ᐱᕙᓪᓕᐊᑎᑕᐅᔪᑦ ᐳᔪᕋᖃᓗᐊᖅᑕᐃᓕᑎᑦᑎᓇᓱᖕᓃᑦ, ᐱᓗᐊᖅᑐᒥᒃ ᓯᖃᓕᑦᑎᕕᐅᑉ ᐃᓂᐊᓂ ᐊᒻᒪ ᐅᓯᑲᖅᑕᖅᑏᑦ ᐊᖅᑯᑖᓂ, 
ᐊᒃᑐᐊᖃᑎᒌᒃᖢᑎᒃ ᐱᓗᐊᕈᓐᓃᖅᑎᑦᑎᓯᒪᔪᑦ ᐳᔪᕋᖅᓯᐊᒻᒪᒃᐸᓪᓕᐊᔪᖅ ᐃᙳᓚᐅᖅᑐᑦ 2024-ᒥ.  

94%

6%

In Compliance In Progress



• Meterological Monitoring
• Ambient Air Quality Monitoring
• Dustfall Monitoring
• Emissions Reporting

ᐱᑕᖃᐃᓐᓇᐅᔭᖅᑐᑦ ᐳᔪᕋᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ 
ᓴᖅᑭᔮᖅᑎᑦᑏᓐᓇᖅᑐᑦ ᑕᐅᕙᖕᓇ ᐳᔪᕋᕐᒥᒃ ᓯᐊᒻᒪᒡᕕᐅᓛᑦ 
ᑭᒡᓕᖃᖅᑐᑦ ᐱᓗᐊᖅᑐᒥᒃ ᐃᓗᐊᓂ 1,000 ᒦᑕᑦ ᐱᓕᕆᐊᑉ 
ᐱᕙᓪᓕᐊᕝᕕᖓᓂ (PDA) ᐊᒻᒪ ᓯᐊᒻᒪᒡᕕᐅᔪᖅ 
ᐱᓗᐊᕈᓐᓃᖅᐸᓪᓕᐊᓪᓗᓂ ᐅᖓᓯᒡᓕᕙᓪᓕᐊᑎᓪᓗᒍ ᐱᓕᕆᐊᒥ. 
ᐳᔪᕋᖃᖅᑐᑦ ᐊᔾᔨᙳᐊᖏᓐᓂᒃ ᕿᒥᕐᕈᓃᑦ ᐊᑐᖅᑕᐅᓯᒪᔪᑦ 
ᓇᓚᐅᑦᑖᖅᑕᐅᓪᓗᑎᒃ ᖃᓄᑎᒋᐅᓂᖓ ᐱᓕᕆᐊᒥ ᑕᐃᒪᙵᓂᑦ 
2020-ᒥ. 
ᐱᐅᓯᐅᓯᒪᔪᑦ ᐳᔪᕋᖃᖅᐸᓪᓕᐊᔪᑦ ᖃᓄᑎᒋᐅᓂᖓ ᓄᓇᒥ 
ᐊᔾᔨᐸᓗᒋᓯᒪᔭᖓ 2014-ᒥᑦ 2024-ᒧᑦ ᐃᓂᓗᒃᑖᒥ, 
ᐱᑕᖃᕐᓂᐅᓛᖑᓯᒪᓪᓗᓂ ᖃᓂᒋᔭᖓ ᐱᓕᕆᐊᑉ ᐊᒻᒪ ᐳᔪᕋᖅ 
ᓯᐊᒻᒪᒃᐸᓪᓕᐊᓯᒪᔪᖅ ᑕᐅᕗᖓᓱᖓ ᐅᐊᖕᓇᔮᒧᑦ ᑲᓇᖕᓇᖅᐸᓯᖕᒧᑦ 
ᕿᙳᐊᒍᑦ, ᐱᓇᖕᓇᔮᖓᓄᑦ ᓂᒋᐊᓄᑦ ᐅᔭᕋᖕᓂᐊᕐᕕᐅᑉ ᐊᒻᒪ 
ᓂᒋᖅᐸᓯᒃ ᐱᓇᖕᓇᔮᖅ ᐅᓯᑲᖅᑕᖅᑏᑐᑦ ᐊᖅᑯᑖᓂ ᓂᒋᐊᓂ 
ᐃᑳᕐᕕᖕᒥ (ᑭᓛᒥᑕ 78) ᑐᕌᖓᓪᓗᓂ ᐊᓄᕆᒋᒐᔪᒃᑕᖓᓄᑦ 
ᐊᒻᒪ/ᐅᕝᕙᓘᓐᓃᑦ ᐊᓄᕐᕌᕐᓂᕐᔪᐊᕆᕙᒃᑕᖓᓂ. 

ᐹᕙᓐᓛᓐᑯᑦ ᓈᓴᐅᓯᕆᓲᑦ ᓄᓇᕐᔪᐊᒧᑦ ᐅᖅᑰᓯᕙᓪᓕᐊᔾᔪᑎᓂᑦ 
ᐃᓯᐊᕿᔪᑦ ᐱᓕᕆᐊᒥ ᐊᑐᓂ ᐊᕐᕌᒍᒧᑦ ᐊᒻᒪ ᐅᓂᒃᑳᓕᐅᖅᐸᒃᖢᑎᒃᑎᒃ 
ᑕᒪᒃᑯᓄᖓ ᐃᓯᐊᕿᔪᓄᑦ ᑖᒃᑯᓄᖓ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ 
ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒦᒃᑯᓐᓄᑦ ᐊᑐᖅᑕᐅᓪᓗᑎᒃ ᓄᓇᕐᔪᐊᒧᑦ 
ᐅᖅᑰᓯᕙᓪᓕᐊᔾᔪᑎᓄᑦ ᐅᓂᒃᑳᓕᐅᕐᓂᕐᒧᑦ ᐱᓕᕆᐊᖅ. ᓈᓴᐅᓯᕆᔾᔪᑏᑦ 
ᐃᓱᒪᒋᖃᓯᐅᔾᔨᔪᑦ ᐅᓱᐊᓗᒃᒥᒃ ᐊᑐᕐᓃᑦ ᐆᒻᒪᖅᑯᑎᖃᕐᓂᕐᒧᑦ ᐊᒻᒪ 
ᐃᖏᕐᕋᔪᓐᓇᖅᑐᓂᒃ ᐱᖁᑎᓂᒃ ᐱᖃᓯᐅᑎᓪᓗᒋᑦ ᓄᓇᓯᐅᑏᑦ, ᐊᒃᑕᕐᕕᖕᒥ 
ᐃᑭᑦᑎᖃᑦᑕᕐᓃᑦᓄ ᐊᒻᒪᓗ ᐃᒪᖅ ᓱᓗᒻᓴᖅᓴᖅᑕᐅᓯᒪᔪᖅ. ᐹᕙᓐᓛᓐᑯᑦ 
ᖃᐅᔨᓴᐃᓐᓇᖅᑐᑦ ᐊᑐᓕᖅᑎᑦᑎᕙᓪᓕᐊᕙᒃᖢᑎᒡᓗ ᐅᖅᓱᐊᓗᒃᒥᒃ 
ᐊᑐᓕᐊᖅᑕᐃᓕᒪᔾᔪᑎᓂᒃ ᐱᓕᕆᐊᒥ ᐊᕐᕌᒍᑕᒫᑦ ᐊᒻᒪ ᐊᑐᖅᐸᒃᖢᑎᒃ 
ᓄᓇᓯᐅᑎᓂᒃ ᐱᓕᕆᓂᕐᓂ ᐅᖅᓱᐊᓗᖕᒥᓪᓗ ᖃᐅᔨᒪᓇᓱᐃᓐᓇᐅᑎᒧᑦ 
ᐱᓕᕆᔾᔪᓯᕐᓂᒃ ᐊᑐᑦᑎᐊᖁᓪᓗᒋᑦ. ᐊᑐᕆᐊᖃᙱᑦᑐᑦ 
ᐊᐅᓚᔪᓐᓇᐅᑎᑦ ᒪᑐᔭᐅᓚᐅᕐᒥᔪᑦ ᐆᒻᒪᖅᑯᑎᑐᓗᐊᖅᑐᑦ ᐅᑭᐅᒃᑯᑦ 
ᑕᖅᑭᖏᓐᓂᒃ ᐅᖅᓱᐊᓗᖕᒥ ᐊᑐᙱᓐᓂᖅᓴᐅᖁᓪᓗᒋᑦ.

ᐊᓂᖅᓵᖅᐸᒃᑕᑦᑎᓐᓂᒃ ᖃᓄᐃᑦᑑᓂᖓᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ



ᐃᒪᕐᒧᑦᐊᒃᑐᐃᓂᕐᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ (AEMP) ᑐᕌᒐᖃᖅᑐᑦ ᐊᒃᑐᐃᓂᕐᓂᒃ ᐃᒪᑦᑎᐊᕙᐅᑉ ᐊᕙᑎᖓᓂᒃ 
ᐱᒻᒪᕆᐅᒋᔭᐅᔪᑦ ᐆᒪᔪᖃᖅᑐᑦ ᓇᔪᒐᕐᒥᓂᒃ ᐃᓗᓕᖏᑦ (VEC). ᐃᒪᑦᑎᐊᕙᖕᒥ ᐱᒻᒪᕆᐅᒋᔭᐅᔪᑦ ᐆᒪᔪᖃᖅᑐᑦ ᓇᔪᒐᕐᒥᓂᒃ ᐃᓗᓕᖏᑦ (VEC) 
ᐱᖃᓯᐅᔾᔨᔪᑦ ᐃᒪᐅᑉ ᐃᒪᖅᑯᖅᑐᓂᖓ ᐊᒻᒪᓗ ᖃᓄᐃᑦᑑᓂᖓ, ᐃᓱᕐᓃᑦ ᖃᓄᐃᑦᑑᓂᖏᑦ, ᐃᒪᑦᑎᐊᕙᖕᒥᓗ ᐆᒪᔪᕋᓛᑦ ᐃᖃᓗᐃᓪᓗ ᓇᔪᒐᖏᑦ. 
ᖃᐅᔨᔭᐅᔪᑦ ᑕᕝᕙᙵᑦ 2024-ᒥ ᑯᕕᓯᕝᕕᐅᓪᓗᐊᑕᖅᐸᒃᑐᓂ ᐊᒃᑐᐃᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐸᕐᓇᐅᑏᑦ (CREMP) 
ᖃᓄᐃᓐᓂᖅᓴᐅᓂᖏᓐᓄᑦ ᕿᒥᕐᕈᔭᐅᓯᒪᔪᑦ ᓇᓚᐅᑦᑖᖅᑕᐅᔪᓄᑦ ᖃᓄᑎᒋᐅᓂᖏᓐᓄᑦ ᐊᒃᑐᐃᓃᑦ ᐋᖅᑭᒃᑕᐅᓯᒪᔪᑦ ᑕᐃᑲᓂ ᑭᖑᓪᓕᖅᐹᒥᒃ 
ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂ ᐱᓕᕆᐊᒧᑦ. ᐊᑕᖐᓯᒪᔪᑦ ᖃᓄᐃᓐᓂᖅᓴᐅᓂᖏᓐᓂᒃ ᕿᒥᕐᕈᓂᕐᒥᒃ ᐃᒪᐅᑉ ᖃᓄᐃᑦᑑᓂᖓᓄᑦ ᐊᒻᒪ 
ᐃᓱᕐᓃᑦ ᖃᓄᐃᑦᑑᓂᖏᓐᓄᑦ ᖃᐅᔨᓴᕈᑎᓂ ᐱᓕᕆᕝᕕᐅᔪᒥ 2024-ᒥ ᑖᒃᑯᓄᖓ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂ 
ᓇᓚᐅᑦᑖᖅᑕᐅᓯᒪᔪᑦ ᓇᓗᓇᐃᖅᓯᔪᑦ ᐊᑕᖏᖅᓗᒋᑦ ᑭᒡᓕᐅᔪᑦ ᐱᑕᖃᐅᕐᓂᕐᒧᑦ ᐃᓗᐊᓃᓯᒪᔪᑦ ᐊᒃᑐᐊᔪᓄᑦ ᐊᖏᓂᕐᒧᑦ ᓈᓴᐅᓯᖅᓱᐃᔾᔪᑎᓄᑦ 
ᐱᓗᐊᓂᕐᒧᑦ. ᑕᒪᓐᓇᑦᑕᐅᖅ ᑐᑭᖃᖅᑐᖅ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂ ᓇᓚᐅᑦᑖᖅᑕᐅᓯᒪᔪᑦ 
(ᐱᑕᖃᙱᓐᓂᖏᓐᓄᑦ) ᐊᒃᑐᐃᓃᑦ ᑕᕆᐅᕐᒥᐅᑕᓄᑦ ᐃᖃᓗᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐊᒻᒪ ᖃᓂᐃᓕᖓᓃᑦ ᑎᑭᐅᒪᓯᒪᔪᑦ. ᑕᐃᒪᐃᒻᒪᑦ 
ᑕᕆᐅᕐᒥᐅᑕᑦ ᐃᖃᓗᐃᑦ ᖃᓄᐃᙱᑦᑎᐊᕐᓂᖏᑦ ᐊᒻᒪ ᖃᓄᐃᓕᖓᓂᖏᑦ ᓇᔪᒐᐅᑉ ᑕᓯᖓᓂ, ᓄᓘᔮᑉ ᑕᓯᑯᓗᐊᓂ, ᓄᓘᔮᒃ ᑰᖓᓂ ᐊᒻᒪᓗ 
ᑕᓯᖓᓂ ᒪᓕᒃᑐᑦ ᓇᓚᐅᑦᑖᖅᑕᐅᓯᒪᔪᓂ ᐋᖅᑭᒃᑕᐅᓯᒪᔪᑦ ᑕᐃᑲᓂ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂ. ᐱᓕᕆᐊᒧᑦ-
ᐊᒃᑐᐊᔪᑦ ᐃᓱᕐᓂᖅᑖᖅᐸᓪᓕᐊᔪᑦ ᐃᓱᖅᓯᓗᐊᖅᓯᒪᒧᑦ ᑐᖔᓂ 1 ᒥᓚᒦᑕ/ᐊᕐᕌᒍᒧᑦ ᓇᓚᐅᑦᑖᖅᑕᐅᓯᒪᔪᖅ ᑭᖑᓪᓕᖅᐹᒥᒃ ᐊᕙᑎᒧᑦ 
ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂ ᓴᖅᑮᓯᒪᔪᖅ ᐊᑑᑎᖃᙱᑦᑐᓂᒃ ᐊᒃᑐᐃᓂᕐᓂᒃ ᑐᖂᑦᑎᓪᓚᑦᑖᕐᓂᕐᒧᑦ ᑕᕆᐅᕐᒥᐅᑕᓂᒃ ᐃᖃᓗᖕᓂᒃ. ᓲᖃᐃᒻᒪ 
ᐃᓱᕐᓂᖅᑖᖅᐸᓪᓕᐊᓃᑦ ᓱᒃᑲᓕᓂᖃᖅᑐᑦ ᐊᑐᖅᑎᓪᓗᒋᑦ 2023-ᒥᑦ 2024-ᒧᑦ ᑕᕆᐅᕐᒥᐅᑕᑦ ᐃᒡᓕᖃᓕᖅᑎᓪᓗᒋᑦ ᑐᖔᓃᓚᐅᖅᑐᑦ 1 
ᒥᓚᒦᑕᑦ/ᐊᕐᕌᒍᒥ ᑕᐃᑲᓂ ᓄᓘᔮᑉ ᑕᓯᑯᓗᐊᓂ ᐅᐊᖕᓇᔮᒥ ᐱᓇᖕᓇᖅᐸᓯᖕᒥ, ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ ᐅᓂᒃᑳᓂ 
ᓇᓚᐅᑦᑖᖅᑕᐅᓯᒪᔪᑦ ᒪᑯᓄᖓ (ᐃᑕᖃᙱᓐᓂᖏᓐᓄᑦ) ᑐᖂᑦᑎᓪᓚᑦᑖᖃᑦᑕᕐᓃᑦ ᑕᕆᐅᕐᒥᐅᑕᓂᒃ ᐃᖃᓗᖕᓂᒃ ᑎᑭᐅᒪᓚᐅᖅᑐᑦ. ᑕᐃᒪᐃᒻᒪᑦ 
ᐃᖃᓗᖕᓂᒃ ᑐᖂᑦᑎᒪᑦᑖᖃᑦᑕᕐᓂᕐᒧᑦ ᐊᒃᑐᐃᓃᑦ ᒪᓕᒃᓯᒪᔪᑦ ᓇᓚᐅᑦᑖᖅᑕ ᐅᓯᒪᔪᓂ ᑕᐃᑲᓂ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᐅᓂᐊᖅᑐᑦ 
ᐅᓂᒃᑳᓂ.

• ᐃᒪᕐᒧᑦ ᐊᒃᑐᐃᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ
⚬  ᖁᕕᓯᕝᕕᐅᓪᓗᐊᑕᖅᐸᒃᑐᓂᒃ ᐊᕙᑎᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ (CREMP)

⚬ ᑕᓯᕐᓂ ᐃᓱᕐᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᑦ

⚬ ᐃᒪᓕᕆᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ
• ᕿᙳᐊᓂ ᐃᒪᑦᑎᐊᕙᖕᒥ ᐃᖃᓗᐃᑦ ᖃᓄᐃᙱᑦᑎᐊᕐᓂᖏᓐᓄᑦ 
ᖃᐅᔨᓴᕐᓃᑦ (ᐱᔭᕇᖅᑕᐅᓯᒪᔪᑦ ᑲᑐᔾᔨᖃᑎᖃᖅᖢᑎᒃ 
ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓂᒃ [MHTO])

• ᐅᓯᑲᖅᑕᖅᑏᑦ ᐊᖅᑯᑖᓂ ᐃᒪᐅᑉ ᖃᓄᐃᑦᑑᓂᖓᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓃᑦ

• ᖃᐅᔨᓴᕋᓲᑎᓄᑦ ᑐᓴᐅᒪᖃᑦᑕᐅᑎᔾᔪᑎᓄᑦᐱᓕᕆᐊᑦ (SNP)
• ᒪᓂᕋᐅᑉ ᐃᑭᐊᖓᓂ ᐃᒪᕐᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᑦ 
ᐱᓕᕆᐊᑦ

ᐃᒪᑦᑎᐊᕙᖕᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

79%

21%

In Compliance In Progress



ᐃᑲᔪᖅᑕᐅᖁᓪᓗᒋᑦ ᐃᒪᕐᒧᑦ ᐊᒃᑐᐃᓂᕐᓄᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ (AEMP), ᐃᒪᓕᕆᓂᕐᒧᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ ᕿᒥᕐᕈᕕᓯᒪᔪᖅ ᑰᒃᑐᓂᒃ 
ᐊᒥᓱᒐᓚᖕᓂ ᑰᒐᓛᓂ ᑰᖕᓂᓪᓗ ᖃᓂᒋᔭᖓᓂ ᐱᓕᕆᐊᑉ ᐃᓂᐊᑕ. 
ᐃᒪᓕᕆᓂᕐᒥ ᖃᐅᔨᓴᕈᑏᑦ ᑲᑎᑕᐅᑎᒪᔪᑦ ᐊᕐᕕᓂᓖᑦ ᒪᕐᕉᓪᓗ (7) 
ᖃᐅᔨᓴᕐᕕᖕᓂ 2024 ᐊᑐᖅᑎᓪᓗᒍ. ᐊᑐᓂ ᖃᐅᔨᓴᕐᑰᑦ 
ᐋᖅᑭᒃᑕᐅᓯᒪᔪᑦ ᕿᓚᒻᒥᐅᓛᕆᓪᓗᓂᐅᒃ ᔫᓂ, ᑰᒐᓛᑦ 
ᓯᑯᓯᒪᔪᓐᓃᕌᖓᑕ. ᑎᓴᒪᑦ (4) ᖃᐅᔨᓴᕐᕖᑦ ᐊᑐᖅᑕᐅᔪᓐᓃᓚᐅᖅᑐᑦ 
ᐅᑭᐅᕐᒧᑦ ᑎᓯᐱᕆᒥ ᓂᕆᐅᒃᖢᑎᒃ ᖁᐊᕐᓂᕐᒧᑦ ᖃᓄᐃᓕᖓᓃᑦ ᐊᒻᒪ 
ᐱᖓᓱᑦ (3) ᖃᐅᔨᓴᕐᕖᑦ ᐋᖅᑭᒃᑕᐅᓯᒪᐃᓐᓇᖅᖢᑎᒃ 
ᐅᑐᐱᕆᙳᕋᓱᖕᓂᖓᓂ, ᐱᔾᔪᑕᐅᓪᓗᑎᒃ 
ᐆᖅᑰᓂᖅᓴᐅᖃᑦᑕᓕᕐᓂᖓᓄᑦ ᓂᒡᓚᓱᖕᓂᐅᒐᔪᒃᑐᑦ ᓯᑎᐱᕆᒥ ᐊᒻᒪᓗ 
ᐱᒋᐊᓕᓵᖅᑎᓪᓗᒍ ᐅᑐᐱᕆ 2024-ᒥ. ᖃᐅᔨᓴᕈᑏᑦ ᑲᑎᑕᐅᔪᑦ 
2024-ᒥ ᓇᓗᓇᐃᖅᓯᔪᑦ ᓈᓴᐅᓯᕆᔾᔪᑎᓄᑦ ᓴᖑᕙᓪᓕᐊᓂᖅᑕᖃᖅᑐᑦ 
ᖃᐅᔨᓴᖅᐸᓪᓕᐊᕝᕕᓗᒃᑖᓂᒃ ᐊᑐᖅᑕᐅᖏᓐᓇᖅᑐᓂ. 

ᕿᒥᕐᕈᓃᑦ ᐃᖃᓗᖃᖅᑐᓂᒃ ᐃᑳᕐᕕᖕᓂ ᐱᔭᕇᖅᑕᐅᓚᐅᖅᑐᑦ 49-ᓂ 
ᐃᖃᓗᖃᖅᑐᓂ ᐃᑳᕐᕕᖕᓂ ᐅᐱᕐᖔᖓᓂ 2024-ᒥ ᐃᓚᒋᔭᐅᓪᓗᓂ 
ᐱᓕᕆᐊᒥ ᐃᖃᓗᐃᑦ ᓇᔪᒐᖏᓐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᒧᑦ. 

ᐱᓇᐃᓗᑕᐅᑐᐃᓐᓇᕆᐊᓖᑦ ᐃᖃᓗᐃᑦ ᐃᑳᕐᕕᖏᓐᓄᑦ 
ᐊᒻᒪᓗ/ᐅᕝᕙᓘᓐᓃᑦ ᓇᔪᒐᖏᓐᓄᑦ ᕿᒥᕐᕈᔭᐅᓯᒪᔪᑦ ᐊᒻᒪ 
ᐅᓂᒃᑲᐅᓯᐅᓯᒪᓪᓗᑎᒃ ᐃᓗᐊᓂ 2024-ᒥ ᐅᓯᑲᖅᑕᖅᑏᑦ ᐊᖅᑯᑖᓂ 
ᐃᖃᓗᐃᑦ ᓇᔪᒐᖏᓐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᕐᕌᒍᑕᒫᑦ 
ᐅᓂᒃᑳᓂ. ᐹᕙᓐᓛᓐᑯᑦ ᐱᓕᕆᐊᖃᖅᓯᒪᔪᑦ ᑰᒡᕕᖕᓂᒃ ᓄᓇᖓᑕ 
ᑕᐅᑦᑐᕆᓚᐅᖅᑕᖓᓄᑦ ᐅᑎᑦᑎᑦᑎᓂᕐᒧᑦ ᐱᓕᕆᐊᒥᒃ ᕖᕝᕗᐊᕆᒥᑦ 
ᒪᐃᒧᑦ 2024-ᒥ ᐱᖃᓯᐅᔾᔨᓯᒪᓪᓗᑎᒃ ᐊᕐᕕᓂᓖᑦ ᒪᕐᕉᒡᓗ (7) 
ᓯᕗᓪᓕᐅᔾᔭᐅᖁᔭᐅᕐᔪᐊᖅᑐᓂᒃ ᐃᑳᕐᕕᖕᓂᑦ ᑕᐅᕘᓇ ᐅᓯᑲᖅᑕᖅᑏᑦ 
ᐊᖅᑯᑖᓂ, ᐱᒋᐊᖅᑳᖅᑎᓐᓇᒍ ᐊᐅᒃᐸᓪᓕᐊᓕᕐᓂᖅ. 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᓴᓗᒻᒪᖅᓴᖅᓯᒪᔪᒥᒃ ᑯᕕᔭᐅᖃᑦᑕᑦᑐᓂᑦ 
ᐊᒻᒪ ᐊᐅᒃᐸᓪᓕᐊᔪᓂᑦ ᐱᓕᕆᐊᑉ ᐃᓂᖏᓐᓂ ᓇᓗᓇᐃᖅᓯᔪᑦ 
ᐅᖓᑕᐅᔾᔨᓯᒪᓂᖏᓐᓂᒃ ᐊᒃᑐᐊᔪᑦ ᒪᓕᒃᑕᐅᔭᕆᐊᓕᖕᓄᑦ 2024-ᒥ 
ᓱᓕ ᐱᖃᓯᐅᔾᔨᓯᒪᔪᑦ ᐊᐅᒃᐸᓪᓕᐊᔪᓪᓗᐊᑕᓂ ᐃᒪᕐᒥ 
ᐱᕙᓪᓕᐊᓯᒪᓂᖅᓴᐅᔪᓂ ᑲᑎᓗᒃᑖᖅᖢᒋᑦ ᑲᖓᑦᑕᖅᑐᑦ ᑕᖏᓖᑦ 
(TSS) ᖃᓄᑎᒋᐅᓂᖏᓐᓄᑦ. 

ᐃᒪᑦᑎᐊᕙᖕᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ



2024-ᒥ ᐱᑕᖃᐃᓐᓇᖅᑐᓂᒃ ᐳᔪᕋᖅ ᓯᐊᒻᒪᒃᐸᒃᑐᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ ᐊᑐᓚᐅᖅᑐᑦ 43-ᓂᒃ 
ᐱᑕᖃᐃᓐᓇᖅᑐᒥᒃ ᐳᔪᕋᖃᖅᐸᓪᓕᐊᔪᓂᒃ ᑲᑎᖅᓱᐃᕝᕕᖕᓂᒃ 
ᐆᒃᑐᕋᖅᑕᐅᖁᓪᓗᒋᑦ ᐳᔪᕋᖃᖅᐸᓪᓕᐊᖏᓐᓇᖅᑐᑦ ᐊᒃᑐᐊᓂᓖᑦ 
ᐱᓕᕆᐊᒥ ᐱᓕᕆᓂᕐᓂ. ᖃᓄᑎᒋᐅᓂᖏᑦ ᐊᕐᕌᒍᑕᒫᑦ 
ᐳᔪᕋᖃᖅᐸᓪᓕᐊᔪᑦ ᐅᔭᕋᖕᓂᐊᕐᕕᖕᒥ ᖃᐅᔨᓴᒐᒃᓴᓕᐊᓄᑦ ᐃᓃᑦ 
ᐅᓄᕈᓐᓃᖅᐸᓪᓕᐊᖏᓐᓇᖅᑐᑦ. ᖃᓄᑎᒋᐅᓂᖏᑦ ᐳᔪᕋᖅ 
ᓯᐊᒻᒪᒃᐸᓪᓕᐊᔪᖅ ᕿᙳᐊᓂ ᓱᓕ ᑕᐃᒪᐃᓐᓇᔅᓴᐃᓐᓇᐅᒧᖅ ᐊᒻᒪ 
ᐃᓚᖏᓐᓂ, ᐅᓄᕈᓐᓃᖅᐹᓕᐊᕐᔪᒃᑐᖅ, ᑕᒪᓐᓇ 
ᐃᓕᖅᑯᓯᙳᖅᐸᓪᓕᐊᔪᖅ ᐱᒋᐊᓚᐅᖅᑐᖅ 2018-ᒥ. 
ᐱᕈᖅᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ 2024-ᒥ 
ᑐᕌᒐᖃᓚᐅᖅᑐᑦ ᖃᐅᔨᓴᖅᐊᓪᓕᐊᖏᓐᓇᕐᓂᕐᒥᒃ 
ᑕᒫᓂᕐᒥᐅᑕᐅᙱᑦᑐᓂᒃ ᐱᕈᖅᑐᓂᒃ ᐃᓗᐊᓂ 
ᐱᕙᓪᓕᐊᕝᕕᐅᑐᐃᓐᓇᕆᐊᓕᖕᒥ (PDA). ᑐᕌᒐᕆᔭᐅᔪᑦ 
ᖃᐅᔨᓴᕐᕈᑏᑦ ᑕᒫᓂᕐᒥᐅᑕᐅᙱᑦᑐᓄᑦ ᐱᕈᖅᑐᓄᑦ 
ᐱᔭᕇᖅᑕᐅᕙᒃᑐᑦ ᐊᓂᒍᕌᒐᑕ ᐱᖓᓱᑦ ᐊᕐᕌᒍᑦ ᑕᓪᓕᒪᓄᑦ 
ᐊᕐᕉᒍᓄᑦ. ᐱᑕᖃᖅᓯᒪᙱᑦᑐᖅ ᑕᒫᓂᕐᒥᐅᑕᐅᙱᑦᑐᓂᒃ 
ᐱᕈᖅᑐᑦ ᐆᒪᔪᑦ ᐊᔾᔨᒌᙱᐊᕐᔪᒃᑐᓂ ᑎᑎᕋᖅᑕᐅᓯᒪᔪᓂ 
ᐱᓕᕆᑎᓪᓗᒋᑦ 2024-ᒥ ᖃᐅᔨᓴᕈᑎᓂᒃ. 
ᖃᐅᔨᓴᖅᐸᓪᓕᐊᖏᓐᓇᕐᓂᖅ ᑕᒫᓂᕐᒥᐅᑕᐅᙱᑦᑐᓂᒃ ᐱᕈᖅᑐᓂᒃ 
ᓂᕆᐅᒋᔭᐅᔪᖅ ᐱᓕᕆᐊᖑᒃᑲᓐᓂᓛᖅᖢᓂ ᐊᑯᓐᓂᖓᓂ 2027 
ᐊᒻᒪ 2029. 

• ᓯᓚᒥᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ;

• ᖁᓕᒥᒎᑦ ᖁᓚᐅᑉᐸᖕᓂᖏᓐᓂᒃ ᕿᒥᕐᕈᓃᑦ;

• ᐅᓯᑲᖅᑕᖅᑏᑦ ᐊᖅᑯᑖᓂ ᐅᑎᖅᑕᖅᐸᒃᑐᓂᒃ 

ᖃᐅᔨᓴᖅᐸᓪᓕᐊᖏᓐᓇᕐᓃᑦ;

• ᐳᔪᕋᕐᒥᒃ ᓯᐊᒻᒪᒃᐸᓪᓕᐊᕙᒃᑐᒥᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ 

(ᐱᑕᖃᐃᓐᓇᖅᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐊᒻᒪ 

ᖃᓄᑎᒋᐅᓂᖓᓂᒃ ᐊᔾᔨᙳᐊᑎᒍᑦ ᕿᒥᕐᕈᓂᖅ);

• ᑕᒫᓂᕐᒥᐅᑕᐅᙱᑦᑐᓂᒃ ᐱᕈᖅᑐᓂᒃ 

ᖃᐅᔨᓴᖅᐸᓪᓕᐊᖏᓐᓇᕐᓃᑦ;

• ᐊᐳᒻᒥ ᑐᒥᓂᒃ ᖃᐅᔨᓴᕐᓃᑦ;

• ᐊᐳᔾᔭᕆᖕᓂᐅᔪᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ’

• ᓇᓯᑦᑕᖅᑐᖃᑦᑕᕐᓂᒃᑯᑦ ᖃᐅᔨᓴᕐᓃᑦ (HOL) ᑐᒃᑐᓂᒃ 

ᖃᐅᔨᓴᕐᓃᑦ;

•  ᐅᖓᓯᒃᑐᒦᖢᑎᒃ ᐊᐅᓚᑕᐅᔪᓐᓇᖅᑐᑦ ᐊᔾᔨᓕᐅᕈᑎᑎᒍᑦ 

ᖃᐅᔨᓴᖅᐊᓪᓕᐊᖏᓐᓇᕐᓃᑦ;

• ᑐᒃᑐᓂᒃ ᓇᐅᑦᑎᖅᓱᕐᓃᑦ;

• ᐊᖑᓇᓱᒃᑏᑦ ᐊᒻᒪ ᐳᓛᖅᑐᑦ ᐊᑎᓕᐅᕐᕕᖏᑦ ᓇᐃᓈᖅᓯᒪᔪᑦ;

• ᐊᑐᖅᑕᐅᔪᑦ ᑎᑭᑉᐸᒃᑐᑦ ᑎᖕᒥᐊᑦ ᐃᕙᕝᕕᖏᓐᓂᒃ 

ᖃᐅᔨᓴᕐᓃᑦ (AMBNS); ᐊᒻᒪᓗ;

• ᓂᕐᔪᑎᓂᒃ ᑕᑯᖃᑦᑕᐅᑎᖃᑦᑕᕐᓃᑦ ᐊᒻᒪ ᑐᖁᑦᑎᓃᑦ,

ᓄᓇᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᖅ

97%

3%

In Compliance Not Applicable



ᐊᐳᒻᒥ ᑐᒥᓂᒃ ᖃᐅᔨᓴᕐᓃᑦ ᕿᒥᕐᕈᓯᒪᔪᑦ ᓂᕐᔪᑏᑦ 
ᐃᓕᖅᑯᓯᕆᓕᖅᐸᒃᑕᖏᓐᓂᒃ ᐅᓯᑲᖅᑕᖅᑏᑦ ᐊᖅᑯᑖᓂ, ᐱᓗᐊᖅᑐᒥᒃ 
ᑐᒃᑐᓄᑦ. 12 ᐊᐳᒻᒥ ᑐᒥᓂᒃ ᖃᐅᔨᓴᕐᓃᑦ ᐱᔭᕇᖅᑕᐅᓚᐅᖅᑐᑦ 
2024−ᒥ. ᐊᔾᔨᐸᓗᒋᓪᓗᒋᑦ ᐊᕐᕌᒎᓯᒪᔪᓄᑦ, ᐊᑕᖏᐸᓗᒃᖢᒋᑦ ᑐᒥᓂᒃ 
ᐅᔾᔨᕈᓱᖕᓃᑦ ᑎᕆᒐᓂᐊᓂᖔᓚᐅᖅᑐᑦ, ᐊᐅᐸᖅᑐᑦ ᑎᕆᒐᓂᐊᑦ, 
ᐅᑲᓖᑦ ᐊᒻᒪ ᐊᕿᒡᒋᕐᓂᑦ. 
ᐊᐳᔾᔭᕆᖕᓂᕐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐱᓕᕆᐊᖑᓚᐅᖅᑐᑦ 
ᕿᒥᕐᕈᔪᒪᓪᓗᑎᒃ ᒪᓕᖕᓂᕐᒧᑦ ᐊᐅᓚᓂᕐᒥ 1 ᒦᑕᓂᒃ 
ᐳᖅᑐᓂᖃᕆᐊᓕᖕᒥᒃ, ᐱᕙᓪᓕᐊᑎᑦᑎᓯᒪᔪᖅ ᓂᕐᔪᑏᑦ ᐃᑳᕈᓐᓇᖁᓪᓗᒋᑦ 
ᐊᒻᒪ ᑕᑯᒃᓴᐅᓂᖅᓴᐅᓗᑎᒃ ᐊᖁᑎᓄᑦ ᐆᒪᔪᓂᒃ ᐊᐳᖅᓯᖃᑦᑕᖁᓇᒋᑦ. 
ᑕᐃᒪᐃᓐᓄᑦ, ᒪᓕᖕᓃᑦ 85%-ᖑᓚᐅᖅᑐᖅ 2024-ᒥ. 

ᐹᕙᓐᓛᓐᑯᑦ ᐱᓕᕆᐊᖃᓲᑦ ᓇᓯᑦᑕᖅᑐᖃᑦᑕᕐᓂᒃᑯᑦ ᖃᐅᔨᓴᕐᓃᑦ 
(HOL) ᑕᐅᕘᓇ ᐋᖅᑭᒃᑕᐅᓯᒪᔪᑦ ᐅᖓᓯᒃᑐᒦᖢᑎᒃ ᓂᕐᔪᑎᓂᒃ 
ᐊᔾᔨᓕᐅᕈᑎᓄᑦ ᕿᒥᕐᕈᔭᐅᖁᓪᓗᒋᑦ ᑐᒃᑐᐃᑦ ᓇᓃᑉᐸᖕᓂᖏᑦ ᐊᒻᒪ 
ᐃᓕᖅᑯᓯᕆᕙᒃᑕᖏᑦ ᑕᐅᕙᓂ ᐱᕙᓪᓕᐊᕝᕕᐅᑐᐃᓐᓇᕆᐊᓕᖕᒥ 
(PDA) ᓄᕐᕆᐅᕐᓇᐅᑎᓪᓗᒍ (ᒪᐃ 29-ᒥᑦ ᔫᓂ 10-ᒧᑦ). 
ᐊᕐᕌᒎᓯᒪᔪᑑᙱᑦᑐᑦ, 15 ᐃᓛᒃᑰᖅᑕᖅᑐᑦ ᑐᒃᑐᐃᑦ 
ᑕᑯᔭᐅᓚᐅᖅᑐᑦ ᐱᓕᕆᑎᓪᓗᒋᑦ ᓇᓯᑦᑕᖅᑐᖃᑦᑕᕐᓂᒃᑯᑦ 
ᖃᐅᔨᓴᕐᓂᕐᓂᒃ (HOL). ᑭᖑᓪᓕᖅᐹᒥᒃ ᑐᒃᑐᐃᑦ ᑕᑯᔭᐅᓚᐅᖅᑐᑦ 
ᐱᓕᕆᐊᖑᑎᓪᓗᒋᑦ ᖃᐅᔨᓴᕐᓃᑦ 2013-ᒥ. 

ᓄᓇᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᖅ



ᐃᓗᕕᓕᖕᒥ ᓯᒡᔭᒦᖢᑎᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᖅ

ᐃᓗᕕᓕᖕᒥ ᓯᒡᔭᒦᖢᑎᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ 
ᐱᓕᕆᐊᖑᓚᐅᖅᑐᖅ ᑎᓴᒪᓄᑦ (4) ᐱᓇᓱᐊᕈᓯᕐᓄᑦ 2024-ᒥ 
ᖃᐅᔨᓴᖅᐸᓪᓕᐊᖏᓐᓇᖅᑕᐅᖁᓪᓗᒋᑦ 
ᐊᒃᑐᐃᓂᕐᓗᖕᓂᐅᑐᐃᓐᓇᕆᐊᓖᑦ ᐅᒥᐊᕐᔪᐊᒥ ᐊᐅᓚᓂᐅᔪᓂ 
ᑕᕆᐅᒥ ᐳᐃᔨᓄᑦ ᑕᐅᕙᓂ ᓄᓇᓂ ᐊᕕᒃᑐᖅᓯᒪᔪᓂ 
ᖃᐅᔨᓴᕐᕕᐅᔪᒥ. ᐃᖅᑲᐅᒪᓇᖅᑐᑦ ᐅᑯᐊ ᐱᖃᓯᐅᑎᓪᓗᒋᑦ:

• ᐅᔾᔨᕆᔭᐅᔪᑦ ᐃᓕᖅᑯᓯᐅᓕᖅᐸᒃᑐᑦ ᑐᒑᓕᖕᓂᑦ 
ᐅᒥᐊᕐᔪᐊᖃᖃᑦᑕᐃᓐᓇᖅᑎᓪᓗᒋᑦ ᓴᖅᑭᔮᖅᑎᑦᑎᔪᑦ 
ᒫᓐᓇᓚᐅᑲᒃ ᐊᒻᒪ ᓄᓇᖓᓂᑐᐊᖅ ᐃᓕᖅᑯᓯᖃᓕᖅᐸᒃᑐᑦ 
ᐅᒥᐊᕐᔪᐊᓂᑦ ᐱᓕᕆᓂᕐᓂ, ᓂᕐᔪᑏᑦ ᐅᑎᖅᐸᒃᖢᑎᒃ 
ᑕᐃᒪᐃᓕᖓᓂᑐᖃᖏᓐᓄᑦ ᐃᓕᖅᑯᓯᕐᒧᑦ ᑭᖑᓂᑦᑎᐊᖓᒍᑦ 
ᑕᑯᒃᓴᐅᕝᕕᐅᓚᐅᖅᑎᓪᓗᒋᑦ.

• ᖃᐅᔨᔭᐅᔪᑦ ᑲᑎᖅᓴᐱᖕᓂ ᐊᒥᓱᒐᓚᖕᓄᑦ-ᐊᕐᕌᒍᓄᑦ 
ᖃᐅᔨᓴᕈᑎᓂ ᓇᓗᓇᐃᖅᓯᔪᑦ ᑕᒪᓐᓇ ᐊᒃᑐᐊᓂᖃᖅᑐᑦ 
ᖃᓄᑎᒋᐅᕙᖕᓂᖏᑦ ᐃᓐᓇᕈᖅᓯᒪᙱᑦᑐᑦ ᑑᒑᓖᑦ 
ᐅᔾᔨᕆᔭᐅᔪᑦ ᖃᐅᔨᓴᕐᕕᐅᔪᓂ 2024-ᒥ (0.152) 
ᐊᔾᔨᒌᙱᓐᓂᖃᕐᔪᐊᖅᓯᒪᙱᑦᑐᑦ ᐱᒋᐊᕈᑕᐅᔪᓄᑦ 
ᖃᐅᔨᓴᕈᑏᑦ ᖃᓄᑎᒋᐅᓂᖏᓐᓄᑦ ᑎᑎᕋᖅᑕᐅᓯᒪᔪᑦ 2014-ᒥ 
ᐊᒻᒪ 2015-ᒥ (0.152 ᐊᒻᒪ 0.167, ᐅᖃᐅᓯᕆᓪᓗᒋᑦ). 

• ᐃᓗᕕᓕᖕᒥ ᓯᒡᔭᒦᖢᑎᒃ ᖃᐅᔨᓴᖅᐊᓪᓕᐊᖏᓐᓇᕐᓂᕐᒧᑦ 

ᐱᓕᕆᐊᑦ

• ᐃᒫᓂ ᓂᐱᖃᐃᓐᓇᖅᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 

ᐱᓕᕆᐊᑦ

• ᑕᕆᐅᑉ ᐊᕙᑎᖓᓄᑦᐊᒃᑐᐃᓂᕐᓄᑦ 

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ (MEEMP) ᐊᒻᒪ 

ᑕᒫᓂᕐᒥᐅᑕᐅᙱᑦᑐᑦ ᐆᒪᔪᑦ (NIS) / ᑎᑭᑉᐸᒃᑐᑦ 

ᐆᒪᔪᕋᓛᓂᒃ (AIS) ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐱᓕᕆᐊᑦ

• ᑲᑐᔾᔨᖃᑎᖃᖅᖢᑎᒃ ᐃᒥᖅ ᐃᒃᑕᖅᑯᑕᐅᕙᒃᑐᒥ ᐆᒪᔪᕕᓂᕐᓂᒃ 

ᖃᐅᔨᓴᒐᒃᓴᓕᐅᕐᓃᑦ ᐱᓕᕆᐊᖅ ᐃᒪᕐᒥᐅᑕᓕᕆᔨᒃᑯᓐᓂᑦ 

(DFO)

• ᑕᕆᐅᒥ ᐳᐃᔩᑦᐅᔾᔨᖅᓱᖅᑕᐅᓂᖏᓐᓄᑦ ᐱᓕᕆᔾᔪᑏᑦ 

(MMON) ᐱᓕᕆᐊᑦ

ᑕᕆᐅᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᑦ

82%

2%

16%

In Compliance In Progress

Non Compliant Not Applicable



ᑕᕆᐅᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᑦ

ᑕᒪᓐᓇ ᐃᒪᐃᓐᓇᓱᒋᓐᓈᔪᖅ ᑕᒪᒃᑯᐊ 2024-ᒥ ᐊᕐᕌᒍᑕᒫᑦ ᐃᓚᖏᑦ 
ᐃᓐᓇᕈᖅᓯᒪᙱᑦᑐᑦ ᑑᒑᓖᑦ ᐊᔾᔨᙱᓯᒪᙱᑦᑐᑦ ᑖᒃᑯᓇᙵᑦ 
ᐱᒋᐊᕈᑕᐅᔪᓂ ᖃᐅᔨᓴᕈᑏᑦ ᖃᓄᐃᓕᖓᓚᐅᕐᓂᖏᓐᓄᑦ. 

• ᐊᒃᑐᐊᓂᓖᑦ ᐊᒥᓲᓂᖏᓐᓄᑦ ᑑᒑᒡᓕᑦ ᑎᑎᕋᖅᑕᐅᓯᒪᔪᑦ ᐃᓗᕕᓕᖕᒥ 
2024-ᒥ ᐊᔾᔨᐸᓗᒋᓯᒪᔭᖏᑦ ᑖᒃᑯᓄᖓ ᐊᒃᑐᐊᔪᓄᑦ ᐊᒥᓲᓂᖏᓐᓄᑦ 
ᑎᑎᕋᖅᑕᐅᓯᒪᔪᑦ 2020-ᒥ (47.5 ᑑᒑᓖᑦ/h). 
ᐅᓄᙱᓛᖑᓚᐅᖅᑐᑦ ᑑᒑᓖᑦ ᖃᔅᓯᐅᓂᖏᑦ 2023-ᒥ 
ᐊᒃᑐᐊᓂᖃᕋᓱᒋᔭᐅᓪᓗᑎᒃ ᓯᑯᐃᕐᓇᓵᓗᐊᕐᓂᖓᓄᑦ 
ᑐᕙᐃᕐᓇᓵᓗᐊᕐᓂᖓᓄᑦ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ 
ᑕᐃᔅᓱᒪᓂ ᐊᕐᕌᒍᒥ. ᓯᑯᐃᕐᓇᓵᓚᐅᕐᓂᖓᓄᑦ ᓴᖅᑮᓯᒪᖕᒥᔪᖅ 
ᑭᖑᕙᖅᖢᑎᒃ ᐱᒋᐊᓚᐅᕐᓂᖓᓂᒃ 2023-ᒥ ᐅᒥᐊᕐᔪᐊᖃᕐᓇᖅ 
ᓯᕗᓪᓕᖅᐹᖅ ᑎᑭᖢᓂ ᐅᒥᐊᕐᔪᐊᖅ ᐃᖏᕐᕋᔪᖅ ᕿᙳᐊᓂ 09 ᐋᒡᒌᓯ 
2023-ᒥ. 

ᐃᒫᓂ ᓂᐱᖃᐃᓐᓇᖅᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

2023-ᒥ ᐊᒻᒪ 2024-ᒥ ᓂᐱᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ ᐱᕙᓪᓕᐊᑎᑕᐅᓚᐅᖅᑐᑦ ᕿᒥᕐᕈᔭᐅᖁᓪᓗᒋᑦ ᐱᓕᕆᐊᒧᑦ-
ᐊᒃᑐᐊᓂᖃᑐᐃᓐᓇᕆᐊᓖᑦ ᐊᒃᑐᐃᓂᕐᓂᒃ ᑕᕆᐅᒥ ᐳᐃᔨᓄᑦ ᐅᒥᐊᕐᔪᐊᑦ ᓂᐱᖏᓐᓂᒃ. ᑎᑭᑕᐅᓇᓱᓪᓗᐊᑕᖅᑐᑦ 2023-ᒥ ᐃᒫᓂ ᓂᐱᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᖅ ᑎᑎᕋᖅᑕᐅᓯᒪᖁᓪᓗᖏᑦ ᐊᒻᒪ ᐊᕕᒃᑐᕐᓗᒋᑦ ᓂᐱᖃᐃᓐᓇᖅᑐᑦ ᐆᒪᔪᓂᖔᖅᑐᓪᓗ ᐃᒫᓂ ᓂᐲᑦ 
ᓂᐱᖅᑯᖅᑐᓕᕇᑦ ᓂᐱᓕᐅᖅᑕᐅᓯᒪᒧᑦ 2023-ᒥ ᒪᕐᕉᖕᓂ ᓂᐱᓂᒃ ᖃᐅᔨᓴᕐᕕᐅᔪᓂ. ᕿᙳᐊᓂ ᓂᐱᓕᐅᕈᑏᑦ ᐋᖅᑭᒃᑕᐅᓚᐅᖅᑐᑦ 1 ᐋᒡᒌᓯ 
2023-ᒥ ᐊᒻᒪ ᐲᖅᑕᐅᓪᓗᑎᒃ 9 ᐅᑐᐱᕆ 2023-ᒥ. ᑕᒪᐃᓐᓄᑦ ᓂᐱᓕᐅᕈᑏᑦ (AMAR) ᓂᐱᓕᕇᓐᓇᓚᐅᖅᑐᑦ ᑕᒪᓐᓇ ᐊᑐᖅᑎᓪᓗᒍ. 
ᐃᓚᒋᔭᐅᓪᓗᓂ 2024-ᒥ ᓂᐱᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓄᑦ, ᒪᕐᕉᒃ (2) ᓂᐱᓕᐅᕈᑏᒃ ᐋᖅᑭᒃᑕᐅᓚᐅᖅᑑᒃ (ᐊᑕᐅᓯᖅ 
ᕿᙳᐊᓂ ᐊᒻᒪ ᐊᑕᐅᓯᖅ ᑕᓯᐅᔭᕐᒥ) ᐅᑐᐱᕆ 9, 2023-ᒥ ᑎᑎᕋᖅᑕᐅᓯᒪᖁᓪᓗᒋᑦ ᐊᒻᒪ ᐊᕕᒃᑐᖅᑕᐅᓗᑎᒃ ᓂᐱᖃᐃᓐᓇᖅᑐᑦ 
ᓂᕐᔪᑎᓂᖔᖅᑐᓪᓗ ᐃᒫᓂ ᓂᐲᑦ ᓂᐱᖅᑯᖅᑐᓕᕇᑦ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ ᓄᙳᐊᓂ 2023 ᒥᐊᕐᔪᐊᖃᕐᓇᒥ, 
2023/2024-ᒥ ᐅᑭᐅᓗᒃᑖᖅ (ᑐᕙᐅᑉ ᖃᓄᐃᓕᖓᓂᖓ), ᐱᒋᐊᕐᓂᖓᓂᓗ 2024 ᐅᒥᐊᕐᔪᐊᖃᕐᓇᒥ. ᓂᐱᓄᑦ ᖃᐅᔨᓴᕈᑏᑦ 2024-ᒥ 
ᓯᓚᒥ ᐱᓕᕆᓐᓴᐅᑎᓪᓗᒍ ᐱᔭᐅᓚᐅᖅᑐᑦ. ᕿᒥᕐᕈᔭᐅᓪᓗᑎᒃ ᖃᐅᔨᔭᐅᔪᑦ ᐊᒻᒪ ᐱᕙᒌᔭᖅᑕᐅᓪᓗᑎᒃ ᐱᔭᕆᐊᑐᔪᑎᒍᑦ ᐅᓂᒃᑳᓄᑦ 
ᓴᓂᕐᕙᒃᑕᐅᓯᒪᔪᑦ. 



ᑕᕆᐅᑉ ᐊᕙᑎᖓᓄᑦ ᐊᒃᑐᐃᓂᕐᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ (MEEMP) ᐊᒻᒪᓗ ᑕᒫᓂᕐᒥᐅᑕᐅᙱᑦᑐᑦ ᐆᒪᔪᑦ 
(NIS) /  ᑎᑭᑉᐸᒃᑐᑦ ᐆᒪᔪᕋᓛᓂᒃ (AIS) ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐱᓕᕆᐊᑦ

2024-ᒥ, ᐹᕙᓐᓛᓐᑯᑦ ᐱᓕᕆᐊᖃᐃᓐᓇᓚᐅᖅᑐᑦ ᑕᕆᐅᑉ ᐊᕙᑎᖓᓄᑦ ᐊᒃᑐᐃᓂᕐᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ 
(MEEMP) ᐊᒻᒪᓗ ᐊᒻᒪᓗ ᑕᒫᓂᕐᒥᐅᑕᐅᙱᑦᑐᑦ ᐆᒪᔪᑦ (NIS) / ᑎᑭᑉᐸᒃᑐᑦ ᐆᒪᔪᕋᓛᓂᒃ (AIS) ᖃᐅᔨᓴᖅᐸᓪᓕᐊᖏᓐᓇᕐᓃᑦ 
ᐱᓕᕆᐊᓂᒃ ᕿᙳᐊᓂ. ᑕᒪᓐᓇ ᐱᖃᓯᐅᔾᔨᔪᖅ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᒃ ᑕᕆᐅᑉ ᐃᒪᖓᑕ ᖃᓄᐃᑦᑑᓂᖓᓂᒃ, ᐃᓱᕐᓂᐅᑉ 
ᖃᓄᐃᑦᑑᓂᖓ, ᐃᖅᑲᖓᓂ ᐱᕈᖅᑐᑦ, ᐃᖅᑲᖓᓂ ᐆᒪᔪᑦ, ᐃᖅᑲᖓᓂ ᐱᕈᖅᑐᑦ ᐊᒻᒪ ᐆᒪᔪᕋᓛᑦ, ᑕᕆᐅᒥ ᐃᖃᓗᖃᖅᑐᑦ, ᐃᖃᓗᐃᑦ 
ᖃᓄᐃᙱᑦᑎᐊᕐᓂᖏᑦ, ᑕᒫᓂᕐᒥᐅᑕᐅᙱᑦᑐᑦ ᐆᒪᔪᑦ (NIS) / ᑎᑭᑉᐸᒃᑐᑦ ᐆᒪᔪᕋᓛᓂᒃ (AIS). ᒪᓕᑐᐃᓐᓇᖅᑐᑦ ᐊᕐᕌᒎᓯᒪᔪᓂ, 
ᖃᐅᔨᔭᐅᔪᑦ ᑖᒃᑯᓇᙵᑦ ᐱᓕᕆᐊᒥᑦ ᓇᓗᓇᐃᖅᓯᔪᑦ ᐊᒃᑐᐃᓃᑦ ᐱᓕᕆᐊᒥ ᑕᕆᐅᑉ ᐊᕙᑎᖓᓄᑦ ᐃᓗᐊᓃᑦᑐᑦ ᓇᓚᐅᑦᑖᖅᑕᐅᓯᒪᔪᑦ. 
ᓇᓗᓇᐃᖅᓯᔾᔪᑎᑕᖃᙱᑦᑐᖅ ᑖᓐᓇ ᐱᓕᕆᐊᖅ ᐊᒃᑐᐃᓂᕐᓗᖕᓂᖃᕐᒪᖔᑦ ᐃᖃᓗᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐅᕝᕙᓘᓐᓃᑦ 
ᓴᖅᑮᓯᒪᙱᑦᑐᑦ ᐊᓯᔾᔨᐅᑎᓂᒃ ᓄᓇᖓᓂ ᐃᖃᓗᖃᖅᑐᓂᒃ ᐅᓪᓗᒥᒧᑦ. ᑕᕆᐅᖅ ᐊᒻᒪ ᐃᓱᕐᓂᖓᓂ ᖃᓄᐃᑦᑑᓂᖓ ᕿᙳᐊᓂ ᓱᓕ 
ᐃᓗᐊᓃᑦᑐᑦ ᐊᑐᖅᑐᓄᑦ ᑭᒡᓕᓯᓂᐊᕐᓂᒃᑯᑦ ᖃᐅᔨᒪᔾᔪᑕᐅᔪᓂᑦ ᐅᕝᕙᓘᓐᓃᑦ ᒪᓕᑐᐃᓐᓇᖅᑐᑦ ᐱᓕᕆᐊᖑᓯᒋᐊᖅᑳᖅᑎᓐᓇᒍ 
ᖃᓄᐃᓕᖓᓂᐅᓚᐅᖅᑐᓄᑦ ᐱᑕᖃᑎᖢᑎᓗ ᖃᐅᔨᒪᔾᔪᑕᐅᔪᑦ, ᓲᕐᓗ ᓴᕕᒃᓴᒧᑦ. ᑲᑎᖢᒋᑦ, 21-ᖑᔪᑦ ᓄᑖᑦ ᓂᕐᔪᑏᑦ ᐱᕈᖅᑐᓪᓘᓐᓃᑦ 
ᐃᓚᔭᐅᓚᐅᖅᑐᑦ ᐆᒪᔪᓄᑦ ᐊᕕᒃᑐᖅᓯᒪᔪᓄᑦ ᓈᓴᖅᑕᐅᓯᒪᔪᓄᑦ ᑎᑎᕋᖅᑕᐅᓯᒪᔪᓄᑦ ᕿᙳᐊᓂ.ᐊᒥᓲᓂᖅᓴᑦ ᖃᐅᔨᒪᔭᐅᔪᑦ 
ᐱᑕᖃᖃᑦᑕᕐᓂᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᓂᐊ, ᑕᒪᐃᓐᓂᖓᓄᑦ ᐃᓱᒪᒋᔭᐅᔪᑦ ᐅᓗᕆᐊᓇᖅᑑᖏᓐᓂᖏᓐᓂᒃ ᑎᑭᑉᐸᖕᓂᖏᓐᓄᑦ 
ᕿᙳᐊᓄᑦ. 

ᑕᕆᐅᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᑦ



ᑲᑐᔾᔨᖃᑎᖃᖅᖢᑎᒃ ᐆᒪᔪᓂᖔᖅᑐᓂᒃ ᖃᐅᔨᓴᒐᒃᓴᓕᐅᕐᓂᖅ ᐃᒥᖅ ᐃᒃᑕᖅᑯᑕᐅᕙᒃᑐᒥ ᐱᓕᕆᐊᒥ ᐃᒪᕐᒥᐅᑕᓕᕆᔨᒃᑯᓐᓂ

2024-ᒥ, ᐹᕙᓐᓛᓐᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒦᒃᑯᓪᓗ (DFO) ᐱᓕᕆᐊᖃᓚᐅᖅᑐᑦ ᑭᖑᓪᓕᖓᓂ ᐊᕐᕌᒍᒥ ᐃᒥᖅ

ᐃᒃᑕᖅᑯᑕᐅᕙᒃᑐᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᕿᙳᐊᓂ ᑐᓚᒃᑕᕐᕕᖕᒥ. ᑐᕌᒐᒋᔭᐅᓪᓗᐊᑕᖅᑐᖅ ᑕᒪᑐᒪᓂ ᐱᓕᕆᐊᒥ

ᓇᓗᓇᐃᖅᑕᐅᓗᓂ ᐅᒥᐊᕐᔪᐊᓄᑦ ᓴᓗᒻᓴᖅᓴᐃᔾᔪᑏᑦ ᐊᐅᓚᓂᖃᕐᒪᖔᑕ ᐊᐅᓚᓂᕆᔭᕆᐊᖃᖅᑎᖏᑦᑎᖑᑦ, ᑲᑐᔾᔨᖃᑎᖃᖅᖢᑎᒃ ᒪᒃᑯᒃᑐᓂ
ᓄᓇᓕᖕᓂ ᐃᓚᒋᔭᐅᔪᓂ, ᐃᓕᓐᓂᐊᖅᑐᓂᒃ ᐃᒃᑕᖅᑯᑕᐅᕙᒃᑐᒥ ᐃᒥᕐᒥ ᖃᐅᔨᓴᕈᑎᓂᒃ ᑲᑎᑦᑎᓂᕐᒥᒃ ᐊᒻᒪ ᕿᒥᕐᕈᔾᔪᓯᕐᓂᒃ.
ᑎᑭᑕᐅᓇᓱᐊᒃᑲᓐᓂᖅᑐᑦ ᐱᖃᓯᐅᔾᔨᔪᑦ ᑐᑭᓯᐊᓗᑎᒃ ᐃᓚᖏᑦ ᐅᒥᐊᕐᔪᐊᑦ ᐅᓗᕆᓇᙱᓐᓂᖅᓴᐅᒐᓗᐊᕐᒪᖔᑕ ᐅᓯᖏᓐᓂ, ᐱᔾᔪᑎᒋᓪᓗᒋᑦ
ᓴᖅᑭᓐᓇᔭᕐᓂᖏᑦ ᑎᑭᑉᐸᒃᑐᑦ ᐆᒪᔪᕋᓛᑦ, ᐊᒻᒪ ᓇᓗᓇᐃᖅᓯᓗᑎᒃ ᖃᓄᑐᐃᓐᓇᖅ ᐆᒪᔪᑦ ᐊᔾᔨᒌᙱᐊᕐᔪᒃᑐᑦ ᓴᖅᑭᑦᐸᓪᓕᐊᙱᒃᑲᓗᐊᕐᒪᖔᑕ

ᕿᙳᐊᓂ ᑐᓚᒃᑕᕐᕕᖕᒥ ᐊᑐᖅᑕᐅᓪᓗᓂ ᐃᒥᖅ ᐃᒃᑕᖅᑯᑕᐅᕙᒃᑐᖅ ᑯᕕᔭᐅᖃᑦᑕᕐᓂᖓ. ᑲᑎᖢᒋᑦ 13 ᐅᒥᐊᕐᔪᐊᑦ

ᖃᐅᔨᓴᒐᒃᓴᓕᐅᖅᑕᐅᓚᐅᖅᑐᑦ ᐊᑐᖅᑎᓪᓗᖏᑦ ᒪᕐᕉᐃᓕᖅᑲᖓᔪᓂ ᐋᒡᒌᓯ 27-ᒥᑦ ᐅᑐᐱᕆ 11-ᒧᑦ ᐊᒻᒪ ᐅᑎᐱᕆ 9-ᒥᑦ ᐅᑐᐱᕆ 23-ᒧᑦ.

ᑕᕆᐅᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᑦ



ᑕᕆᐅᒥᐳᐃᔩᑦ ᐅᔾᔨᖅᓱᖅᑕᐅᓂᖏᓐᓄᑦᐱᓕᕆᔾᔪᑏᑦ (MMON)

ᐹᕙᓐᓛᓐᑯᑦ ᑲᑐᔾᔨᖃᑎᖃᐃᓐᓇᖅᑐᑦ ᑕᕆᐅᒥ ᐳᐃᔩᑦ ᐅᔾᔨᖅᓱᖅᑕᐅᓂᖏᓐᓄᑦ ᐱᓕᕆᔾᔪᑏᑦ (MMON) ᐊᐅᓚᑎᑕᐅᓗᑎᒃ ᑕᕆᐅᒥ ᐳᐃᔩᑦ
ᑕᑯᔭᐅᑲᓪᓚᖕᓂᕌᖓᑕ ᐱᓕᕆᐊᖅ ᐊᑐᖅᖢᒋᑦ ᐃᓚᐅᔪᑦ ᐅᒥᐊᕐᔪᐊᑦ ᑳᓐᑐᓛᒃᑕᐅᓯᒪᔪᑦ ᐹᕙᓐᓛᓐᑯᓐᓂᑦ. 2024-ᒥ, ᑲᑎᖢᒋᑦ ᐊᕐᕕᓂᓖᑦ
ᒪᕐᕉᒡᓗ (7) ᐅᒥᐊᕐᔪᐊᑦ (ᓴᕕᒃᓴᓂᒃ ᐅᓯᔪᒃᓴᑦ) ᐃᓚᐅᓚᐳᖅᑐᑦ ᑕᕆᐅᒥ ᐳᐃᔩᑦ ᐅᔾᔨᖅᓱᖅᑕᐅᓂᖏᓐᓄᑦ ᐱᓕᕆᔾᔪᑎᓂᑦ (MMON) 
ᐱᓕᕆᐊᓂᒃ 2024-ᒥ. ᑲᑎᖢᒋᑦ ᑎᓴᒪᑦ (4) ᑕᑯᓚᐅᖅᑐᑦ ᑲᑎᓗᒃᑖᖅᖢᒋᑦ 15 ᐃᓛᒃᑰᖅᑐᑦ ᑎᑎᕋᖅᑕᐅᓪᓗᑎᒃ ᐊᑯᓐᓂᖓᓂ ᐋᒡᒌᓯ ᐊᒻᒪ

ᓯᑎᐱᕆ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᓂ (ᑎᑎᕋᖅᓯᒪᔪᖅ 4.25). 50 ᐳᓴᓐ ᑕᑯᔭᐅᑲᓪᓚᒃᑐᑦ ᑎᑎᕋᖅᑕᐅᓯᒪᓚᐅᖅᑐᑦ MSV ᓄᐊᑎᒃ
ᐅᐃᓯᔅᒥ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ. ᐊᑕᐅᓯᖅ (1) ᑑᒑᓕᖕᒥᒃ ᑕᑯᓪᓗᓂ ᑲᑎᓗᒃᑖᖅᖢᒋᑦ ᑕᓪᓕᒪᓂᒃ (5) ᑑᒑᓕᖕᓂᒃ
ᑎᑎᕋᖅᑕᐅᓯᒪᔪᖃᖅᖢᓂ ᔪᓚᐃᒥ.

ᑕᕆᐅᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᑦ



ᐃᓅᓰᑦ-ᒪᑭᒪᔾᔪᑎᓄᓪᓗ 
ᐃᑲᔫᑎᒃᓴᓄᑦ ᓇᐃᓈᖅᓯᒪᔪᑦ
2024-ᖑᓕᖅᑎᓪᓗᒍ, ᐱᓕᕆᐊᖅ ᐃᒪᐃᓕᐅᖅᓯᒪᓕᖅᑐᖅ:

• ᐊᑐᐃᓐᓇᕈᐃᓪᓗᑎᒃ ᐅᖓᑖᓂ $180 ᒥᓕᐊᓐ ᑮᓇᐅᔾᔭᒃᓵᓂᒃ 

ᐃᓄᖕᓄᑦ ᐱᓕᕆᐊᒥ ᐃᖅᑲᓇᐃᔭᖅᑎᓄᑦ ᐊᒻᒪ ᑳᓐᑐᓛᒃᑕᐅᓯᒪᔪᓄᑦ

• ᑎᑭᐅᑎᓪᓗᑎᒃ ᐅᖓᑖᓄᑦ $1.95 ᐱᓕᐊᓐ ᑳᓐᑐᓛᑦ 

ᐊᑎᓕᐅᖅᑕᐅᔪᑦ ᑐᓂᔭᐅᔪᓪᓗ ᐃᓄᐃᑦ ᑎᒥᖁᑎᖏᓐᓄᑦ

• ᐊᑐᐃᓐᓇᕈᐃᓯᒪᓪᓗᑎᒃ ᐅᖓᑖᓂ $3.8 ᒥᓕᐊᓐᓂᒃ 

ᐊᑐᖅᑕᐅᓪᓗᑎᒃ ᑮᓇᐅᔭᖃᖅᑎᑦᑎᔾᔪᑎᓂᒃ ᐊᒻᒪ ᑐᓐᓂᖅᑯᓯᐊᓄᑦ 

ᐱᓕᕆᐊᒃᑯᑦ 2016-ᒥᓂᑦ

• ᑕᑯᓯᒪᓪᓗᑎᒃ ᐅᖓᑖᓂ 600 ᐃᓕᓐᓂᐊᕌᓂᒃᑐᑦ 

ᐃᖅᑲᓇᐃᔭᓯᒋᐊᖅᑳᖅᑎᓐᓇᒋᑦ ᐱᓕᒻᒪᒃᓴᐅᑎᓄᑦ ᐃᓕᓐᓂᐊᕈᑎᓂᑦ; 

ᐊᒻᒪᓗ

• ᐃᓕᓐᓂᐊᖅᑎᑦᑎᓯᒪᓪᓗᑎᒃ ᐅᖓᑖᓂ 265,000 ᐃᑲᕐᕋᑦ 

ᐱᓕᒻᒪᒃᓴᓂᕐᒧᑦ ᐃᓄᖕᓄᑦ ᐱᓕᕆᐊᒥ ᐃᖅᑲᓇᐃᔭᖅᑐᓄᑦ 

ᑕᐃᒪᙵᓂᑦ ᐱᓕᕆᐊᖅ ᐱᕙᓪᓕᐊᓯᒪᓕᕐᓂᖓᓂᑦ

2024 ᓇᓗᓇᖅᓯᔪᖅ ᖁᓖᑦ ᒪᕐᕈᒡᓗ (12) ᐊᕐᕌᒍᑦ 

ᓴᓇᔭᐅᓯᒋᐊᓚᐅᖅᓯᒪᖕᒪᑦ ᓯᕗᓪᓕᖅᐹᒥᒃ, ᖁᓖᑦ (10) ᐊᕐᕌᒍᓕᒫᖅ 

ᐊᐅᓚᓂᖃᓕᖅᑐᖅ, ᐊᒻᒪ ᐊᕐᕕᓂᓖᑦ ᒪᕐᕉᒡᓗ (7) ᐊᕐᕌᒍᓕᒫᖅ 

ᐊᐅᓚᓂᖃᖅᖢᑎᒃ ᐅᓄᙱᓛᖑᔪᓐᓇᖅᑐᓂᒃ ᐅᓯᑲᖅᑕᖅᓂᖃᖅᖢᑎᒃ 

6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᓄᓘᔮᖕᓂ ᐱᓕᕆᐊᒥ. ᐹᕙᓐᓛᓐ 

ᐱᕙᓪᓕᐊᑎᑦᑏᓐᓇᖅᓯᒪᔪᑦ ᓄᓘᔮᖕᓂ ᐱᓕᕆᐊᒥᒃ. ᐃᓅᓰᑦ-

ᒪᑭᒪᔾᔪᑎᓄᑦ ᐊᒃᑐᐃᓃᑦ ᐱᓕᕿᐊᒥ ᓇᓗᓇᐃᔭᖅᑕᐅᓯᒪᔪᑦ 

ᐅᖃᐅᓯᓪᓗᑎᒃ ᑲᑎᖢᒋᑦ ᐃᑲᕐᕋᑦ ᐃᖅᑲᓇᐃᔭᖅᑕᐅᔪᑦ, ᑮᓇᐅᔾᔭᒃᓵᑦ, 

ᐊᒻᒪ ᑳᓐᑐᓛᑦ ᑐᓂᔭᐅᔪᑦ ᐃᓄᐃᑦ ᑎᒥᖁᑎᖏᓐᓄᑦ. 

2024-ᒥ, ᑲᑎᖢᒋᑦ 1,746-ᓂᒃ ᐅᓪᓗᓕᒫᖅ ᐃᖅᑲᓇᐃᔭᓲᓂᒃ 

ᐃᖅᑲᓇᐃᔭᖅᑎᑕᖃᓚᐅᖅᑐᖅ ᐃᖅᑲᓇᐃᔭᖅᖢᑎᒃ ᐅᖓᑖᓂ 3.8 

ᒥᓕᐊᓐ ᐃᑲᕐᕋᓂᒃ, 6%-ᓂᒃ ᐅᓄᖅᓯᒋᐊᖅᓯᒪᔪᑦ ᐊᕐᕌᓂᓂᖅ. 

ᐹᕙᓐᓛᓐᑯᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᒃᓴᔭᐅᔪᑦ 

ᑲᑎᓗᒃᑖᖅᓗᒋᑦ ᐅᖓᑖᓃᑦᑐᑦ $18 ᒥᓕᐊᓐ ᐱᖃᓯᐅᔾᔨᓪᓗᑎᒡᓗ 

ᐃᓄᓗᒃᑖᓂᒃ ᐃᖅᑲᓇᐃᔭᖅᑎᓂᒃ ᓄᓇᖃᖅᑐᑦ ᓯᓚᑖᓃᑦᑐᓂᓪᓗ 

ᓄᓇᕗᒻᒥ. ᑳᓐᑐᓛᒃᑏᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐊᑭᓕᖅᓱᖅᑕᐅᔾᔪᑎᖏᑦ ᑲᑎᓗᒃᑖᖅᖢᒋᑦ ᐅᖓᑖᓂ $7.43 ᒥᓕᐊᓐ. 

ᑕᒪᒃᑯᐊ ᓈᓴᐅᑏᑦ ᐱᖃᓯᐅᔾᔨᔪᑦ ᐊᑕᖏᖅᖢᒋᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᓄᓇᖃᖅᑐᑦ ᐊᒻᒪ ᓯᓚᑖᓃᑦᑐᓂᒃ ᓄᓇᕗᒻᒥ. 

$18 ᒥᓕᐊᓐ

$7.43 ᒥᓕᐊᓐ

> $ 167 ᒥᓕᐊᓐ

ᓂᒃ ᐃᓄᐃᑦ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᔪᑦ

ᐃᓄᐃᑦ ᑳᓐᑐᓛᑎᓂᑦ ᐊᑭᓕᖅᑕᐅᔪᑦ

37-ᖑᔪᓂ ᑳᓐᑐᓛᒃᑕᐅᔪᑦ ᐃᓄᐃᑦ 
ᓇᖕᒥᓂᖁᑎᖏᓐᓄᑦ>

ᐱᖃᓯᐅᔾᔨᔪᑦ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᓄᓇᖃᖅᑐᓯ ᓯᓚᑖᓃᑦᑐᓂᓪᓗ ᓄᓇᕘᑉ

1,746 
ᐃᓗᓕᒫᖅ ᐃᖅᑲᓇᐃᔭᓲᑦ 

ᐃᖅᑲᓇᐃᔭᖅᑏᑦ

3.8   ᒥᓕᐊᓐ 
ᐃᑲᕐᕋᑦ 

6% ᑕᐃᒪᙵᓂᑦ 2023-ᒥ



$16.3 M $5.1 M$11.1 M $4.65 M

ᑖᒃᓰᔭᐅᑎᖏᑦ ᐊᑭᓕᐅᑕᐅᔪᑦ 
ᒐᕙᒪᖏᓐᓄᑦ ᓄᓇᕗᒻᒥ ᐅᖅᓱᐊᓗᖕᒧᑦ ᑖᒃᓰᔭᐅᑏᑦ

ᐃᖅᑲᓇᐃᔭᖅᑏᑦ 
ᐊᑭᓕᖅᓱᖅᑕᐅᓂᖏᑦ ᐊᒻᒪ 
ᐃᖕᑲᒻᑖᒃᓰᔭᖅᑕᐅᓃᑦ

ᓂᖏᖅᑕᖅᑐᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᓄᑦ

ᖄᒃᑲᓐᓂᐊᒍᑦ ᐊᒃᑐᐃᓂᓪᓚᑦᑖᓄᑦ ᐱᓕᕆᐊᒥ ᐅᖃᐅᓯᐅᔪᑦ ᖁᓛᓂ, ᐊᒃᑐᐊᓂᖃᓪᓚᑦᑖᖅᑐᑦ ᓄᓇᓕᖕᓂᑦ-ᐃᑲᔫᓯᐊᓄᑦ ᐱᓕᕆᐊᑦ 

ᑮᓇᐅᔭᖃᖅᑎᑕᐅᓯᒪᔪᑦ ᐊᑐᖅᑕᐅᓪᓗᑎᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᑦ ᐊᒻᒪ ᐱᕚᓪᓕᕈᑎᒃᓴᓄᑦ ᐊᖏᕈᑦ, ᓲᕐᓗ ᓂᕿᒃᓴᖅᓯᐅᕈᓐᓇᖁᓪᓗᒋᑦ 

ᐊᑐᐃᓐᓇᐅᑎᑦᑎᔪᖅ ᐃᖏᔪᕐᔪᐊᒥ ᐃᑲᔫᑎᒥᒃ ᐃᓄᖕᓄᑦ ᕿᑭᖅᑖᓘᑉ ᐅᐊᖕᓇᖓᓃᑦᑐᓄᑦ ᓄᓇᓕᐅᔪᓄᑦ. ᖄᒃᑲᓐᓂᐊᒍᑦ, ᑮᓇᐅᔭᑦ ᐃᓯᖅᐸᓪᓕᐊᔪᑦ 

ᐱᓕᕆᐊᒥᑦ ᐊᖅᑯᓵᖅᐸᒃᑐᑦ ᐊᓯᖏᓐᓄᑦ ᐃᓚᒋᔭᐅᔪᓄᑦ, ᓂᕆᐅᒋᔭᐅᓪᓗᑎᒃ ᐱᐅᔪᒃᑯᑦ ᐱᒋᐊᖅᑎᑦᑎᓂᕐᒧᑦ ᐊᒃᑐᐃᓂᕐᓂᒃ ᐃᓄᖕᓄᑦ ᐊᓯᖏᓐᓄᓪᓗ 

ᓄᓇᕗᒻᒥᐅᓄᑦ. 

2024-ᒥᓗᒃᑖᖅ, ᐹᕙᓐᓛᓐᑯᑦ ᑐᓴᖅᓯᒪᒧᑦ ᐃᓄᐃᑦ ᓄᓇᓕᖏᑦ ᐅᖃᖅᓯᒪᓂᖏᓐᓂᒃ ᐱᔪᒥᒍᓱᒃᖢᑎᒃ ᑐᓂᔭᐅᓪᓚᑦᑖᖃᑦᑕᕐᓗᑎᒃ ᑮᓇᐅᔭᑎᒍᑦ ᐃᑲᔫᓯᐊᓂᒃ 

ᐱᓕᕆᐊᒥᑦ. ᐊᑕᐅᓯᖅ ᐱᒋᐊᖅᑕᐅᔪᖅ ᐱᖃᓯᐅᔾᔨᔪᖅ ᐊᑭᓕᐅᑎᓂᒃ ᑕᓯᐅᖅᑏᑦ ᐱᓕᕆᖃᑎᒌᓄᑦ, ᑲᑐᔾᔭᐅᓪᓗᓂ ᐊᐅᓚᑕᐅᔪᖅ ᕼᐋᒪᓚᒃᑯᓐᓂ 

ᒥᑦᑎᒪᑕᓕᖕᒥ ᐊᒻᒪ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓂ (MHTO). ᑖᒃᑯᐊ ᑕᓯᐅᖅᑏᑦ ᐱᓕᕆᖃᑎᒌᑦ ᐊᖏᖃᑎᖃᑎᒌᒍᑎᖃᖅᑐᑦ 

ᐱᑕᖃᕆᐊᖃᖅᑎᑦᑎᓪᓗᑎᒃ ᐹᕙᓐᓛᓐᑯᑦ ᐊᑭᓖᖃᑦᑕᕐᓗᑎᒃ $10,000-ᓂᒃ ᐊᑐᓂ ᓴᕕᒃᓴᓂᒃ ᐅᓯᑲᖅᑕᖅᑎᓂᒃ ᐊᑐᖅᑕᐅᔭᕆᐊᖃᖅᑐᑦ 

ᐊᐅᓪᓚᖅᑎᑦᑎᓂᕐᒧᑦ ᐅᖓᑕᓂ 4.2 ᒥᓕᐊᓐ ᑕᓐᓯᑦ. 2018-ᒥᓂᑦ, ᑖᓐᓇ ᐊᖏᕈᑦ ᓴᖅᑮᓯᒪᔪᖅ ᑲᑎᖢᒋᑦ $1,290,000 ᐊᑭᓕᖅᑕᐅᔪᑦᑕᓯᐅᖅᑏᑦ 

ᐱᓕᕆᖃᑎᒌᓄᑦ. 

ᐃᓅᓰᑦ-ᒪᑭᒪᔾᔪᑎᓄᓪᓗ 
ᐃᑲᔫᑎᒃᓴᓄᑦ ᓇᐃᓈᖅᓯᒪᔪᑦ

ᑲᖏᖅᑐᖔᐱᒃ, ᖃᕆᓴᐅᔭᕋᓛᓂᒃ ᑐᓐᓂᖅᓴᐃᓂᕐᒧᑦ ᐱᓕᕆᐊᖅ



• ᐃᒪᑦᑎᐊᕙᐅᑉ ᐊᕙᑎᖓᓄᑦ ᐱᓕᕆᐊᑦ

⚬ ᑕᕆᐅᕐᒥᐅᑕᓂᒃ ᐃᖃᓗᖕᓂᒃ ᖃᐅᔨᓴᕐᓂᖅ

⚬ ᐃᖅᑲᖅᓯᐅᕐᓂᖅ ᐊᒻᒪ ᐃᖅᑲᖓᓂ 

ᖃᐅᔨᓴᕐᓂᖅ

⚬ ᓇᔪᒐᕐᓂᒃ ᕿᒥᕐᕈᓂᖅ

2021-ᒥᓂᑦ ᐹᕙᓐᓛᓐᑯᑦ ᐱᓕᕆᐊᖃᖃᑦᑕᖅᓯᒪᔪᑦ ᓯᓚᒥ ᐱᓕᕆᓐᓇᐅᑎᓐᓄᒍ ᐱᓕᕆᓂᕐᓂᒃ ᐃᑲᔪᖅᑐᐃᓇᓱᐊᖅᖢᑐᑎᒃ ᐊᔾᔨᒌᙱᑦᑐᓂᒃ ᐊᕙᑎᒧᑦ 
ᐱᔪᓐᓇᐅᑎᐅᔭᕆᐊᓕᖕᓄᑦ ᐱᕙᓪᓕᐊᑎᑕᐅᖁᓪᓗᒋᑦ ᓇᓕᐊᖕᓄᓪᓚᑦᑖᖅ ᐃᓗᓕᐅᔪᓂᓪᓗ ᐃᒃᐱᑭᑦᑐᕐᔪᐊᑉ ᐱᓕᕆᐊᒥ. ᑎᑎᕋᕐᕕᖕᒥ-ᑐᙵᕕᓖᑦ 
ᖃᐅᔨᓴᕈᑏᑦ ᐱᓕᕆᐊᖑᓯᒪᔪᑦ 2020-ᒥᓂᑦ. 

2024-ᒥ, ᐹᕙᓐᓛᓐᑯᑦ ᐱᓕᕆᐊᖃᖅᓯᒪᔪᑦ ᐅᑯᓂᖓ ᐃᑲᔫᑕᐅᓇᓱᐊᖅᑐᓂᒃ ᐱᒋᐊᕈᑕᐅᔪᓄᑦ ᖃᐅᔨᓴᕈᑎᓄᑦ ᐱᓕᕆᐊᓄᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ:

• ᓇᑦᑏᑦ ᖃᖓᑕᓲᒃᑯᑦ ᖃᐅᔨᓴᖅᑕᐅᓪᓗᑎᒃ 

ᐱᓕᕿᐊᖅ

• ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᑦ

• ᓄᓇᓕᕆᔾᔪᑏᑦ ᖃᐅᔨᓴᕈᑏᑦ (LiDAR) ᐊᒻᒪᓗ 

ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᙳᐊᑎᒍᑦ 

ᐱᓕᕆᐊᖅ 

ᐃᑲᔪᖅᑑᑏᑦ ᐱᒋᐊᕈᑕᐅᔪᓄᑦ 
ᖃᐅᔨᓴᕈᑎᓄᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ



2024-ᒥ, ᐊᒥᓱᒐᓚᑦ ᐃᒪᑦᑎᐊᕙᖕᒥᒃ ᖃᐅᔨᓴᕐᓃᑦ ᐱᓕᕆᐊᖑᓚᐅᖅᑐᑦ ᐃᑲᔪᖅᑕᐅᖁᓪᓗᒋᑦ ᐃᒪᑦᑎᐊᕙᖕᒥ ᐃᖃᓗᓕᕆᓂᕐᒧᑦ ᐱᖁᔭᕐᒧᑦ 

ᐱᔪᓐᓇᐅᑏᑦ (FAA) ᐱᓇᓲᑏᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ ᐱᓕᕆᐊᒥ. ᑎᑭᑕᐅᓇᓱᓪᓗᐊᑕᖅᑐᑦ 2024-ᒥ ᐃᒪᑦᑎᐊᕙᖕᒥ ᖃᐅᔨᓴᕐᓂᕐᒥ 

ᐃᑲᔪᖅᑕᐅᖁᓪᓗᒋᑦ ᐱᒋᐊᕈᑕᐅᔪᑦ ᖃᐅᔨᓴᕈᖁᑏᑦ ᐊᕙᑎᓕᕆᓂᕐᒥ ᖃᓄᐃᓕᖓᓂᕆᔭᐅᔪᓄᑦ ᖃᐅᔨᓴᕈᑏᑦ, ᕿᒥᕐᕈᓗᒋᑦ ᐃᖃᓗᐃᑦ ᓇᔪᒐᖏᑕ 

ᖃᓄᐃᑦᑑᓂᖏᑦ, ᕿᒥᕐᕈᓗᒋᓪᓗ ᐱᑕᖃᕐᒪᖔᑕ ᓇᓃᑉᐸᖕᒪᖔᑕᓗ ᐃᖃᓗᓪᓗᐊᑕᐃᑦ ᐆᒪᔪᑦ ᐊᔾᔨᒌᙱᐊᕐᔪᒃᑐᑦ ᐃᓗᐊᓂ ᐸᕐᓇᒃᑕᐅᓯᒪᔫᑉ 

ᐃᓂᒃᓴᖓᑕ ᐃᒃᐱᑭᑦᑐᕐᔪᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ ᐊᒻᒪ ᑐᓚᒃᑕᕐᕕᒃᓴᖓᓂ. ᐱᓕᕆᐊᑦ ᐱᖃᓯᐅᔾᔨᔪᑦ ᑕᒪᐃᓐᓂᒃ 

ᑭᖑᓂᖔᑦᑎᓐᓂ ᖃᐅᔨᓴᖅᑕᐅᓚᐅᖅᓯᒪᙱᑦᑐᓂᒃ ᐃᓂᓂ ᐊᒻᒪᓗ ᐃᓃ ᓄᑖᙳᕆᐊᖅᑕᐅᔭᕆᐊᖃᖅᑐᖁᑎᓖᑦ ᑐᓴᐅᒪᔾᔪᑎᓂᒃ ᐱᔾᔪᑕᐅᓪᓗᑎᒃ 

ᓴᓇᓯᒪᓂᒃᓴᖓᓄᑦ ᐋᖅᑭᑦᑎᐊᖅᑕᐅᔾᔪᑏᑦ. ᖃᐅᔨᓴᕈᑏᑦ ᐱᖃᓯᐅᔾᔨᔪᑦ ᐅᑯᓂᖓ:

• ᑕᕆᐅᕐᒥᐅᑕᓂᒃ ᐃᖃᓗᖕᓂᒃ ᖃᐅᔨᓴᕐᓂᖅ ᐃᒃᐱᑭᑦᑐᕐᔪᐊᑉ ᑕᓯᖓᓂ

• ᐃᖅᑲᖅᓯᐅᕐᓂᖅ ᐊᒻᒪ ᐃᖅᑲᖓᓂᒃ ᖃᐅᔨᓴᕐᓂᖅ, ᐃᒪᐅᑦ ᖃᓄᐃᑦᑑᓂᖓᓂᒃ ᖃᐅᔨᓴᒐᒃᓴᓕᐅᕐᓂᖅ, ᐃᖅᑲᖓᓂ ᕿᒥᕐᓗᖃᙱᑦᑐᓂᒃ 

ᐱᑕᖃᕐᕕᐅᔪᓂ ᖃᐅᔨᓴᒐᒃᓴᓕᐅᕐᓂᖅ, ᐊᒻᒪ ᑲᑭᓚᓵᓂᒃ ᖃᐅᔨᓴᕐᓂᖅ KP8ᑦ ᑕᓯᖓᓂ

• ᓯᓚᒥ ᐱᓕᕆᓐᓇᐅᑎᓪᓗᒍ ᖃᐅᔨᓴᕐᓃᑦ ᑕᐅᕘᓇ ᐃᒃᐱᑭᑦᑐᕐᔪᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ ᐊᒻᒪ ᑐᓚᒃᑕᕐᕕᒃᓴᖓᓂ 

ᓇᓗᓇᐃᖅᑕᐅᖁᓪᓗᒋᑦ ᐱᑕᖃᕐᓂᖏᑦ/ᐱᑕᖃᙱᓐᓂᖏᑦ ᑕᕆᐅᕐᒥᐅᑕᑦ ᐃᖃᓗᐃᑦ ᐊᒻᒪᓗ ᑲᑭᓚᓵᑦ. ᓇᔪᒐᕐᓂᒃ ᕿᒥᕐᖁᓃᑦ ᐱᖃᓯᐅᔾᔨᔪᑦ 

ᑰᒐᓛᓂ ᐃᑳᕐᕕᑦ, ᑕᓯᕐᓂ ᑕᓯᕋᕐᓂᓗ ᐃᒻᒥᖅᐸᒃᑐᑦ, ᐃᑳᕐᑰᑦ, ᐃᒻᒥᖅᑕᕐᕖᓪᓗ ᐃᓂᖏᑦ. 

ᑕᒪᒃᑯᐊ ᖃᐅᔨᓴᕐᓃᑦ, ᐱᓕᕆᐊᖑᓯᒪᓪᓗᐊᑕᖅᑐᑦ 2024-ᒥ ᓯᑯᖃᙱᑎᓪᓗᒍ, ᐱᕙᓪᓕᐊᑎᑕᐅᓪᓗᑎᒃ ᐊᕐᕌᒍᒐᓚᖕᓄᑦ ᐃᑲᔪᖅᑐᐃᔾᔪᑏᑦ 

ᐱᒋᐊᕈᑕᐅᔪᓄᑦ ᖃᐅᔨᓴᕈᑎᓄᑦ ᑲᑎᑕᐅᓯᒪᔪᑦ 2021-ᒥᑦ 2023-ᒧᑦ ᐊᒻᒪ ᐃᑲᔫᑕᐅᓂᐊᖅᖢᑎᒃ ᐊᑕᖐᓯᒪᔪᓄᑦ ᑐᑭᓯᔭᐅᓂᖏᓐᓄᑦ 

ᐃᒪᑦᑎᐊᕙᖃᕐᕖᑦ ᐱᓕᕆᕝᕕᐅᔪᒥ. ᖃᐅᔨᔭᐅᔪᑦ ᑐᑭᓯᑎᑦᑎᓪᓚᑦᑖᕐᓂᐊᖅᑐᑦ ᐊᒃᑐᐃᓂᕐᓂᒃ ᐸᓚᐅᒪᑎᑦᑎᓇᓲᑎᓄᑦ, ᓇᔪᒐᕐᓂᒃ ᑭᖑᕝᕖᓂᕐᒧᑦ, 

ᐊᒻᒪᓗ ᑭᖑᓪᓕᖅᐹᒥ ᓴᓇᐅᒪᓂᒃᓴᖓᓄᑦ ᐃᒃᐱᑭᑦᑐᕐᔪᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ ᐊᒻᒪ ᑐᓚᒃᑕᕐᕕᖕᒥ ᐱᖁᑎᕐᔪᐊᓄᑦ.

ᐃᒪᑦᑎᐊᕙᐅᑉ ᐊᕙᑎᖓ

ᐃᑲᔪᖅᑑᑏᑦ ᐱᒋᐊᕈᑕᐅᔪᓄᑦ 
ᖃᐅᔨᓴᕈᑎᓄᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ



ᐃᒃᐱᑭᑦᑐᕐᔪᐊᓂ ᓇᔪᒐᒃᓴᐅᑉ ᓯᓚᓐᓂᐊᕐᕕᖓ - ᓯᑎᐱᕆ, 2024

ᕿᑎᖅᐸᓯᐊᓂ ᓇᔪᒐᐅᑉ ᐋᖅᑭᒃᓯᒪᓂᖓ - ᓯᑎᐱᕆ 2024

ᐃᑲᔪᖅᑑᑏᑦ ᐱᒋᐊᕈᑕᐅᔪᓄᑦ 
ᖃᐅᔨᓴᕈᑎᓄᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ



ᓇᑦᑎᕐᓂᒃ ᖃᖓᑕᓲᒃᑯᑦ ᖃᐅᔨᓴᕐᓂᕐᒧᑦ ᐱᓕᕆᐊᖅ
2024-ᒥ, ᐹᕙᓐᓛᓐᑯᑦ ᐱᓕᕆᐊᖃᖅᓯᒪᒧᑦ ᓇᑦᑎᕐᓂᒃ ᖃᖓᑕᓲᒃᑯᑦ ᖃᐅᔨᓴᕐᓂᕐᒥᒃ ᐃᒃᐱᑭᑦᑐᕐᔪᐊᓂ ᓂᒋᐊᒍᑦ ᐅᒥᐊᕐᔪᐊᑦ ᐊᖅᑯᑎᒃᓴᖓᒍᑦ. 

ᑕᒪᓐᓇ ᓇᓗᓇᐃᖅᓯᔪᖅ ᐊᐃᑉᐸᕆᓕᖅᑕᖓᓂᒃ ᐊᕐᕌᒍᐊᓂᒃ ᐃᑲᔪᖅᑑᑕᐅᓇᓱᐊᖅᑐᓂᒃ ᐱᒋᐊᕈᑕᐅᔪᓂᒃ ᖃᐅᔨᓴᕈᑎᓂᒃ ᓇᑦᑎᕐᓂᒃ ᖃᖓᑕᓲᒃᑯᑦ 

ᖃᐅᓴᕐᓂᕐᒥᒃ ᓂᒋᐊᒍᑦ ᐅᓯᑲᖅᑕᖅᑏᑦ ᐊᖅᑯᑎᒃᓴᖓᓂ, ᓯᕗᓪᓕᖅᐹᖅ 2021-ᒥ. ᑎᑭᑕᐅᓇᓱᐊᖅᑐᑦ ᑕᒪᒃᑯᓇᓂ ᖃᐅᔨᓴᕐᓂᕐᓂ ᑲᑎᑦᑎᔪᒪᓪᓗᑎᒃ 

ᖃᐅᔨᓴᕈᑎᓂᒃ ᓇᑦᑏᑦ ᐊᒥᓲᓂᖏᓐᓂᒃ ᐱᑕᖃᐅᕕᖏᓐᓂᒃ ᓇᓃᖃᑦᑕᕐᓂᖏᓐᓂᓗ ᑐᕙᓗᒃᑖᖓᓂ ᐃᒃᐱᑭᑦᑐᕐᔪᐊᓂ ᑕᓯᐅᔭᒥᓗᑦ 

(ᐊᐅᓚᑦᑎᕝᕕᐅᓗᓂ ᐃᓂ). ᖃᐅᔨᔭᐅᔪᑦ ᕿᒥᕐᕈᔭᐅᕙᓪᓕᐊᔪᑦ ᐊᒻᒪ ᓴᖅᑭᑕᐅᓛᖅᑐᑦ ᐱᔭᕆᐊᑐᔪᑎᒍᑦ ᐅᓂᒃᑳᓂ ᑐᓴᖃᑎᒌᒍᑕᐅᓗᑎᒃ ᑕᕆᐅᑉ 

ᐊᕙᑎᖓᓄᑦ ᐱᓕᕆᖃᑎᒌᓄᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔭᕇᖅᑕᐅᒍᑎᒃ. 

ᐃᖅᑕᕐᓂᓴᓕᕆᓂᕐᒧᑦ ᐱᓕᕆᐊᑦ
ᐹᕙᓐᓛᓐᑯᑦ 2024-ᒥ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᖏᑦ ᑐᕌᒐᖃᓚᐅᖅᑐᑦ ᐃᒃᐱᑭᑦᑐᕐᔪᐊᓕᕆᓂᕐᒥᒃ. ᑖᓐᓇ ᓇᓗᓇᐃᖅᑕᐅᓯᒪᔪᑦ 

ᖁᓕᐅᙱᑐᐃᓐᓇᖅᑐᑦ (9) ᐊᕐᕌᒍᑦ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᓂᐅᔪᑦ ᐹᕙᓐᓛᓐᑯᓐᓂᑦ ᑕᐅᕙᓂ. ᖃᐅᔨᓴᕐᓃᑦ ᐱᓕᕆᐊᖑᔪᑦ ᐊᖏᖅᑕᐅᓯᒪᔪᒥ 

ᐱᓕᕆᐊᒥ ᐱᕙᓪᓕᐊᕝᕕᐅᔪᒥ ᓴᓇᔭᐅᓯᒋᐊᖅᑳᖅᑎᓐᓇᒍ. ᐃᓂᓂᒃ ᓴᒐᒃᑕᐅᔪᖃᓚᐅᙱᑦᑐᖅ ᐊᒻᒪ ᓄᑕᐅᙱᑦᑐᑦ ᐱᕝᕕᐅᓚᐅᕐᓇᑎᒃ 

ᐱᓕᕆᐊᖃᖅᑎᓪᓗᖏᑦ 2024-ᒥ ᐃᑦᑕᕐᓂᓴᓕᕆᓂᕐᒧᑦ ᓯᓚᒥ ᐱᓕᕆᓐᓇᐅᑎᓪᓗᒍ. 

ᐃᑲᔪᖅᑑᑏᑦ ᐱᒋᐊᕈᑕᐅᔪᓄᑦ 
ᖃᐅᔨᓴᕈᑎᓄᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ



ᓄᓇᓕᕆᔾᔪᑏᑦ ᖃᐅᔨᓴᕈᑏᑦ (LiDAR) ᐊᒻᒪᓗ ᖃᖓᑦᑕᖅᑎᑕᐅᓯᒪᔪᑎᒍᑦ 
ᐊᔾᔨᙳᐊᑎᒍᑦ ᐱᓕᕆᐊᖅ 

ᓄᓇᓕᕆᔾᔪᑏᑦ ᖃᐅᔨᓴᕈᑏᑦ (LiDAR) ᐊᒻᒪᓗ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᙳᐊᑎᒍᑦ ᐱᓕᕆᐊᖅ ᐱᓕᕆᐊᖑᓚᐅᖅᑐᑦ ᑕᐅᕘᓇ 

ᐅᓯᑲᖅᑕᖅᑏᑦ ᐊᖅᑯᑖᒍᑦ ᐊᒻᒪ ᐃᒃᐱᑭᑦᑐᕐᔪᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᑕ ᐊᖅᑯᑖᓂ 2024-ᒥ. ᑕᒪᓐᓇ ᐱᓕᕆᐊᖅ 

ᐊᑐᐃᓐᓇᕈᐃᓯᒪᔪᖅ ᐹᕙᓐᓛᓐᑯᓐᓄ ᓇᓗᓇᐃᔭᑦᑎᐊᖅᓯᒪᔪᓂᒃ ᓄᓇᙳᐊᓄᑦ ᖃᐅᔨᓴᕈᑎᓂᒃ ᐊᒻᒪ ᐱᐅᓪᓚᕆᒃᑐᓂᒃ ᐊᔾᔨᙳᐊᓂᒃ ᓄᓇᖓᓂ. 

ᑕᒪᒃᑯᐊ ᑐᓴᐅᒪᔾᔪᑏᑦ ᐃᑲᔪᕐᓂᐊᖅᑐᑦ ᓇᓗᓇᐃᔭᖅᑕᐅᓯᒪᔪᓄᑦ ᓴᓇᐅᒪᓂᒃᓴᖓᓄᑦ ᐃᒃᐱᑭᑦᑐᕐᔪᐊᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ 

ᐊᒻᒪ ᐃᑲᔪᕐᓗᓂ ᖃᐅᔨᓴᖅᐸᓪᓕᐊᖏᓐᓇᕐᓗᒋᑦ ᐊᓯᔾᔨᖅᑐᑦ ᓄᓇᖓᓂ ᐱᓕᕆᕝᕕᖕᒥ ᐱᖁᑎᕐᔪᐊᓂᑦ. 

ᐃᑲᔪᖅᑑᑏᑦ ᐱᒋᐊᕈᑕᐅᔪᓄᑦ 
ᖃᐅᔨᓴᕈᑎᓄᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ



ᖃᐅᔨᒋᐊᕐᕕᒋᑎᒍᑦ
ᐹᕙᓐᓛᓐᑯᑦ ᑎᑎᕋᕐᕕᓪᓗᐊᑕᖓ
360 Oakville Place Drive, Suite 300
Oakville, Ontario, L6H 6K8

ᐃᖅᑲᓇᐃᔮᒃᓴᑦ ᐊᒻᒪᓗ ᐱᓕᒻᒪᒃᓴᓃᑦ 
recruitment@baffinland.com

ᑐᓴᐅᒪᖃᑦᑕᐅᑎᔪᓕᕆᓂᖅ
communications@baffinland.com

ᐅᖃᐅᓯᒃᓴᑐᐃᓐᓇᐃ, ᐊᐱᖅᑯᑎᒃᓴᑦ, ᐊᒻᒪᓗ ᐃᓱᒫᓗᑎᑦ 
communityquestions@baffinland.com

ᓂᐅᕕᕐᓂᕐᒧᑦ ᐱᕕᒃᓴᑦ
procurement@baffinland.com

ᑮᓇᐅᔭᖅᑖᖅᑎᑕᐅᔪᒪᓂᕐᒧᑦ ᑐᒃᓯᕌᖑᓯᒪᔪᑦ
donationrequests@baffinland.com

ᐅᑭᐅᖅᑕᖅᑐᒥ ᐊᖓᔪᖅᑳᖃᕐᕕᒃ 

Iqaluit
Joe Tigullaraq
ᐊᖓᔪᖅᑳᖃᕐᕕᒃ
ᐅᑭᐅᖅᑕᖅᑐᓕᕆᓂᕐᒧᑦ
Joe.Tigullaraq@baffinland.com
+1 867 975 2502
+1 867 222 6622

Celestino Uyarak
ᓯᓚᑦᑎᓅᐅᔭᕋᒃ
ᓄᓇᓕᖕᓂᐱᓕᕆᖃᑎᒌᑦᑎᐊᖅᑐᓕᕆᓂᕐᒧᑦ ᐊᐅᓚᑦᑎᔨ
Celestino.Uyarak@baffinland.com 
+1 867 934 8562

ᐹᕙᓐᓛᓐᑯᓐᓄᑦ ᓄᓇᓕᖕᓄᑦ ᑐᓴᐅᒪᑎᑦᑎᔨ

ᐃᒃᐱᐊᕐᔪᒃ
April Taqtu
BCLO.ArcticBay@baffinland.com
+1 867 439 8847

ᑲᖏᖅᑐᒑᐱᒃ
George Iqalukjuak
BCLO.ClydeRiver@baffinland.com
+1 867 924 6444

Iᐃᒡᓗᓕᒃ
Lena Angutiqjuaq 
lena.angutiqjuaq@baffinland.com
+1 867 934 8464

ᒥᑦᑎᒪᑕᓕᒃ
Erica Koonark 
erica.koonark@baffinland.com
+1 867 222 0394

ᓴᓂᕋᔭᒃ
Ragilee Nangmalik
ragilee.nangmalik@baffinland.com
+1 867 928 8497

